
ᑐᕌᖅᑐᑦ ᒥᔅᑕ ᔫᓯᕝ ᔫᑕᔅᒧᑦ:  

 

ᐋᒡᒌᓯ 21, 2019 

 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᑦ ᐃᓱᒪᓕᐅᕈᑎᖃᕐᓂᕐᒥᓐᓂ ᑭᖑᓪᓕᖅᐹᒥᒃ 
ᐅᓂᒃᑳᓕᐊᖑᓯᒪᔪᓄᑦ – Sahtì Ekwǫ (ᓵᑎ ᐃᐊᒃᕗ [ᐳᓘᓅᔅ−ᑲᓇᓐᓇᒥ ᑐᑦᑐᖏᑕ])  
ᐊᒥᕐᕋᖁᑎᖏᓐᓄᑦ  

 
Tłı̨chǫ (ᑎᓖᓱ) ᒐᕙᒪᖓᑦ (TG) ᐊᒻᒪᓗ ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᑦ (ENR) 
ᓄᓇᑦᓯᐊᑉ ᒐᕙᒪᖓᓂᑦ (GNWT) ᐱᓯᒪᓕᓚᐅᕐᒪᑕ Wek’èezhìi (ᕗᐃᑭᔩ) ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) 
“ᐅᓂᒃᑳᓕᐊᖑᓯᒪᔪᑦ ᑭᒃᑯᑐᐃᓐᓇᐃᑦ ᑐᓵᓂᖃᖅᑎᑦᓯᑎᓪᓗᒋᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐄᐳᓗ 
9-11, 2019 ᐱᐊᓲᑰ, ᓄᓇᕗᒻᒥ ᐊᒻᒪᓗ ᐃᓱᒪᓕᐅᕈᑎᖃᕐᓂᕐᒥᓐᓂ ᐱᔾᔪᑎᒋᔭᐅᔪᓄᑦ ᑐᕌᖓᑎᓪᓗᒋᑦ ᑲᑐᔾᔨᓂᖃᖅᓱᑎᒃ 
ᐃᓱᒪᓕᐅᕈᑎᐅᓯᒪᔪᓄᑦ ᐊᐅᓚᑦᓯᓂᖃᕐᓂᕐᓂ ᓵᑎ ᐃᐊᒃᕗ (ᐳᓘᓅᔅ−ᑲᓇᓐᓇᒥ ᑐᑦᑐᖏᑦ) ᐊᒥᕐᕋᖁᑎᖏᓐᓄᑦ”. ᑖᒃᑯᐊ 
ᑎᑎᕋᖅᑕᐅᓯᒪᔪᑦ ᐊᐅᓪᓚᖅᑎᑕᐅᓯᒪᓕᓚᐅᕐᒪᑕ ᐱᓕᕆᐊᖃᖅᑎᐅᔪᓄᑦ ᔫᓂ 16, 2019-ᒥ.  

 

 

ᐊᑏ ᕿᓂᕐᓗᒋᑦ ᑖᒃᑯᓄᖓ ᐃᓕᔭᐅᖃᑕᐅᓯᒪᔪᑦ ᑲᑐᔾᔨᓂᖃᖅᓱᑕ ᑭᐅᔾᔪᑎᒋᔭᑦᑎᓐᓄᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ 
ᑲᑎᒪᔨᖏᑦ (WRRB) ᐃᓱᒪᓕᐅᕈᑎᒥᓐᓄᑦ ᐱᔾᔪᑎᒋᔭᐅᔪᓄᑦ ᐊᒻᒪᓗ ᐃᓱᒪᓕᐅᕈᑎᖏᑦ ᐊᑐᓕᖅᑎᑕᐅᖁᓪᓗᒋᑦ 
ᐃᓕᔭᐅᖃᑕᐅᓯᒪᔪᑦ ᑭᖑᓪᓕᖅᐹᑦ ᐅᓂᒃᑳᓕᐊᖑᓯᒪᔪᓂ. ᓂᕆᐅᓐᓂᖃᖅᐳᒍᑦ ᐱᓕᕆᖃᑎᖃᕆᐊᑦᑎᓐᓂᒃ ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐊᐅᓚᑦᓯᓂᖃᕐᓂᕐᓂ ᓵᑎ ᐃᐊᒃᕗ ᐳᓘᓅᔅ−ᑲᓇᓐᓇᒥ ᑐᑦᑐᖏᑕ 
ᐊᒥᕐᕋᖁᑎᖏᓂᒃ.  

 

 

ᑎᑎᕋᖅᑐᖅ,  
 

 
 

 
 
ᐃᓱᒪᑕᒻᒪᕆᒃ ᔪᐊᔾ ᒪᑭᓐᔨ  
ᑎᓖᓱ ᒐᕙᒪᖓᓂᑦ (TG)  
ᐱᐊᓲᑰ, ᓄᓇᕗᑦ  

ᕌᐳᑦ ᓰ. ᒪᒃᓚᐅᑦ, ᒥᓂᔅᑕᕆᔭᐅᔪᖅ  
ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ 
ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ  
ᔭᓗᓇᐃ, ᓄᓇᕗᑦ  



ᐊᔾᔨᖏᓂᒃ ᐱᑎᑕᐅᔪᑦ 
 

 

ᐊᔾᔨᖏᓂᒃ. ᒥᔅᑕ ᒋᐊᕆ ᐴᓂᐊᑦ, ᐃᓱᒪᑕᐅᓪᓗᓂ ᑎᑎᕋᖅᑎ 
ᐃᓱᒪᑕᒻᒪᕇᑦ ᐊᒻᒪᓗ ᓇᖃᖅᑳᕐᑐᓕᕆᔨᒃᑯᑦ 
 

ᒥᔅᑕ ᒪᐃᒃ ᐊᐅᒫᓐᑦ, ᒥᓂᔅᑕᓄᑦ ᑎᑎᕋᖅᑎ/ᒥᓂᔅᑕᐅᑉ ᑐᖓᓕᖓ 
ᐃᓱᒪᑕᒻᒪᕇᑦ ᐊᒻᒪᓗ ᓄᓇᖃᖅᑳᕐᑐᓕᕆᔨᒃᑯᑦ 
 

ᒥᔅ ᓴᐃᓖᓐ ᕗᑦᕗᐊᕐᑦ, ᑎᑎᕋᖅᑎᐅᔪᒧᑦ ᑐᖓᓕᕆᔭᐅᔪᖅ  
ᓄᓇᖃᖅᑳᕐᑐᓕᕆᔨᒃᑯᑦ ᐊᒻᒪᓗ ᒐᕙᒪᓕᕆᔨᒃᑯᑦ ᐃᓱᒪᑕᒻᒪᕇᑦ ᐊᒻᒪᓗ 
ᓄᓇᖃᖅᑳᕐᑐᓕᕆᔨᒃᑯᑦ 
 

ᓘᑦᑖᖅ. ᔫᐅ ᑐᕋᐃᒐᓐ, ᒥᓂᔅᑕᐅᑉ ᑐᖓᓕᖓ 
ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ 
 

ᒥᔅ ᕇᑕ ᒨᓗᕐ, ᒥᓂᔅᑕᐅᑉ ᑐᖓᓕᖓᑕ ᐃᑲᔪᖅᑎᖓ, ᐊᐅᓚᑦᓯᓂᕐᓂ 
ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ 
 

ᓘᑦᑖᖅ. ᐳᕆᑦ ᐃᐊᓪᑭᓐ, ᐃᓱᒪᑕᖅ, ᐆᒪᔪᓕᕆᔨᒃᑯᓐᓂ 
ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ 
 

ᒥᔅᑕ ᐳᕉᓄ ᑯᕌᕝᑦ, ᐃᓱᒪᑕᖅ, ᓄᐊᔅ ᓴᓚᐃᕝ ᐊᕕᒃᑐᖅᓯᒪᓂᖓᓂ 
ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ 
 

ᐃᓱᒪᑕᒻᒪᕆᒃ ᑭᓕᕗᕐᑦ ᑖᓂᐅᓪᔅ 
ᓄᓇᓕᐅᔪᒥ ᒐᕙᒪᐅᔪᑦ ᐱᐊᓲᑰ 
Tłı̨chǫ (ᑎᓖᓱ) ᒐᕙᒪᖓᑦ 
 

ᐃᓱᒪᑕᒻᒪᕆᒃ ᑕᐃᕕᑦ ᕕᐊᑕᕕᓐ 
ᓄᓇᓕᐅᔪᒥ ᒐᕙᒪᐅᔪᑦ ᒐᒥᐊᑏ 
ᑎᓖᓱ ᒐᕙᒪᖓᑦ 
 

ᐃᓱᒪᑕᒻᒪᕆᒃ ᓵᕐᓕ ᕗᑦᐹᓪ 
ᓄᓇᓕᐅᔪᒥ ᕗᐃᑭᔩ ᒐᕙᒪᖓᑦ 
ᑎᓖᓱ ᒐᕙᒪᖓᑦ 
 

ᐃᓱᒪᑕᒻᒪᕆᒃ ᐃᐊᓪᕚᓐᔾ ᓂᑦᓯᔭ 
ᓄᓇᓕᐅᔪᒥ ᕗᐊᑏ ᒐᕙᒪᖓᑦ 
ᑎᓖᓱ ᒐᕙᒪᖓᑦ 
 

ᒥᔅ ᓗᐊᕋ ᑕᓐᑲᓐ, ᑎᓖᓱ ᐃᓱᒪᑕᐅᓪᓗᓂ ᐃᖅᑲᓇᐃᔭᖅᑎ 
ᑎᓖᓱ ᒐᕙᒪᖓᑦ 

  



 

ᒥᔅ ᑖᒥ ᓯᑕᐃᓐᕚᓐᑦ-ᑎᐊᔅᓵᒻᐴᕐᑦ, ᑐᑭᒧᐊᖅᑎᑦᑎᔨ, ᐱᐅᓯᑐᖃᓕᕆᔨᑦ ᐊᒻᒪᓗ 
ᓄᓇᐃᑦ ᒥᐊᓂᕆᔭᐅᓂᖏᓐᓄᑦ 
ᑎᓖᓱ ᒐᕙᒪᖓᑦ 
 
ᒥᔅᑕ ᒪᐃᑯᓪ ᐴᕐᓕ, ᐊᐅᓚᑦᓯᔨ, ᐱᐅᓯᑐᖃᓕᕆᔨᑦ ᐊᒻᒪᓗ ᓄᓇᐃᑦ ᒥᐊᓂᕆᔭᐅᓂᖏᓐᓄᑦ 
ᑎᓖᓱ ᒐᕙᒪᖓᑦ 
 
ᐃᓱᒪᑕᒻᒪᕆᒃ ᒧᐊᕇᔅ ᓲᓯᔅ 
ᐱᐸᑦᔩᐊ ᑮ ᐃᖅᑭᓖᑦ 
 

ᐃᓱᒪᑕᒻᒪᕆᒃ ᐃᐊᑦᕗᑦ ᓴᐃᖕᕆᔅ ᐊᒻᒪᓗ ᐃᖅᑭᓖᑦ ᑲᑎᒪᔨᖏᑦ 
ᔭᓗᓇᐃᒥ ᑎᓐᓃᑦ ᐃᖅᑭᓕᖏᑦ (ᑎᐊᑕ) 
 

ᐃᓱᒪᑕᒻᒪᕆᒃ ᐆᕐᓂᔅᑦ ᐱᐊᓯᓇ ᐊᒻᒪᓗ ᐃᖅᑭᓖᑦ ᑲᑎᒪᔨᖏᑦ 
ᔭᓗᓇᐃᒥ ᑎᓐᓃᑦ ᐃᖅᑭᓕᖏᑦ (ᐃᓐ’ᑎᓪᓗ) 
 

ᐃᓱᒪᑕᒻᒪᕆᒃ ᑎᐊᕈᓪ ᒫᕐᓘ ᐊᒻᒪᓗ ᐃᖅᑭᓖᑦ ᑲᑎᒪᔨᖏᑦ 
ᓗᑦᓯᐊᓪ’ᐄ ᑎᓐᓂ ᐃᖅᑭᓕᖏᑦ 
 

ᒥᔅ ᐃᓱᓪ ᓕᔅᒃ, ADFN-ᑯᑦ ᐊᖏᖃᑎᒌᒐᓱᐊᕈᑎᖏᓐᓄᑦ ᐋᖅᑭᒃᓱᐃᔨ 
ᐊᑲᐃᑦᓲ ᑎᓐᓂ ᐃᖅᑭᓕᖏᑦ 
 

ᐃᓱᒪᑕᒻᒪᕆᒃ ᒐᓛᑎᔅ ᓄᐊᕐᕖᔨᓐ 
ᑎᐊᓲ ᐃᖅᑭᓕᖏᑦ 
 

ᐊᖏᔪᖅᑳᖅ ᒍᐃᓕᐊᒻ (ᐱᐅᓪ) ᐃᖕ 
ᓄᐊᔅ ᓯᓚᐃᕝ ᐊᓪᓚᐃᖓᔪᑦ ᑲᑐᔾᔨᖃᑎᒌᖏᑦ 
 

ᐊᖏᔪᖅᑳᖅ ᒋᐊᕆ ᐸᐃᓕ 
ᓄᓇᑦᓯᐊᕐᒥ ᐊᓪᓚᐃᖓᔪᑦ ᐃᖅᑭᓕᖏᑦ 
 

ᐊᖏᔪᖅᑳᖅ ᑭᓕᒻ ᐹᓪ 
ᒪᐅᓐᑎᓐ ᓚᐃᐊᓐᒥ ᐊᓪᓚᐃᖓᔪᑦ 
 

ᒥᔅ ᔫᐅᑎ ᐱᓪᓕᔅᓯ, ᐊᓪᓚᕕᖕᒥ ᐃᓱᒪᑕᖅ 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
 

ᒥᔅᑕ ᒪᐃᑯᓪ ᓇᐃᔨᐊᓪ, ᐃᒃᓯᕙᐅᑕᖅ 
ᓵᑑ ᓄᓇᒥᐅᑕᓕᕆᔨᑯᑦ ᑲᑎᒪᔨᖏᑦ 
 

ᒥᔅ ᑎᑉᐳᕋ ᓯᒥᓐᔅ, ᐊᓪᓚᕕᖕᒥ ᐃᓱᒪᑕᖅ 
ᓵᑑ ᓄᓇᒥᐅᑕᓕᕆᔨᑯᑦ ᑲᑎᒪᔨᖏᑦ 

  



ᒥᔅᑕ ᔫᔨᕝ ᑳᕐᓄᒎᕐᔅᑭ, ᐃᒃᓯᕙᐅᑕᖅ 
ᑯᐃᑦᓯᓐ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
 

ᒥᔅ ᐊᐃᒥ ᐄᒨᔅ, ᐊᓪᓚᕕᖕᒥ ᐃᓱᒪᑕᖅ 
ᑯᐃᑦᓯᓐ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
 

ᒥᔅᑕ ᓕᐊᕆ ᑳᐱᓐᑐᕐ, ᐃᒃᓯᕙᐅᑕᖅ 
ᐆᒪᔪᓕᕆᓂᕐᓂ ᐊᐅᓚᑦᓯᔨᑦ ᐅᖃᐅᔾᔪᐃᒋᐊᖅᑎᐅᓪᓗᑎᒃ ᑲᑎᒪᔨᑦ-ᓄᓇᑦᓯᐊᖅ 
 

ᒥᔅ ᔫᐅᑎ ᐱᓪᓕᔅᓯ 
ᐅᖃᐅᔨᒋᐊᖅᑎᑦ ᑲᑎᒪᔨᕋᓛᑦ ᐱᓕᕆᖃᑎᒌᓐᓂᕐᒧᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ 
 

ᒥᔅᑕ ᕘᕐᓇᓐ ᐊᐃᒨᔅ, ᐃᒃᓯᕙᐅᑕᖅ 
ᐃᓄᕕᐊᓗᐃᑦ ᐆᒪᔪᓕᕆᔨᑦ ᑲᑎᒪᔨᖏᑦ 
 

ᒥᔅ ᔫᐅᑎ ᒥᐊᕆᖕ, ᓄᓇᒥᐅᑕᓕᕆᔨᒃᑯᑦ ᐋᖅᑭᒃᓱᐃᔨᖓᑦ 
ᐆᒪᔪᓕᕆᓂᕐᓂ ᐊᐅᓚᑦᓯᔨᑦ ᐅᖃᐅᔾᔪᐃᒋᐊᖅᑎᐅᓪᓗᑎᒃ ᑲᑎᒪᔨᑦ (ᓄᓇᑦᓯᐊᖅ) 
 

ᒥᔅᑕ ᑖᓂᐅᓪ ᓯᐅᑦᓴᒃ, ᐃᒃᓯᕙᐅᑕᖅ 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 

ᒥᔅ ᐊᓗᑭ ᑰᑦᑎᖅ, ᐊᖏᔪᖅᑳᖅ 
ᓄᓇᕗᑦ ᑐᖖᒐᕕᒃ ᑎᒥᖁᑎᖓᑦ 
 

ᒥᔅᑕ ᓕᐊᕆ ᐋᑦᔪᓐ, ᐃᒃᓯᕙᐅᑕᖅ 
ᖁᕐᓗᖅᑑᖅ ᐊᖑᓇᓱᒃᑏᑦ ᒥᑭᒋᐊᖅᑏᓪᓗ ᑲᑐᔾᔨᖃᑎᒌᖏᑦ 
 

ᒥᔅᑕ ᓯᑖᓐᓕ ᐊᓇᑉᓚᒃ, ᐊᖏᔪᖅᑳᖅ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
 

ᒥᔅᑕ ᔨᒥ ᓅᐳᓪ ᓄᑲᕐᖠᖅ, ᒥᓂᔅᑕᐅᑉ ᑐᖓᓕᖓ 
ᐊᕙᑎᓕᕆᔨᒃᑯ, ᓄᓇᕗᑦ ᒐᕙᒪᖓᑦ 
 

ᒥᔅᑕ ᑐᕇᑲᔅ ᔨᓯᖕ, ᐆᒪᔪᓕᕆᔨᒃᑯᓐᓄᑦ ᐃᓱᒪᑕᖅ 
ᐊᕙᑎᓕᕆᔨᒃᑯ, ᓄᓇᕗᑦ ᒐᕙᒪᖓᑦ 



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐃᓱᒪᓕᐅᕈᑎᖃᕐᓂᕐᒥᓐᓂ ᐱᔾᔪᑎᒋᔭᒥᓐᓄᑦ 
ᑐᕌᖓᑎᓪᓗᒋᑦ ᑲᑐᔾᔨᓂᖃᖅᓱᑎᒃ ᐃᓱᒪᓕᐅᕈᑎᐅᓯᒪᔪᓄᑦ ᐊᐅᓚᑦᓯᓂᖃᕐᓂᕐᓂ ᓵᑎ ᐃᐊᒃᕗ 

(ᐳᓘᓅᔅ-ᑲᓇᓐᓇᒥ ᑐᒃᑐᖏᑦ) ᐊᒥᕐᕋᖁᑎᖏᓐᓄᑦ 
 
ᐃᓱᒪᓕᐅᕈᑎᐅᓯᒪᓂᖏᑦ 

 
ᐃᓱᒪᓕᐅᕈᑎᖃᕐᓂᖅ #1-2019: ᑲᑎᒪᔨᐅᔪᑦ ᐃᓱᒪᓕᐅᕈᑎᖃᖅᓯᒪᕗᑦ ᑲᑎᓪᓗᒋᑦ ᐊᖑᓇᓱᐊᖅᑕᐅᔪᓐᓇᕐᒪᑕ 193-ᖑᔪᑦ ᑐᒃᑐᐃᑦ, 
ᐊᖑᓴᓪᓗᐃᑦ ᑭᓯᒥᒃ, ᑕᒪᐃᓐᓂᑦ ᐊᑐᖅᐸᒃᑐᓂᒃ ᓵᓂ ᐃᐊᒃᕗ ᐊᒥᕐᕋᖁᑎᖏᓐᓂᑦ ᕗᐃᑭᔩᐅᑉ ᐃᓗᐊᓂᑦ ᐊᑐᓕᖅᑎᑕᐅᖁᓪᓗᒋᑦ ᑎᓖᓱ 
ᒐᕙᒪᖓᓂᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᓂᑦ (GNWT) ᐅᑭᐅᖏᓄᑦ 2019/2020 ᐊᒻᒪᓗ 2020/2021 
ᐊᖑᓇᓱᐊᕐᕕᐅᕙᓐᓂᖏᑦ ᐊᑐᓕᖅᓯᒪᑎᓪᓗᒋᑦ. 

 
ᑭᐅᔾᔪᑎᖏᑦ: ᓈᒻᒪᒋᔭᐅᔪᑦ 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᑕᒪᑐᒥᖓ ᐃᓱᒪᓕᐅᕈᑎᐅᓯᒪᔪᒥᒃ 
ᐱᔾᔪᑎᒋᓪᓗᒍ ᕗᐃᑭᔩᑯᓐᓂᑦ ᓈᒻᒪᒃᓴᐃᓯᒪᒻᒪᑕ ᖁᔭᓕᓯᒪᓪᓗᑎᒃ ᑲᑎᒪᔨᐅᔪᓄᑦ ᓴᖖᒋᓂᖃᑦᓯᐊᖅᑐᒥᒃ 
ᐸᐸᑦᓯᓂᖃᕋᓱᐊᕐᓂᖏᓄᑦ ᐊᒻᒪᓗ ᑭᒡᓕᖃᓕᖅᑎᑦᓯᖁᔨᓂᖏᓐᓄᑦ ᐱᑕᖃᖅᑕᐅᔪᓐᓇᖅᑐᓂᒃ ᑖᒃᑯᓇᖖᒐᑦ ᓄᖑᕙᓪᓕᐊᓪᓗᑎᒃ 
ᐊᒥᕐᕋᖁᑎᐅᔪᓂᑦ. ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ (ENR) ᐋᖅᑮᒋᐊᕐᓂᐊᖅᑐᑦ 
ᒪᓕᒃᑕᐅᒋᐊᓕᖁᑎᓂᒃ ᐋᖅᑮᒋᐊᖃᓕᕌᖓᒥᒃ ᐊᑐᓕᖅᑎᑦᓯᓂᐊᕐᓂᕐᒥ ᑖᔅᓱᒥᖓ ᐃᓱᒪᓕᐅᕈᑎᐅᓯᒪᔪᓂᒃ ᕗᐃᑭᔩᒧᑦ ᐊᒻᒪᓗ 
ᐃᓚᖏᓄᑦ ᐱᔾᔪᑎᖃᖅᑐᓄᑦ ᑐᒃᑐᓂᒃ ᐊᐅᓚᑦᓯᓂᖃᕐᕕᐅᓪᓗᑎᒃ ᐊᕙᑎᒋᔭᐅᔪᓄᑦ ᐱᕕᒃᓴᖃᓕᑐᐊᕈᑎᒃ. 

 
 
ᐃᓱᒪᓕᐅᕈᑎᖃᕐᓂᖅ #2-2019: ᐃᓚᑐᐃᓐᓇᖓᑎᒍᑦ ᓴᓂᕐᕙᐃᓯᒪᓂᖅ ᑲᑎᓪᓗᒋᑦ ᖃᔅᓯᓂᒃ ᐊᖑᓇᓱᒐᐅᕙᒍᓐᓇᖅᑐᓂᑦ ᓵᑎ ᐃᐊᒃᕗ 
ᐊᒥᕐᕋᖁᑎᖏᓂᑦ 2019/2020 ᐅᑭᐅᖓᓂ ᐊᒻᒪᓗ 2020/2021 ᐅᑭᐅᖓᓂ ᐊᖑᓇᓱᐊᕐᕕᐅᕙᓐᓂᖏᓂᑦ ᐃᒪᓐᓇᐃᑦᑑᓂᐊᖅᐳᑦ: 

ᑎᓖᓱ ᓄᓇᓕᖃᖅᑐᑦ: 39.29%-ᑎᖓᓂᒃ (76 ᐆᒪᔪᐃᑦ) 
ᐃᓚᒋᔭᐅᖃᑕᐅᔪᑦ ᓄᓇᖃᖅᑳᕐᑐᓂ ᐱᐅᓯᑐᖃᒥᓐᓂ ᐊᐅᓇᓱᐊᖅᐸᒃᑐᓄᑦ ᓵᑎ ᐃᐊᒃᕗ ᑐᒃᑐᖏᓂᒃ (ᐃᓚᖃᖅᐳᑦ ᓄᓇᕗᑦ): 
60.71%-ᑎᖓᓂᒃ (117 ᐆᒪᔪᐃᑦ) 

ᑎᓖᓱ ᒐᕙᒪᖓᑦ (TG) ᐃᓱᒪᓕᐅᕈᑎᖃᖅᓯᒪᔭᕆᐊᓖᑦ ᖃᔅᓯᖏᓂᒃ ᓴᓂᕐᕙᖅᑎᑕᐅᓯᒪᓂᐊᕐᑐᓄᑦ ᑎᓖᓱ ᓄᓇᓕᖏᓐᓄᑦ, ᐊᒻᒪᓗ 
ᓄᓇᑦᓯᐊᑉ ᒐᕙᒪᖓᑦ (GNWT) ᐃᓱᒪᓕᐅᕈᑎᖃᖅᓯᒪᔭᕆᐊᖃᖅᑎᓪᓗᒋᑦ ᖃᔅᓯᖏᓂᒃ ᓴᓂᕐᕙᖅᑎᑕᐅᓯᒪᓂᐊᖅᑐᓄᑦ ᐃᓚᒋᔭᐅᖃᑕᐅᔪᑦ 
ᓄᓇᖃᖅᑳᕐᓯᒪᔪᓂᑦ ᐱᐅᓯᑐᖃᒥᒃᑎᒍᑦ ᐊᖑᓇᓱᐊᖅᐸᒃᑐᑐᖃᐃᑦ ᐱᑕᕈᓐᓇᖅᑎᑦᓯᓂᐊᕐᓂᕐᒥᒃ ᓵᑎ ᐃᐊᒃᕗ ᐊᒥᕐᕋᖁᑎᖏᓐᓂᑦ 
ᖃᐅᔨᒋᐊᖅᓯᒪᓂᕐᒥᒃᑎᒍᑦ ᑖᒃᑯᓇᖖᒐᑦ ᑲᑎᓐᓂᖃᖅᑐᓂᑦ. 

 
ᑭᐅᔾᔪᑎᖏᑦ: ᓈᒻᒪᒋᔭᐅᔪᑦ 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᑖᒃᑯᓂᖓ ᐃᓱᒪᓕᐅᕈᑎᐅᓯᒪᔪᓂᒃ 
ᕗᐃᑭᔩᒧᑦ ᓈᒻᒪᒃᓴᐃᓯᒪᕗᑦ. ᒪᓕᒃᑎᑕᐅᓯᒪᓪᓗᓂ ᐊᒃᑐᖅᓯᒪᓂᖏᑦ 12.9-ᒥ ᐅᖃᖅᑕᐅᓯᒪᔪᓄᑦ ᑎᓖᓱ ᐊᖏᕈᑎᖏᑦ, ᑎᓖᓱ 
ᒐᕙᒪᖓᑦ (TG) ᐱᓕᕆᐊᖃᕐᓂᐊᖅᑐᑦ ᓴᓂᕐᕙᖅᑕᐅᓯᒪᔪᓄᑦ ᓵᑎ ᐃᐊᒃᕗ ᑐᒃᑐᖁᑎᖏᓐᓄᑦ ᐱᔾᔪᑎᖃᖅᑐᓂᒃ 
ᐱᓕᕆᖃᑎᒋᓗᒋᑦ ᑎᓖᓱ ᓄᓇᓕᒋᔭᖏᑦ. ᓲᕐᓗ ᐃᓱᒪᓕᐅᕈᑎᐅᓯᒪᒻᒪᑦ ᐊᑐᓕᖅᑎᑕᐅᖁᓪᓗᒋᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ 
ᑲᑎᒪᔨᖏᑦ (WRRB), ᓄᓇᑦᓯᐊᑉ ᒐᕙᒪᖓᑦ (GNWT) ᓴᓂᕐᕙᐃᓯᒪᓕᕐᓂᐊᖅᑐᑦ ᐊᒥᐊᒃᑯᖏᓂᒃ ᐊᖑᓇᓱᐊᖅᑕᐅᔪᓐᓇᖅᑐᓂᒃ 
ᐊᓯᖏᓂᑦ ᓄᓇᖃᖅᑳᕐᓯᒪᔪᓂ ᐊᑐᖅᐸᒃᑐᑦ ᑲᑎᓐᓂᖃᖅᑑᓪᓗᑎᒃ ᐃᓅᖃᑎᒌᓂᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ. 

 
 
ᐊᑐᓕᖅᑎᑕᐅᖁᔭᐅᓪᓗᑎᒃ 

 
 
ᐊᑐᓕᖁᔭᐅᓪᓗᑎᒃ #1-2019 (ᓵᑎ ᐃᐊᒃᕗ): ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ ᐊᖑᓇᓱᐊᖅᑕᐅᕙᑦᑐᓂᒃ ᓇᐅᑦᓯᖅᑐᐃᓂᖅ: ᑲᑎᓪᓗᒋᑦ 
ᐊᖑᓇᓱᐊᖅᑕᐅᔪᓐᓇᖅᑐᓂᒃ ᒪᓕᑦᓯᐊᖅᑕᐅᑎᑦᓯᔪᒪᓪᓗᑎᒃ, ᐊᒻᒪᓗ ᐊᑐᖅᑕᐅᓕᖁᓪᓗᒋᑦ ᐊᖑᓇᓱᒃᑏᑦ ᖃᐅᔨᒪᓂᒻᒪᕆᒋᔭᖏᑦ ᑎᓖᓱ 
ᒐᕙᒪᖓᑦ (TG) ᐋᒃᑮᒋᐊᖅᓯᒪᓕᕐᓂᐊᖅᑐᑦ ᐱᓕᕆᐊᖃᕈᓯᒥᓐᓂᒃ ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ ᐊᖑᓇᓱᐊᖅᐸᓐᓂᐅᔪᓄᑦ 
ᓇᐅᑦᓯᖅᑐᐃᕙᓐᓂᐅᓂᐊᖅᑐᓄᑦ 2019/2020 ᐅᑭᐅᖓᓂ, ᐊᒻᒪᓗ 2020/2021 ᐅᑭᐅᖓᓂ ᐊᖑᓇᓱᐊᕐᕕᐅᕙᑦᑐᑦ 
ᐃᓚᖃᖅᑎᑕᐅᑎᓪᓗᒋᑦ: 

  



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

• ᑐᑭᓯᒋᐊᕐᕕᒃᓴᖁᑏᑦ ᑲᑎᖅᓱᐊᖑᓯᒪᔪᑦ ᐊᖑᓇᓱᒃᑎᖏᑦ, ᒥᑭᓂᖅᐸᐅᒐᓗᐊᕈᑎᒃ, ᐃᓚᖃᖅᑎᑕᐅᔪᒃᓴᐅᕗᑦ ᖃᔅᓯᓂᒃ ᐊᒻᒪᓗ ᓇᓂ 
ᐱᑕᓚᐅᕐᓂᕐᒧᑦ, ᐊᕐᓇᓪᓘᓂᖓᓂᒃ ᐊᖑᓴᓪᓘᓂᖓᓂᒃᓘᓐᓃᑦ, ᐋᓐᓂᐊᖃᖖᒋᒻᒪᖔᑦ, ᐊᒻᒪᓗ ᑎᒥᖓᑕ ᖃᓄᐃᓕᖓᓐᓂᖓᓂᒃ 
ᐆᒪᔫᑉ, ᐊᒻᒪᓗ ᖃᓄᖅ ᐅᖓᓯᒃᑎᒋᔪᒥᑦ ᐊᖑᓇᓱᒃᑎᑦ ᐃᖏᕐᕋᔭᕆᐊᖃᓚᐅᕐᓂᖏᓄᑦ ᑎᑎᕋᖅᓯᒪᔪᓂᒃ; 

• ᐊᖑᓇᓱᒃᑕᐅᔪᓄᑦ ᑐᑭᓯᒋᐊᕐᕕᒃᓴᖁᑏᑦ ᑐᓂᔭᐅᕙᒋᐊᖃᖅᑐᑦ ᐱᓇᓱᐊᕈᓯᖅᑕᒫᑦ ᑎᓖᓱ ᒐᕙᒪᖓᓂᑦ (TG) ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB), ᐊᒻᒪᓗ ᐅᑭᐅᑕᒫᑦ ᐊᖑᓇᓱᐊᖅᐸᓐᓂᕐᓄᑦ ᐊᒻᒪᓗ ᓇᐅᑦᓯᖅᑐᐃᓂᕐᒧᑦ 
ᓇᐃᒡᓕᒋᐊᖅᓯᒪᔪᑦ ᐅᓂᒃᑳᓕᐊᖑᓯᒪᔪᑦ ᐋᖅᑭᒃᓱᐊᖑᕙᒃᓗᑎᒃ ᓄᓇᑦᓯᐊᑉ ᒐᕙᒪᖓᓂᑦ (GNWT) ᐊᒻᒪᓗ ᑎᓖᓱ ᒐᕙᒪᖓᓂᑦ 
(TG) ᐊᒻᒪᓗ ᓴᖅᑭᑕᐅᓯᒪᓕᖅᐸᒃᓗᑎᒃ ᑭᒃᑯᑐᐃᓐᓇᓄᑦ ᓯᕗᕐᖓᓂ ᔫᓂ 30 ᐊᑐᓂ ᐅᑭᐅᖑᔪᓂ; ᐊᒻᒪᓗ 

• ᐱᔭᕆᐊᖃᓕᕌᖓᒥᒃ ᐱᔾᔪᑎᒋᓪᓗᒋᑦ ᐊᒥᓱᕈᖅᓯᒪᓕᕐᓂᖏᑕ ᐃᐊᒃᕗ ᑐᒃᑐᖏᑦ ᖃᓂᓗᐊᓕᕐᓂᖏᑕ ᓄᓇᓕᐅᔪᒧᑦ, ᑎᑭᓪᓗᒋᑦ 
ᓯᑕᒪᓂᒃ ᓄᓇᓕᐅᔪᒥᑦ ᓇᐅᑦᓯᖅᑐᐃᔨᓂᒃ ᐃᖅᑲᓇᐃᔭᖅᑎᑖᖅᐸᒃᓗᑎᒃ ᑲᑎᖅᓱᐃᔨᐅᕙᓐᓂᐊᖅᑐᓂᒃ, ᐊᒻᒪᓗ 
ᓴᖅᑮᔨᐅᕙᓐᓂᐊᖅᑐᓂᒃ ᐊᖑᓇᓱᐊᕐᓂᓕᕆᓂᕐᒧᑦ ᑐᑭᓯᒋᐊᕐᕕᒃᓴᖁᑎᓂᒃ ᐱᓇᓱᐊᕈᓯᖅᑕᒫᑦ 

 
ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 

ᑎᓖᓱ ᒐᕙᒪᖓᑦ (TG) ᐊᔾᔨᒋᖖᒋᑕᖏᑎᒍᑦ ᐅᖃᖅᓯᒪᕗᑦ “ᐊᑐᓕᖁᔭᐅᓪᓗᑎᒃ #1-2019”-ᒧᑦ ᐃᒪᓐᓇ ᐅᖃᖅᓯᒪᓪᓗᒋᑦ: 

ᐊᑐᓕᖁᔭᐅᓪᓗᑎᒃ #1-2019 (ᓵᑎ ᐃᐊᒃᕗ): ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ ᐊᖑᓇᓱᐊᖅᑕᐅᕙᑦᑐᓂᒃ ᓇᐅᑦᓯᖅᑐᐃᓂᖅ:  
ᑲᑎᓪᓗᒋᑦ ᐊᖑᓇᓱᐊᖅᑕᐅᔪᓐᓇᖅᑐᓂᒃ ᒪᓕᒃᑕᐅᑦᓯᐊᖅᑎᑕᐅᖁᓪᓗᒋᑦ, ᐊᒻᒪᓗ ᐊᑐᖅᑕᐅᓕᖁᓪᓗᒋᑦ ᐊᖑᓇᓱᒃᑏᑦ 
ᖃᐅᔨᒪᓂᒻᒪᕆᒋᔭᖏᑦ, ᑎᓖᓱ ᒐᕙᒪᖓᑦ (TG) ᐋᒃᑮᒋᐊᖅᓯᒪᓕᕐᓂᐊᖅᑐᑦ ᐱᓕᕆᐊᖃᕈᓯᒥᓐᓂᒃ ᓵᑎ ᐃᐊᒃᕗ 
ᐊᒥᕐᕋᖁᑎᖏᓂᑦ ᐊᖑᓇᓱᐊᖅᐸᓐᓂᐅᔪᓄᑦ ᓇᐅᑦᓯᖅᑐᐃᕙᓐᓂᐅᓂᐊᖅᑐᓄᑦ 2019/2020 ᐅᑭᐅᖓᓂ, ᐊᒻᒪᓗ 
2020/2021 ᐅᑭᐅᖓᓂ ᐊᖑᓇᓱᐊᕐᕕᐅᔪᓐᓇᕐᓂᖏᓂ ᐃᓚᖃᖅᑎᑕᐅᑎᓪᓗᒋᑦ ᒪᑯᓂᖓ: 
• ᑐᑭᓯᒋᐊᕐᕕᒃᓴᖁᑏᑦ ᑲᑎᖅᓱᐊᖑᓯᒪᔪᑦ ᐊᖑᓇᓱᒃᑎᖏᑦ, ᒥᑭᓂᖅᐸᐅᒐᓗᐊᕈᑎᒃ, ᐃᓚᖃᖅᑎᑕᐅᔪᒃᓴᐅᕗᑦ ᖃᔅᓯᓂᒃ 

ᐊᒻᒪᓗ ᓇᓂ ᐱᑕᓚᐅᕐᓂᕐᒧᑦ, ᐊᕐᓇᓪᓘᓂᖓᓂᒃ ᐊᖑᓴᓪᓘᓂᖓᓂᒃᓘᓐᓃᑦ, ᐋᓐᓂᐊᖃᖖᒋᒻᒪᖔᑦ, ᐊᒻᒪᓗ ᑎᒥᖓᑕ 
ᖃᓄᐃᓕᖓᓐᓂᖓᓂᒃ ᐆᒪᔫᑉ, ᐊᒻᒪᓗ ᖃᓄᖅ ᐅᖓᓯᒃᑎᒋᔪᒥᑦ ᐊᖑᓇᓱᒃᑎᑦ ᐃᖏᕐᕋᔭᕆᐊᖃᓚᐅᕐᓂᖏᓄᑦ 
ᑎᑎᕋᖅᓯᒪᔪᓂᒃ; 

• ᐊᖑᓇᓱᒃᑕᐅᔪᓄᑦ ᑐᑭᓯᒋᐊᕐᕕᒃᓴᖁᑏᑦ ᑐᓂᔭᐅᕙᒋᐊᖃᖅᑐᑦ ᑕᖅᑭᑕᒫᑦ ᑎᓖᓱ ᒐᕙᒪᖓᓂᑦ (TG) ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB), ᐊᒻᒪᓗ ᐅᑭᐅᑕᒫᑦ ᐊᖑᓇᓱᐊᖅᐸᓐᓂᕐᓄᑦ ᐊᒻᒪᓗ ᓇᐅᑦᓯᖅᑐᐃᓂᕐᒧᑦ 
ᓇᐃᒡᓕᒋᐊᖅᓯᒪᔪᑦ ᐅᓂᒃᑳᓕᐊᖑᓯᒪᔪᑦ ᐋᖅᑭᒃᓱᐊᖑᕙᒃᓗᑎᒃ ᓄᓇᑦᓯᐊᑉ ᒐᕙᒪᖓᓂᑦ (GNWT) ᐊᒻᒪᓗ ᑎᓖᓱ 
ᒐᕙᒪᖓᓂᑦ (TG) ᐊᒻᒪᓗ ᓴᖅᑭᑕᐅᓯᒪᓕᖅᐸᒃᓗᑎᒃ ᑭᒃᑯᑐᐃᓐᓇᓄᑦ ᓯᕗᕐᖓᓂ ᔫᓂ 30 ᐊᑐᓂ ᐅᑭᐅᖑᔪᓂ; ᐊᒻᒪᓗ 

• ᐱᔭᕆᐊᖃᓕᕌᖓᒥᒃ ᐱᔾᔪᑎᒋᓪᓗᒋᑦ ᐊᒥᓱᕈᖅᓯᒪᓕᕐᓂᖏᑕ ᐃᐊᒃᕗ ᑐᒃᑐᖏᑦ ᖃᓂᓗᐊᓕᕐᓂᖏᑕ ᓄᓇᓕᐅᔪᒧᑦ, 
ᑎᑭᓪᓗᒋᑦ ᓯᑕᒪᓂᒃ ᓄᓇᓕᐅᔪᒥᑦ ᓇᐅᑦᓯᖅᑐᐃᔨᓂᒃ ᐃᖅᑲᓇᐃᔭᖅᑎᑖᖅᐸᒃᓗᑎᒃ ᑲᑎᖅᓱᐃᔨᐅᕙᓐᓂᐊᖅᑐᓂᒃ, ᐊᒻᒪᓗ 
ᓴᖅᑮᔨᐅᕙᓐᓂᐊᖅᑐᓂᒃ ᐊᖑᓇᓱᐊᕐᓂᓕᕆᓂᕐᒧᑦ ᑐᑭᓯᒋᐊᕐᕕᒃᓴᖁᑎᓂᒃ ᑕᖅᑭᑕᒫᑦ. 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᓂᑦ (TG) ᐊᖏᖅᓯᒪᕗᑦ ᑐᑭᓯᒋᐊᕐᕕᒃᓴᖁᑎᓂᒃ ᑲᑎᖅᓱᐃᕙᓐᓂᐊᓂᕐᒥᓐᓂᒃ ᐊᒻᒪᓗ 
ᐋᖅᑮᒋᐊᕐᓂᐊᕐᓂᕐᒧᑦ ᐱᓕᕆᐊᖃᕈᓯᕐᒥᓐᓂᒃ ᓵᑎ ᐃᐊᒃᕗ ᐊᒥᕐᕋᖁᑎᖏᓂᒃ ᓇᐅᑦᓯᖅᑐᐃᕙᓐᓂᕐᓄᑦ. ᑎᓖᓱ ᒐᕙᒪᖓᓂᑦ 
(TG) ᐃᓱᒪᒃᓴᖅᓯᐅᕈᑎᖃᑦᓯᐊᕋᓱᒃᓯᒪᕗᑦ ᓱᓇᓂᒃ ᐃᑲᔪᕈᑎᒃᓴᓂᒃ ᐱᓯᒪᓕᕆᐊᖃᕐᒪᖔᕐᒥᓐᓃᒃ ᐊᑐᓕᖅᑎᑦᓯᓂᐊᕐᓗᑎᒃ 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐃᓱᒪᓕᐅᕈᑎᒋᓯᒪᔭᖓᓐᓂᒃ ᐱᓇᓱᐊᕈᓯᖅᑕᒫᑦ ᓴᖅᑮᕙᒋᐊᖃᕐᓂᕐᒧᑦ 
ᐊᒻᒪᓗ ᐃᓱᒪᓕᕈᑎᒋᓯᒪᓕᖅᓱᒍ ᑕᒪᓐᓇ ᒪᓕᒃᑎᑕᐅᑦᓯᐊᖁᓪᓗᒍ ᐃᓱᒪᓕᐅᕈᑎᐅᓯᒪᔪᓄᑦ ᐊᑐᓕᖁᔭᐅᓪᓗᑎᒃ, 
ᓂᕈᐊᖅᖠᓯᒪᓕᕐᒪᑕ ᑲᔪᓯᑎᑦᓯᖔᕐᓂᐊᕐᓂᕐᒥᓐᓂᒃ ᑕᖅᑭᑕᒫᑦ ᓴᖅᑮᕙᓐᓂᐊᕐᓂᕐᒥᓐᓄᑦ. ᕗᐃᑭᔩ ᓄᓇᒥᐅᑕᓕᕆᔨᒃᑯᑦ 
ᑲᑎᒪᔨᖏᑦ (WRRB) ᐃᓱᒪᓕᐅᖅᐳᑦ ᑐᑭᓯᒋᐊᕐᕕᒃᓴᖁᑏᑦ ᑲᑎᖅᓱᐊᖑᓯᒪᔪᑦ ᐊᖑᓇᓱᒃᑎᖏᑦ, ᒥᑭᓂᖅᐸᐅᒐᓗᐊ ᕈᑎᒃ, 
ᐃᓚᖃᖅᑎᑕᐅᔪᒃᓴᐅᕗᑦ ᖃᔅᓯᓂᒃ ᐊᒻᒪᓗ ᓇᓂ ᐱᑕᓚᐅᕐᓂᕐᒧᑦ, ᐊᕐᓇᓪᓘᓂᖓᓂᒃ ᐊᖑᓴᓪᓘᓂᖓᓂᒃᓘᓐᓃᑦ, 
ᐋᓐᓂᐊᖃᖖᒋᒻᒪᖔᑦ, ᐊᒻᒪᓗ ᑎᒥᖓᑕ ᖃᓄᐃᓕᖓᓐᓂᖓᓂᒃ ᐆᒪᔫᑉ, ᐊᒻᒪᓗ ᖃᓄᖅ ᐅᖓᓯᒃᑎᒋᔪᒥᑦ ᐊᖑᓇᓱᒃᑎᑦ 
ᐃᖏᕐᕋᔭᕆᐊᖃᓚᐅᕐᓂᖏᓄᑦ ᑎᑎᕋᖅᓯᒪᔪᓂᒃ. ᑎᓖᓱ ᒐᕙᒪᖓᑦ (TG) ᐱᓇᓱᐊᖅᓯᒪᓇᓱᓪᓚᕆᓐᓂᐊᖅᑐᑦ 
ᐱᑕᖃᖅᑎᑦᓯᒋᐊᖅᐸᓐᓂᕐᓂᒃ ᑖᒃᑯᓂᖓ ᑐᓴᒐᒃᓴᖁᑎᓂᒃ ᑭᓯᐊᓂᓗ ᑎᓖᓱ ᒐᕙᒪᖓᑦ (TG) ᐊᐅᓚᑦᓯᓂᖃᕈᓐᓇᖖᒋᒻᒪᑕ 
ᖃᓄᐃᑦᑐᓂᒃ ᑐᓴᒐᒃᓴᓂᒃ ᐊᖑᓇᓱᐊᖅᑎᑦ ᐊᒥᖅᑲᕈᑎᖃᖃᑦᑕᕐᓂᐊᕐᒪᖔᑕ ᐊᖑᓇᓱᐊᖅᓯᒪᓕᐊᓂᒃᑳᖓᒥᒃ ᐊᒻᒪᓗ 
ᑕᐃᒪᓐᓇᐃᑎᓪᓗᒍ ᓇᓗᓇᐃᖅᓯᓯᒪᓕᕈᓐᓇᖖᒋᑦᑐᑦ ᐃᓱᒪᓕᐅᕈᑎᐅᓯᒪᔪᑦ ᒥᑭᓂᖅᐹᑎᒍᑦ ᐱᑕᖃᖅᑎᑦᓯᔨᐅᕙᓐᓂᐊᕐᓂᖏᑕ 
ᑐᑭᓯᒋᐊᕐᕕᒃᓴᖁᑎᐅᔪᑦ ᐃᓗᓕᕆᕙᓐᓂᐊᖅᑕᖏᓐᓄᑦ. 

  



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᐊᑐᓕᖁᔭᐅᓪᓗᑎᒃ #2-2019 (ᓵᑎ ᐃᐊᒃᕗ): ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ ᓯᓚᐃᕝ ᑎᒐ (ᐊᒪᕈᖅ) ᐊᖑᓇᓱᐊᖅᐸᓐᓂᕐᒧᑦ 
ᐱᓕᕆᐊᖑᔪᖅ: ᑐᑭᓯᐅᒪᔭᐅᓕᖁᓪᓗᒋᑦ ᖃᓄᖅ ᐃᖏᕐᕋᑦᓯᐊᕐᑎᒋᒻᒪᖔᑦ ᐆᒃᑐᕋᐅᑎᐅᓪᓗᓂ ᐅᑭᐅᒥ ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ 
ᓯᓚᐃᕝ ᑎᒐ ᐊᖑᓇᓱᐊᖅᐸᓐᓂᕐᒧᑦ ᐱᓕᕆᐊᖑᔪᒧᑦ, ᓄᓇᑦᓯᐊᑉ ᒐᕙᒪᖓᑦ (GNWT) ᐱᑕᖃᖅᑎᑦᓯᕙᒋᐊᓖᑦ ᓇᓂ ᐊᒻᒪᓗ ᖃᔅᓯᓂᒃ 
ᑎᒐ ᐱᑕᖅᓯᒪᓂᕐᓄᑦ ᐱᔾᔪᑎᖃᖅᑐᓂᒃ, ᐃᓚᖏᔭᐅᑎᓪᓗᒋᑦ ᐱᓕᕆᐊᒧᑦ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) 
ᓯᕗᕐᖓᓂ ᔪᓚᐃ 26, 2019. 

 
ᑭᐅᔾᔪᑎᖏᑦ: ᓈᒻᒪᒋᔭᐅᔪᑦ 

 
ᐱᔾᔪᑎᒋᔭᐅᔪᑦ: ᓄᓇᑦᓯᐊᑉ ᒐᕙᒪᖓᑦ (GNWT) ᒫᓐᓇᐅᔪᖅ ᐋᖅᑭᒃᓱᐃᕌᓂᒃᐸᓪᓕᐊᓕᕐᒪᑕ ᐅᓂᒃᑳᓕᐊᖑᕙᑦᑐᓂᒃ 
ᐅᑭᐅᖓᓄᑦ 2018-2019-ᒥ ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ ᓯᓚᐃᕝ ᑎᒐ ᐊᖑᓇᓱᐊᖅᐸᓐᓂᕐᒧᑦ ᐱᓕᕆᐊᖑᔪᒧᑦ. 
ᓯᕗᓪᓕᖅᐹᕐᓯᐅᑎᑦ ᐅᓂᒃᑳᓕᐊᖑᓯᒪᓕᖅᑐᑦ ᐊᒥᖅᑲᕈᑎᐅᓚᐅᕐᒪᑕ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᔪᓚᐃ 
15, 2019-ᒥ. ᐊᔾᔨᕐᓚᒋᔭᖏᓂᒃ ᐅᓂᒃᑳᓕᐅᖅᓯᒪᕙᓐᓂᐊᖅᑐᑦ ᐅᑭᐅᑕᒫᑦ ᓄᓇᑦᓯᐊᑉ ᒐᕙᒪᖓᑦ (GNWT). 

 
 
ᐊᑐᓕᖁᔭᐅᓪᓗᑎᒃ #3-2019 (ᓵᑎ ᐃᐊᒃᕗ): ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ ᓯᓚᐃᕝ ᑎᒐ ᐊᖑᓇᓱᐊᖅᐸᓐᓂᕐᒧᑦ ᐱᓕᕆᐊᖑᔪᖅ: 
ᖃᐅᔨᔭᐅᓯᒪᓕᖁᓪᓗᒋᑦ ᓯᕗᓂᕐᒥ ᐊᑐᖅᑕᐅᕙᒐᔭᖅᑐᓄᑦ ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ ᓯᓚᐃᕝ ᑎᒐ ᐊᖑᓇᓱᐊᖅᐸᓐᓂᕐᒧᑦ 
ᐱᓕᕆᐊᖑᔪᑦ ᐊᐅᓚᑦᓯᓂᖃᕐᓂᕐᓂ ᓵᑎ ᐃᐊᒃᕗ ᐊᒥᕐᕋᖁᑎᖏᓂᒃ ᐊᒻᒪᓗ ᐊᓯᖏᓂᒃ ᐃᐊᒃᕗ ᐊᒥᕐᕋᖁᑎᖏᓂᒃ, ᓄᓇᑦᓯᐊᑉ 
ᒐᕙᒪᖓᑦ (GNWT) ᐊᒻᒪᓗ ᑎᓖᓱ ᒐᕙᒪᖓᑦ (TG) ᐋᖅᑭᒃᓱᐃᓯᒪᓕᕆᐊᖃᖅᑐᑦ ᑐᖖᒐᕝᕕᖁᑎᒃᓴᐅᓂᐊᖅᑐᓂᒃ 
ᖃᐅᔨᒋᐊᕈᑎᐅᕙᓐᓂᐊᖅᑐᓄᑦ ᑖᒃᑯᐊ ᐱᓕᕆᐊᖑᔪᑦ ᐊᑐᕐᓂᖃᕐᒪᖔᑕ ᐃᐊᒃᕗ ᐊᒥᕐᕋᖁᑎᖏᑕ ᒥᐊᓂᕆᔭᐅᓯᒪᓕᕐᓂᒃᓴᖏᑕ 
ᑐᕌᕐᕕᒃᓴᖁᑎᐅᔪᓄᑦ, ᕿᒥᕐᕈᔭᐅᔪᒃᓴᓂᒃ ᐊᒻᒪᓗ ᓈᒻᒪᒋᔭᐅᓯᒪᓕᖁᓪᓗᒋᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB), 
ᓯᕗᕐᖓᓂ ᓯᑎᐱᕆ 30, 2019. 

 
ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 
 
ᑎᓖᓱ ᒐᕙᒪᖓᑦ ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐊᔾᔨᒌᖖᒋᓐᓂᖃᕐᕕᖏᑦ “ᐊᑐᓕᖁᔭᐅᓪᓗᑎᒃ #3-2019”-ᒧᑦ 
ᐃᒪᓐᓇ ᐅᖃᖅᓯᒪᓂᖏᓂ:  
 
ᐊᑐᓕᖁᔭᐅᓪᓗᑎᒃ #3-2019 (ᓵᑎ ᐃᐊᒃᕗ): ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ ᓯᓚᐃᕝ ᑎᒐ ᐊᖑᓇᓱᐊᖅᐸᓐᓂᕐᒧᑦ 
ᐱᓕᕆᐊᖑᔪᖅ: ᖃᐅᔨᔭᐅᓯᒪᓕᖁᓪᓗᒋᑦ ᓯᕗᓂᕐᒥ ᐊᑐᖅᑕᐅᕙᒐᔭᖅᑐᓄᑦ ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ ᓯᓚᐃᕝ ᑎᒐ 
ᐊᖑᓇᓱᐊᖅᐸᓐᓂᕐᒧᑦ ᐱᓕᕆᐊᖑᔪᑦ ᐊᐅᓚᑦᓯᓂᖃᕐᓂᕐᓂ ᓵᑎ ᐃᐊᒃᕗ ᐊᒥᕐᕋᖁᑎᖏᓂᒃ ᐊᒻᒪᓗ ᐊᓯᖏᓂᒃ ᐃᐊᒃᕗ 
ᐊᒥᕐᕋᖁᑎᖏᓂᒃ, ᓄᓇᑦᓯᐊᑉ ᒐᕙᒪᖓᑦ (GNWT) ᐊᒻᒪᓗ ᑎᓖᓱ ᒐᕙᒪᖓᑦ (TG) ᐋᖅᑭᒃᓱᐃᓯᒪᓕᕆᐊᖃᖅᑐᑦ 
ᑐᖖᒐᕝᕕᖁᑎᒃᓴᐅᓂᐊᖅᑐᓂᒃ ᖃᐅᔨᒋᐊᕈᑎᐅᕙᓐᓂᐊᖅᑐᓄᑦ ᑖᒃᑯᐊ ᐱᓕᕆᐊᖑᔪᑦ ᐊᑐᕐᓂᖃᕐᒪᖔᑕ ᐃᐊᒃᕗ 
ᐊᒥᕐᕋᖁᑎᖏᑕ ᒥᐊᓂᕆᔭᐅᓯᒪᓕᕐᓂᒃᓴᖏᑕ ᑐᕌᕐᕕᒃᓴᖁᑎᐅᔪᓄᑦ, ᕿᒥᕐᕈᔭᐅᔪᒃᓴᓂᒃ ᐊᒻᒪᓗ ᓈᒻᒪᒋᔭᐅᓯᒪᓕᖁᓪᓗᒋᑦ 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB), ᓯᕗᕐᖓᓂ ᔮᓄᐊᕆ 10, 2020. 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐃᓱᒪᓕᐅᖅᐳᑦ ᐋᖅᑭᒃᓱᐃᓯᒪᓕᕐᓂᖅ 
ᑐᖖᒐᕝᕕᖁᑎᒃᓴᓂᒃ ᖃᐅᔨᒋᐊᕈᑎᐅᕙᓐᓂᐊᖅᑐᓂᒃ ᐊᑐᕐᓂᖃᕐᒪᖔᑕ ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ ᓯᓚᐃᕝ ᑎᒐ 
ᐊᖑᓇᓱᐊᖅᐸᓐᓂᕐᒧᑦ ᐱᓕᕆᐊᖑᔪᖅ ᐱᓕᕆᐊᖑᖁᓪᓗᒋᑦ ᐃᓚᐅᑎᑕᐅᓗᑎᒃ ᐊᖏᓂᖅᓴᐅᓪᓗᑎᒃ ᑎᒐ ᐊᐅᓚᑦᓯᓂᖃᕐᓂᕐᒧᑦ 
ᐃᓱᒪᓕᐅᕈᑎᐅᓯᒪᔪᓄᑦ ᐃᓗᐊᓂ ᐋᖅᑭᒃᓱᐃᓂᐅᔪᓄᑦ, ᑐᓴᐅᒪᑎᑦᓯᔾᔪᑎᐅᕙᒍᓐᓇᕐᓗᑎᒃ ᐋᖅᑭᒋᐊᖅᑕᐅᓯᒪᓪᓗᑎᒃ 
ᐊᐅᓚᑦᓯᓂᕐᓄᑦ ᑐᖖᒐᕝᕕᖁᑎᐅᔪᓄᑦ ᐃᓱᒪᒃᓴᖅᓯᐅᕈᑎᐅᔪᓄᑦ #9-2019-ᒧᑦ. ᐃᓱᒪᓕᐅᕈᑎᐅᓯᒪᔪᖅ ᒪᓕᒃᑕᐅᔪᓐᓇᖁᓪᓗᒍ 
ᐊᒻᒪᓗ ᐃᓱᒪᒋᓗᒋᑦ ᐊᓯᖏᑦ ᐱᓕᕆᐊᒃᓴᐃᑦ ᐱᓕᕆᐊᖑᓯᒪᔪᓐᓇᖁᓪᓗᒋᑦ ᐊᑯᓂᐅᖖᒋᑦᑐᖅ ᐱᕕᒃᓴᖃᖅᑎᑕᐅᓪᓗᑎᒃ, ᑎᓖᓱ 
ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐃᓱᒪᓕᐅᖅᐳᑦ ᐃᓱᒪᓕᐅᕈᑎᑦ ᐊᒻᒪᓗ ᑐᑭᒐᕝᕕᒃᓴᐅᔪᑦ 
ᐊᑐᓕᖁᔭᐅᓪᓗᑎᒃ #3-2019-ᒥ ᐱᔭᕇᖅᓯᒪᓂᐊᖖᒋᒻᒪᑕ ᓯᕗᕐᖓᓂ ᓯᑎᐱᕆ 30, 2019, ᐊᒻᒪᓗ 
ᐊᔾᔨᒌᖖᒋᓐᓂᖃᓕᕐᓂᐊᕐᒪᑕ ᐱᔭᕇᖅᑕᐅᓯᒪᕝᕕᒃᓴᖏᑕ ᐅᓪᓗᖓᓄᑦ ᔮᓄᐊᕆ 10, 2020-ᒥ. ᓄᓇᑦᓯᐊᑉ ᒐᕙᒪᖓᑦ 
(GNWT) ᐅᔾᔨᕈᓱᒃᑭᕗᑦ ᐊᒥᓱᕐᓚᐅᔪᑦ ᐱᓕᕆᐊᖃᕈᑎᒃᓴᐃᑦ ᐊᒪᖅᑯᑦ ᐊᒥᓲᓂᕆᔭᖏᑦ ᒥᒃᖠᒋᐊᖅᑎᑕᐅᓯᒪᓕᖁᓪᓗᒋᑦ 
ᐃᓱᒪᒃᓴᖅᓯᐅᕈᑎᐅᓕᖅᓯᒪᓂᖏᑕ ᐊᖏᓂᖅᓴᐅᓪᓗᑎᒃ ᑎᒐᓄᑦ ᐊᐅᓚᑦᓯᓂᖃᕐᓂᕐᓄᑦ ᐃᓱᒪᓕᐅᕈᑎᓂ. 
ᐱᐅᓯᒋᐊᖅᑎᑕᐅᓯᒪᓪᓗᑎᒃ ᐱᓕᕆᐊᖑᓕᕈᒪᔪᓄᑦ ᐱᓕᕆᐊᖅ ᐋᖅᑮᔾᔪᑎᐅᓯᒪᓕᕋᔭᕐᒪᑦ ᐃᓚᖓᒍᑦ ᑖᒃᑯᓂᖓ 
ᐃᓱᒪᓕᐅᕈᑎᓂᒃ ᐊᒻᒪᓗ ᐊᖏᓂᖅᓴᐅᓪᓗᓂ ᐱᓕᕆᐊᒥ ᐊᑐᕐᓂᖃᕐᓂᖅᓴᐅᓇᔭᕐᒪᑕ ᖃᐅᔨᒋᐊᖅᑕᐅᔭᕆᐊᖃᕐᓂᐊᕐᓗᑎᒃ 
ᐊᑐᕐᓗᒋᑦ ᐊᒪᖅᑯᓄᑦ-ᑐᕌᖓᑎᑕᐅᓯᒪᓪᓗᑎᒃ ᐊᒻᒪᓗ ᑐᒃᑐᓄᑦ-ᑐᕌᖓᑎᑕᐅᓯᒪᓪᓗᑎᒃ ᓇᓗᓇᐃᒃᑯᑕᐅᔪᓄᑦ. 

 

  



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᐊᑐᓕᖁᔭᐅᓪᓗᑎᒃ #4-2019 (ᓵᑎ ᐃᐊᒃᕗ): ᓈᒡᕼᐊ (ᖃᕝᕖᑦ): ᖃᐅᔨᔭᐅᓯᒪᓕᖁᓪᓗᒋᑦ ᒫᓐᓇᐅᓕᖅᑐᒥ ᐊᒥᓲᓂᕆᔭᐅᔪᓄᑦ 
ᖃᓄᐃᓕᖓᓕᖅᓯᒪᓂᐅᔪᑦ ᐊᒻᒪᓗ ᓯᐊᒻᒪᒃᑎᖅᓯᒪᓂᖏᑕ ᓵᑎ ᐃᐊᒃᕗ ᐊᒥᕐᕋᖁᑎᓂᒃ ᐆᒪᔪᐃᑦ ᓂᕿᖃᖅᐸᒃᑐᑦ, ᓄᓇᑦᓯᐊᑉ ᒐᕙᒪᖓᑦ 
(GNWT) ᐊᒻᒪᓗ ᑎᓖᓱ ᒐᕙᒪᖓᑦ (TG) ᓇᐅᑦᓯᖅᑐᐃᔨᐅᕙᓐᓂᐊᖅᑐᑦ ᓈᒡ ᕼᐋ (ᖃᕝᕖᑦ) ᐊᒥᓲᓂᕆᔭᖏᓂᒃ ᕗᐃᑭᔩᒥ, ᐱᒋᐊᕐᓗᑎᒃ 
ᐄᐳᓗ 1, 2020. ᓇᐅᑦᓯᖅᑐᐃᕙᓐᓂᕐᓄᑦ ᑐᓴᒐᒃᓴᖁᑏ ᐊᒥᖅᑲᕈᑎᒋᔭᐅᕙᒋᐊᖃᖅᑐᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
(WRRB) ᐊᑐᐃᓐᓇᐅᓕᕌᖓᑕ. 

 
ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 

 
ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐊᔾᔨᒋᖖᒋᑕᖏᑎᒍᑦ ᐅᖃᖅᓯᒪᕗᑦ “ᐊᑐᓕᖁᔭᐅᓪᓗᑎᒃ 
#4-2019”-ᒧᑦ ᐃᒪᓐᓇ ᐅᖃᖅᓯᒪᓪᓗᒋᑦ: 

 
ᐊᑐᓕᖁᔭᐅᓪᓗᑎᒃ #4-2019 (ᓵᑎ ᐃᐊᒃᕗ): ᓈᒡᕼᐊ (ᖃᕝᕖᑦ): ᖃᐅᔨᔭᐅᓯᒪᓕᖁᓪᓗᒋᑦ ᒫᓐᓇᐅᓕᖅᑐᒥ 
ᐊᒥᓲᓂᕆᔭᐅᔪᓄᑦ ᖃᓄᐃᓕᖓᓕᖅᓯᒪᓂᐅᔪᑦ ᐱᓕᕆᓂᖃᓕᖅᐸᓐᓂᐊᖅᑐᑦ ᑕᐃᒪᐅᓕᐊᓂᒃᓱᑎᒃ ᓇᐅᑦᓯᖅᑐᒐᐅᓂᖏᓐᓂᒃ 
ᐊᒻᒪᓗ ᓯᐊᒻᒪᒃᑎᖅᓯᒪᓂᖏᑕ ᓵᑎ ᐃᐊᒃᕗ ᐊᒥᕐᕋᖁᑎᓂᒃ ᐆᒪᔪᐃᑦ ᓂᕿᖃᖅᐸᒃᑐᑦ, ᓄᓇᑦᓯᐊᑉ ᒐᕙᒪᖓᑦ (GNWT) 
ᐊᒻᒪᓗ, ᐊᑐᓕᖅᑎᑕᐅᔪᓐᓇᕌᖓᑦ, ᐊᕕᒃᑐᖅᓯᒪᓂᐅᔪᓂᑦ ᓄᓇᕗᒻᒥ ᓯᕗᕐᖓᓂ ᐄᐳᓗ 1, 2020. ᑖᒃᑯᐊ ᐊᑐᖅᑕᐅᓂᐊᕐᒪᑕ 
ᐃᓱᒪᒃᓴᖅᓯᐅᕈᑎᖃᕐᓂᕐᓂ ᓯᕗᓂᕐᒥ ᓇᐅᑦᓯᖅᑐᐃᓂᐅᓕᕈᓐᓇᖅᑐᓄᑦ ᖃᕝᕕᖕᓂᒃ. ᖃᓄᐃᑦᑐᑐᐃᓐᓇᐃᑦ ᑕᐃᒪᐅᓕᐊᓂᒃᑐᑦ 
ᓇᐅᑦᓯᖅᑐᐃᕙᓐᓂᕐᒧᑦ ᑐᓴᒐᒃᓴᐃᑦ ᐊᒥᖅᑲᕈᑎᐅᕙᓐᓂᐊᖅᑐᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB). 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᐃᑲᔪᖅᑐᐃᕗᑦ ᐱᔾᔪᑎᒋᔭᐅᔪᓂᒃ ᑲᑎᖅᓱᐃᕙᓐᓂᕐᒧᑦ ᓇᐅᑦᓯᖅᑐᐃᓂᕐᒥ 
ᑐᓴᒐᒃᓴᖁᑎᐅᓂᐊᖅᑐᓂᒃ ᐱᔾᔪᑎᒋᓪᓗᒋᑦ ᓈᒡᕼᐊ (ᖃᕝᕖᑦ). ᑎᓖᓱ ᒐᕙᒪᖓᑦ (TG) ᑮᓇᐅᔭᖁᑎᖃᖖᒋᒻᒪᑕ ᐃᑲᔪᕈᑎᒃᓴᓂᒃ 
ᐱᓕᕆᐊᖃᓕᕈᑎᒃᓴᒥᓐᓄᑦ ᖃᕝᕕᖕᓂᒃ ᓇᐅᑦᓯᖅᑐᐃᓂᕐᒥ ᖃᐅᔨᓴᕈᑎᒃᓴᐅᓇᔭᖅᑐᓂᒃ, ᐊᒻᒪᓗ ᒫᓐᓇᐅᔪᒥ 
ᓂᕈᐊᖅᖠᓯᒪᓪᓗᑎᒃ ᐊᑐᓕᖅᑎᑦᓯᓯᒪᒋᐊᒧᑦ ᓯᕗᓪᓕᖅᐸᐅᑎᑕᐅᖁᔭᐅᓪᓗᑎᒃ ᐅᖃᖅᑕᐅᓯᒪᓕᓚᐅᖅᑐᓂᑦ 2019-ᒥ 
ᐃᓱᒪᓕᐅᕈᑎᓂᒃ ᐊᑐᓕᖅᑎᑕᐅᖁᔭᐅᔪᓂᒃ ᐃᓚᖃᖅᑎᓪᓗᒋᑦ ᐱᔭᕇᖅᑕᐅᓯᒪᓕᖁᓪᓗᒋᑦ ᐃᓱᒪᓕᐅᕈᑎᓕᐊᖑᖅᑳᓚᐅᖅᑐᓂᑦ 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB). ᑎᓖᓱ ᒐᕙᒪᖓᑦ (TG) ᐃᓱᒪᓕᐅᖅᐳᑦ ᐱᓕᕆᓂᖃᖔᖁᔨᓪᓗᑎᒃ 
ᐋᖅᑭᒃᓱᐃᓯᒪᓕᕐᓂᒃᓴᒧᑦ ᑲᑐᔾᔨᓂᖃᕐᓗᑎᒃ ᑐᖖᒐᕝᕕᓕᐅᖅᓯᒪᓕᕐᓂᐊᕐᓂᖏᑕ ᓄᓇᑦᓯᐊᑉ ᒐᕙᒪᖓᓂᑦ (GNWT) ᐊᒻᒪᓗ 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB). 

 
ᓄᓇᑦᓯᐊᑉ ᒐᕙᒪᖓᑦ (GNWT) ᐅᔾᔨᕈᓱᒃᑐᑦ ᓱᓇᑐᐃᓐᓇᓂᒃ ᖃᐅᔨᓴᐃᔨᐅᔪᑦ ᓇᓗᓇᐃᖅᓯᒪᓕᖅᑕᖏᑦ ᒫᓐᓇᒧᑦ 
ᓇᓗᓇᐃᖅᓯᓯᒪᖖᒋᒻᒪᑕ ᖃᕝᕕᓐᓄᑦ ᐱᔾᔪᑎᖃᖅᑐᓂᒃ ᐊᖏᔫᓪᓗᑎᒃ ᐱᑕᖅᐸᓐᓂᖏᑕ ᓄᓇᐃᓐᓇᕐᒥ ᑐᒃᑐᖁᑎᐅᔪᓂᒃ. 
ᖃᕝᕖᑦ ᐆᒪᔪᖁᑎᐅᔪᑦ ᓯᕗᓪᓕᕐᒥᒃ ᑐᖁᖓᓕᖅᑐᓂᒃ ᓂᕿᒋᔭᒃᓴᖅᓯᐅᖅᐸᓐᓂᖏᑕ ᐊᒻᒪᓗ ᒫᓐᓇᐅᔪᒥ ᓇᓗᓇᐃᖅᑕᐅᓯᒪᔪᑦ 
ᓇᓗᓇᐃᖅᓯᓯᒪᔫᔭᕐᒪᑕ ᐊᒥᓲᓂᕆᔭᖏᑦ ᕿᖓᐅᑦ ᐊᒥᕐᕋᖁᑎᖏᑕ ᓇᒧᖅᐸᒃᑕᖏᓂ ᐊᒥᓲᔪᖕᓃᖅᐸᓪᓕᐊᓯᒪᓂᖏᑕ 
ᐱᔾᔪᑎᒋᓪᓗᒍ ᐊᒥᕐᕋᖁᑎᐅᔪᑦ ᐊᒥᓲᔪᖕᓃᖅᐸᓪᓕᐊᓯᒪᓂᖏᑦ. ᐱᓕᕆᔾᔪᓯᐅᕙᑦᑐᓂ ᓇᐅᑦᓯᖅᑐᐃᓂᕐᒥ ᖃᕝᕖᑦ ᐊᒥᓲᓂᖏᑕ 
ᐊᒻᒪᓗ ᓯᐊᒻᒪᒃᑎᖅᓯᒪᓂᖏᑕ ᐱᓕᕆᔾᔪᑎᖃᖃᑦᑕᖅᓯᒪᒻᒪᑕ ᓇᑭᖖᒑᖅᓯᒪᓂᖏᓄᑦ ᓇᓗᓇᐃᒃᑯᑕᑎᒍᑦ-ᖃᐅᔨᓴᒐᔅᓴᓂᒃ 
ᐱᓯᒪᓕᒃᑲᓐᓂᖅᐸᓐᓂᖅᑎᒍᑦ, ᓄᓇᑦᓯᐊᑉ ᒐᕙᒪᖓᑦ (GNWT) ᓇᐅᑦᓯᖅᑐᐃᓂᕐᒥ ᐱᓕᕆᓂᖃᖅᓯᒪᓕᖅᑐᑦ ᑎᐊᕆᖕ ᓖᒃ 
ᑕᓯᐊᑕ ᐊᕙᑎᒋᔭᖓᓂ ᐊᒻᒪᓗ ᓯᑎᓂᖅᐹᓂᒃ ᐅᔭᖅᑲᓂᒃ ᐅᔭᕋᒃᑕᕆᐊᖅᑎᒃᑯᑦ ᐊᔾᔨᕐᓚᖏᓂᒃ ᐱᓕᕆᓂᖃᖅᓯᒪᓕᕐᓱᑎᒃ 
ᐊᕙᑎᒋᔭᒥᓐᓂ. ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ (ENR) ᐱᑕᖃᖅᑎᑦᓯᔪᓐᓇᕐᒪᑕ 
ᒫᓐᓇᒧᑦ ᑎᑭᑎᑕᐅᓯᒪᔪᓂᒃ ᓇᐃᒡᓕᒋᐊᖅᓯᒪᓪᓗᒋᑦ ᖃᕝᕕᖕᓂᒃ ᓇᐅᑦᓯᖅᑐᐃᕙᓐᓂᕐᓄᑦ ᓄᓇᑦᓯᐊᕐᒥ, ᐃᓚᖃᖅᑎᓪᓗᒋᑦ 
ᖃᓄᐃᓕᖓᓕᕐᓂᐅᔪᓂᒃ ᓄᓇᕗᒻᒥᑦ ᐊᑐᐃᓐᓇᐅᑎᑕᐅᒃᐸᑕ, ᑐᖖᒐᕝᕕᐅᓕᕈᓐᓇᖅᑐᓂᒃ ᐃᓱᒪᒃᓴᖅᓯᐅᕈᑎᖃᕐᓂᕐᓂ ᓯᕗᓂᕐᒥ 
ᓇᐅᑦᓯᖅᑐᐃᓂᐅᓕᕋᔭᖅᑐᓄᑦ. 
 
 

ᐊᑐᓕᖁᔭᐅᓪᓗᑎᒃ #5-2019 (ᓵᑎ ᐃᐊᒃᕗ): ᓂᕿᑐᖅᐸᒃᑐᑦ ᐆᒪᔪᐃᑦ ᓄᕐᕋᖃᕐᕕᐅᕙᒃᑐᓂ: ᐊᒥᓱᕈᖅᓯᒪᓕᕈᓐᓇᖁᓪᓗᒋᑦ 
ᓄᕐᕋᖅᑖᖑᕙᑦᑐᓄᑦ ᑐᒃᑐᓂᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ ᖁᑦᓯᖕᓂᕆᔭᐅᔪᑦ, ᓄᓇᑦᓯᐊᑉ ᒐᕙᒪᖓᑦ (GNWT) ᐊᒻᒪᓗ ᑎᓖᓱ 
ᒐᕙᒪᖓᑦ (TG) ᐱᓕᕆᖃᑎᒌᒃᓗᑎᒃ ᐱᓕᕆᖃᑎᖃᕆᐊᖃᖅᑎᑕᐅᕗᑦ ᐊᕙᑎᓕᕆᔨᒃᑯᓐᓂᒃ, ᓄᓇᕗᑦ ᒐᕙᒪᖓᓂ 
ᒥᐊᓂᕆᔭᐅᓯᒪᓕᖁᓪᓗᒋᑦ ᓄᕐᕋᖃᕐᕕᐅᕙᒃᑐᑦ ᓄᓇᐃᑦ ᓵᑎ ᐃᐊᒃᕗ ᑐᒃᑐᖏᓂ ᑎᒐ, ᓵᐊᓲ, ᑎᐊᑦ’ᐅᔅᓲ, ᐊᒻᒪᓗ ᓈᒡᕼᐊᓂᑦ. 
ᐱᒋᐊᕐᕕᖃᕐᓗᑎᒃ 2020 ᐅᑭᐅᖓᓂ, ᓄᕐᕋᖃᕐᕕᐅᕙᑦᑐᑦ ᓄᓇᐃᑦ ᒥᐊᓂᕆᔭᐅᓯᒪᓕᕐᓂᖏᑦ ᐱᓕᕆᐊᖑᔪᓐᓇᕐᒪᑕ 
ᓇᐅᑦᓯᖅᑐᐃᕙᓐᓂᕐᓂᒃ ᐊᕙᑎᒋᔭᖓᓂᒃ ᐊᒻᒪᓗ ᐱᒋᐊᖅᑎᑕᐅᓯᒪᕙᒋᐊᖃᕐᓱᑎᒃ ᐊᑕᐅᓯᕐᒥᒃ ᐱᓇᓱᐊᕈᓯᕐᒥᒃ ᓯᕗᕐᖓᖓᓂ 
ᓄᕐᕋᖃᓕᖅᓯᒪᕙᓐᓂᐅᔪᓂᑦ. 
 

  



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 
 

ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐊᔾᔨᒋᖖᒋᑕᖏᑎᒍᑦ ᐅᖃᖅᓯᒪᕗᑦ “ᐊᑐᓕᖁᔭᐅᓪᓗᑎᒃ 
#5-2019”-ᒧᑦ ᐃᒪᓐᓇ ᐅᖃᖅᓯᒪᓪᓗᒋᑦ: 

 
ᐊᑐᓕᖁᔭᐅᓪᓗᑎᒃ #5-2019 (ᓵᑎ ᐃᐊᒃᕗ): ᓂᕿᑐᖅᐸᒃᑐᑦ ᐆᒪᔪᐃᑦ ᓄᕐᕋᖃᕐᕕᐅᕙᒃᑐᓂ: ᐊᒥᓱᖖᒍᕆᐊᖅᓯᒪᓕᖁᓪᓗᒋᑦ 
ᓄᕐᕋᐃᑦ ᐃᕐᓂᖓᖑᓵᖅᑐᑦ ᐊᓐᓇᐅᒪᔪᓐᓇᕐᓂᖏᑦ ᐊᒻᒪᓗ ᐃᓐᓇᐅᓕᖅᑐᑦ ᑐᒃᑐᐃᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓂ, 
ᓄᓇᑦᓯᐊᑉ ᒐᕙᒪᖓᑦ (GNWT) ᐊᒻᒪᓗ ᑎᓖᓱ ᒐᕙᒪᖓᑦ (TG) ᑲᔪᓯᑎᑦᓯᓯᒪᔭᕆᐊᓖᑦ ᐃᓚᐅᖃᑕᐅᑎᑦᓯᓂᕐᒥᓐᓂᒃ 
ᐊᕙᑎᓕᕆᔨᒃᑯᓐᓂᒃ, ᓄᓇᑦᓯᐊᑉ ᒐᕙᒪᖓᓂᑦ ᖃᐅᔨᓴᐃᓂᕆᔭᒥᓐᓄᑦ ᐱᓕᕆᔾᔪᑎᐅᕙᒃᑐᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ 
ᒥᑭᒡᓕᒋᐊᖅᑎᑕᐅᓯᒪᓕᖁᓪᓗᒋᑦ ᖁᑦᓯᖕᓂᕆᔭᖏᑦ ᓂᕿᑐᖅᐸᒃᑐᑦ ᐆᒪᔪᐃᑦ ᓄᕐᕋᖃᕐᕕᒋᕙᒃᑕᖏᓂ ᓵᑎ ᐃᐊᒃᕗ 
ᐊᒥᕐᕋᖁᑎᖏᑕ ᑎᒐ, ᓵᐊᓲ, ᑎᐊᑦ’ᐅᔅᓲ, ᐊᒻᒪᓗ ᓈᕼᐊᓂᑦ. ᓄᕐᕋᖃᕐᕕᐅᕙᑦᑐᑦ ᒥᐊᓂᕆᔭᐅᓕᕐᓂᖏᑦ 
ᐱᓕᕆᐊᖑᓕᕈᓐᓇᕐᒪᑕ ᓇᐅᑦᓯᖅᑐᐃᕙᓐᓂᖅᑎᒍᑦ ᐊᕙᑎᒋᔭᖓᒍᑦ ᐊᒻᒪᓗ ᐱᒋᐊᖅᑎᑕᐅᓯᒪᕙᒃᓗᑎᒃ ᐊᑕᐅᓯᕐᒥᒃ 
ᐱᓇᓱᐊᕈᓯᕐᒥᒃ ᓯᕗᕐᖓᖓᓂ ᓄᕐᕋᖃᓕᕐᓯᒪᕙᓐᓂᐅᔪᓂᑦ. 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐅᔾᔨᕈᓱᒃᑐᑦ ᓄᕐᕋᖃᕐᕕᒋᕙᒃᑕᖏᑦ ᓵᑎ 
ᐃᐊᒃᕗ ᐊᒥᕐᕋᖏᓂᑦ ᓇᓂᔭᐅᓯᒪᒻᒪᑕ ᓄᓇᕗᒻᒥ ᓯᓚᑖᓃᑦᑐᓂ ᑎᓖᓱ ᓄᓇᖏᓐᓂᑦ ᐊᒻᒪᓗ ᒪᐅᕼᐃ ᒍᒡᕼᐊ ᑎ ᓃᑦᓖ 
ᐊᒻᒪᓗ ᓯᓚᑖᓂ ᓄᓇᑦᓯᐊᑉ ᒐᕙᒪᖓᑦ (GNWT) ᐊᐅᓚᑦᓯᓂᖃᕐᕕᒋᔭᖏᑕ. 

 
ᑎᓖᓱ ᒐᕙᒪᖓᑦ (TG) ᐊᖏᕈᑎᖃᖅᓯᒪᕗᑦ ᑐᕌᕐᕕᒃᓴᖁᑎᐅᔪᓂᒃ “ᐊᑐᓕᖁᔭᐅᓪᓗᑎᒃ #5-2019”-ᒥ ᐊᒻᒪᓗ ᖁᕕᐊᓱᒃᐳᑦ 
ᐃᓚᒋᔭᖃᓕᕆᐊᒥᓐᓂ ᐱᓕᕆᐊᖑᔪᓄᑦ ᓄᓇᕗᒻᒥ ᒐᕙᒪᖓᓂᒃ. ᑎᓖᓱ ᒐᕙᒪᖓᑦ (TG) ᐃᑲᔪᖅᑐᐃᓯᒪᓇᔭᖅᑐᑦ 
ᖃᓄᐃᑦᑐᑐᐃᓐᓇᓂᒃ ᐸᕐᓇᐅᑎᓕᐊᖑᓯᒪᔪᓂᒃ ᓄᓇᕗᒻᒥ ᒥᐊᓂᕆᔭᐅᓯᒪᓕᖁᓪᓗᒋᑦ ᓄᕐᕋᖃᕐᕕᐅᕙᑦᑐᑦ ᐊᑐᖅᐸᓐᓂᖅᑎᒍᑦ 
ᓇᐅᑦᓯᖅᑐᐃᓂᐅᔪᓄᑦ ᐊᕙᑎᒋᔭᐅᔪᓂ ᐊᑕᐅᓯᕐᒥᒃ ᐱᓇᓱᐊᕈᓯᕐᒥᒃ ᓯᕗᕐᖓᖓᓂ ᓄᕐᕋᖃᓕᖅᓯᒪᕙᓐᓂᐅᔪᓂᑦ. ᑖᒃᑯᐊ 
ᐃᑲᔪᖅᓯᓂᐅᔪᑦ ᓇᓗᓇᐃᖅᑕᐅᓯᒪᕗᑦ ᐊᖏᕈᑎᐅᓯᒪᔪᓄᑦ ᓄᓇᕗᒻᒥᑦ. ᑕᐃᒪᓐᓇᐃᒃᑲᓗᐊᖅᑎᓪᓗᒋᑦ ᑖᒃᑯᐊ 
ᐃᑲᔪᖅᓯᓯᒪᓂᐅᔪᑦ ᑎᓖᓱ ᒐᕙᒪᖓᑦ (TG) ᓇᓗᓇᐃᖅᓯᓯᒪᓪᓚᑦᑖᓕᕈᓐᓇᖖᒋᑦᑐᑦ 2020-ᒥ ᐊᑐᓕᖅᑎᑕᐅᓇᔭᕐᕕᖓᑕ 
ᐅᓪᓗᖓᓂᒃ. 

 
ᖃᓄᑐᐃᓐᓇᖅ ᐆᒪᔪᓂᒃ ᐊᐅᓚᑦᓯᓂᖃᕐᓂᕐᒥ ᐱᓕᕆᐊᖑᔪᑦ ᓄᓇᕗᒻᒥ ᒪᓕᒋᐊᖃᖅᑎᑕᐅᓇᔭᖅᑐᑦ ᓈᒻᒪᒃᑐᓂᒃ 
ᐱᓇᓱᐊᕈᓯᐅᕙᒃᑐᓂᒃ ᐃᒪᓐᓇ ᐊᕕᒃᑐᖅᓯᒪᓂᐅᔪᒥ ᐊᒻᒪᓗ ᐱᓕᕆᓂᖃᕐᓗᑎᒃ ᑲᑐᔾᔨᖃᑎᒌᒋᔭᐅᔪᑎᒍᑦ ᑕᐅᕙᓂ, 
ᐃᓚᖃᖅᑎᓪᓗᒋᑦ ᓄᓇᕗᑦ ᒐᕙᒪᖓᓂᒃ (GN), ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB), ᐊᒻᒪᓗ 
ᐊᕕᒃᑐᖅᓯᒪᓂᐅᔪᒥ ᐊᒻᒪᓗ ᓄᓇᓕᐅᔪᒥ ᑲᑐᔾᔨᖃᑎᒌᖑᔪᓂᒃ. ᓄᓇᑦᓯᐊᑉ ᒐᕙᒪᖓᑦ (GNWT) ᑲᔪᓯᑎᑦᓯᓯᒪᓂᐊᖅᑐᑦ 
ᑲᑐᔾᔨᓂᖃᕐᓗᑎᒃ ᐱᓕᕆᖃᑎᖃᕐᓂᕐᒥᓐᓂᒃ ᓄᓇᕗᑦ ᒐᕙᒪᖓᓂᒃ (GN). 

 
 
ᐊᑐᓕᖁᔭᐅᓪᓗᑎᒃ #6-2019 (ᓵᑎ ᐃᐊᒃᕗ): ᖁᑦᑎᒃᑐᒻᒪᕆᒻᒥᒃ ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᑦ ᓇᔪᖅᑕᐅᕙᑦᑐᓄᑦ ᐆᒪᔪᓂᑦ 
ᓇᓗᓇᐃᔭᐃᓯᒪᓕᕐᓂᖅ: ᐱᓕᕆᓂᖃᖁᓪᓗᒋᑦ ᑐᕌᒐᖃᕐᓗᑎᒃ ᒥᐊᓂᕆᔭᐅᓯᒪᓕᕐᓂᒃᓴᖏᑕ ᓵᑎ ᐃᐊᒃᕗ ᐊᒥᕐᕋᖁᑎᖏᑕ 
ᓇᔪᖅᐸᒃᑕᖏᑦ, ᑎᓖᓱ ᒐᕙᒪᖓᑦ (TG) ᐱᓕᕆᖃᑎᖃᕆᐊᓖᑦ ᓄᓇᓕᐅᔪᓂᒃ ᓇᓗᓇᐃᔭᐃᓂᕐᒥ ᖁᑦᑎᒃᑐᒻᒪᕆᒻᒥᒃ 
ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᓄᑦ ᓇᔪᖅᑕᐅᕙᒃᑐᓄᑦ ᐆᒪᔪᓂᑦ ᒥᐊᓂᕆᔭᐅᓯᒪᓕᖁᓪᓗᒋᑦ. ᖁᑦᑎᒃᑐᒻᒪᕆᒻᒥᒃ 
ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᑦ ᓇᔪᖅᑕᐅᕙᑦᑐᓄᑦ ᐆᒪᔪᓂᑦ ᐃᓚᖃᖅᑎᑕᐅᔭᕆᐊᖃᖅᑐᑦ ᓇᔪᖅᑕᐅᕙᑦᑐᑦ ᐊᑐᖅᑕᐅᕙᒃᓱᑎᒃ ᓵᑎ 
ᐃᐊᒃᕗ ᐊᒥᕐᕋᖁᑎᖏᓂᑦ ᐊᒥᓲᖖᒋᑦᑑᓪᓗᑎᒃ. ᓇᓗᓇᐃᔭᖅᑕᐅᓯᒪᓕᖅᐸᑕ, ᖁᑦᑎᒃᑐᒻᒪᕆᒻᒥᒃ ᓯᕗᓪᓕᖅᐸᐅᑎᑕᖁᔭᐅᓯᒪᔪᑦ 
ᓇᔪᖅᑕᐅᕙᑦᑐᓄᑦ ᐆᒪᔪᓂᑦ ᐊᒥᖅᑲᕈᑎᐅᔭᕆᐊᖃᖅᐳᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB). 

 
ᑭᐅᔾᔪᑎᖏᑦ: ᓈᒻᒪᒋᔭᐅᔪᑦ 

 
ᐱᔾᔪᑎᒋᔭᐅᔪᑦ: ᐱᓕᕆᐊᖑᓕᖅᓯᒪᕗᑦ ᒫᓐᓇᐅᔪᒥ ᑎᓖᓱ ᒐᕙᒪᖓᓂᑦ (TG) ᐃᖅᑲᓇᐃᔭᖅᑎᐅᔪᓂᑦ ᑐᕌᖓᔪᑦ ᑕᑖ ᐊᒻᒪᓗ 
ᐃᒪᒃᑯᑦ ᐃᑳᕐᕕᐅᕙᒃᑐᑦ. ᑎᓖᓱ ᒐᕙᒪᖓᑦ (TG) ᐃᓄᑐᖃᕆᔭᐅᔪᓂᒃ ᑲᑎᖖᒐᑎᑦᓯᓚᐅᖅᐳᑦ ᔭᓗᓇᐃᒥ 
ᐅᖃᓪᓚᐅᓯᖃᖃᑎᖃᖁᓪᓗᒋᑦ ᖁᑦᑎᒃᑐᒻᒪᕆᒻᒥᒃ ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᑦ ᓇᔪᖅᑕᐅᕙᒃᑐᓄᑦ ᑐᒃᑐᓂᑦ, 
ᑐᖖᒐᕝᕕᒋᓪᓗᒋᑦ ᒫᓐᓇᐅᔪᒥ ᐃᑯᐊᓛᓕᕐᕕᐅᕙᒃᑐᕕᓂᕐᓄᑦ ᓄᓇᒥ (ᓄᓇᖖᒍᐊᑦ); ᑎᓖᓱ ᒐᕙᒪᖓᑦ (TG) 
ᐊᒥᖅᑲᕈᑎᖃᕐᓂᐊᖅᑐᑦ ᑐᓴᒐᒃᓴᖁᑎᓂᒃ ᓄᓇᑦᓯᐊᑉ ᒐᕙᒪᖓᓂᒃ (GNWT) ᓯᕗᓪᓕᖅᐸᐅᑎᑕᐅᔪᒃᓴᓂᒃ ᐋᖅᑮᓯᓕᖁᓪᓗᒋᑦ 
ᐱᔾᔪᑎᐅᓗᐊᖅᓱᑎᒃ ᐅᑭᐅᒥ ᓇᔪᖅᑕᐅᕙᒃᑐᑦ ᐃᑯᐊᓛᓕᕐᓯᒪᓂᐅᔪᑦ ᖃᒥᑎᑕᐅᕙᓪᓕᐊᖁᓪᓗᒋᑦ ᐊᒻᒪᓗ ᑐᓂᓯᓯᒪᓕᕐᓂᐊᖅᑐᑦ 
ᑖᒃᑯᓂᖓ ᑐᓴᒐᒃᓴᓂᒃ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᓯᕗᕐᖓᓂ ᑎᓯᐱᕆ 1, 2019. 

 
  



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  

ᐊᑐᓕᖁᔭᐅᓪᓗᑎᒃ #7-2019 (ᓵᑎ ᐃᐊᒃᕗ): ᒪᓕᒐᑎᒍᑦ ᒥᐊᓂᖅᓯᓯᒪᓕᕐᓂᖅ: ᓇᓗᓇᐃᔭᖅᑕᐅᓯᒪᓕᖅᐸᑕ ᖁᑦᑎᒃᑐᒻᒪᕆᒻᒥᒃ 
ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ, ᐊᒻᒪᓗ ᑕᒪᒃᑯᐊ ᓇᔪᖅᑕᐅᕙᑦᑐᑦ ᑕᐃᒪᐅᖏᓐᓇᖅᑎᑕᐅᖁᓪᓗᒋᑦ, 
ᒪᓕᒐᑎᒍᑦ ᐊᑐᓕᖅᑎᑕᐅᔪᓐᓇᖅᓱᑎᒃ ᓇᔪᖅᑕᐅᕙᒃᑐᑦ ᒥᐊᓂᕆᔭᐅᓕᕈᑎᒃᓴᖏᑦ ᐊᑐᓕᖅᑎᑕᐅᔭᕆᐊᖃᖅᐳᑦ ᓄᓇᑦᓯᐊᑉ ᒐᕙᒪᖓᓂᑦ 
(GNWT) ᒪᓕᒃᓗᒋᑦ ᐆᒪᔪᓕᕆᓂᕐᒧᑦ ᒪᓕᒐᖁᑎᐅᔪᑦ ᐅᕝᕙᓘᓐᓃᑦ ᐆᒪᔪᖁᑏᑦ ᓄᖑᑐᐃᓐᓇᕆᐊᖃᖅᑐᓄᑦ ᒪᓕᒐᖁᑎᐅᔪᑦ ᓄᓇᑦᓯᐊᕐᒥ 
(NWT). ᒫᓐᓇᐅᔪᒥ ᐱᓕᕆᐊᖑᓕᖅᓯᒪᓂᖓᓂ, ᐅᐊᔭᖅᐸᒃᑐᑦ ᑐᒃᑐᐃᑦ ᒥᐊᓂᕆᔭᐅᓯᒪᓕᕐᕕᖓᓂ ᒥᐊᓂᖅᓯᔾᔪᑎᑦ 
ᐊᑐᓕᖅᑎᑕᐅᔭᕆᐊᖃᖅᐳᑦ ᓄᓇᑦᓯᐊᑉ ᒐᕙᒪᖓᓂᑦ (GNWT) ᐊᒻᒪᓗ ᑎᓖᓱ ᒐᕙᒪᖓᓂᑦ (TG) ᓯᕗᕐᖓᓂ ᓯᑎᐱᕆ 2020. 

 
ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 

 
ᓄᓇᑦᓯᐊᑉ ᒐᕙᒪᖓᓂᑦ (GNWT) ᐊᔾᔨᒋᖖᒋᑕᖏᑎᒍᑦ ᐅᖃᖅᓯᒪᕗᑦ “ᐊᑐᓕᖁᔭᐅᓪᓗᑎᒃ 
#7-2019”-ᒧᑦ ᐃᒪᓐᓇ ᐅᖃᖅᓯᒪᓪᓗᒋᑦ: 

 
ᐊᑐᓕᖁᔭᐅᓪᓗᑎᒃ #7-2019 (ᓵᑎ ᐃᐊᒃᕗ): ᒪᓕᒐᑎᒍᑦ ᒥᐊᓂᖅᓯᓯᒪᓕᕐᓂᖅ: ᓇᓗᓇᐃᔭᖅᑕᐅᓯᒪᓕᖅᐸᑕ 
ᖁᑦᑎᒃᑐᒻᒪᕆᒻᒥᒃ ᓯᕗᓪᓕᖅᐸᐅᑎᑕᐅᖁᔭᐅᓯᒪᔪᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ, ᐊᒻᒪᓗ ᑕᒪᒃᑯᐊ ᓇᔪᖅᑕᐅᕙᑦᑐᑦ 
ᑕᐃᒪᐅᖏᓐᓇᖅᑎᑕᐅᖁᓪᓗᒋᑦ, ᒪᓕᒐᑎᒍᑦ ᐊᑐᓕᖅᑎᑕᐅᔪᓐᓇᖅᓱᑎᒃ ᓇᔪᖅᑕᐅᕙᒃᑐᑦ ᒥᐊᓂᕆᔭᐅᓕᕈᑎᒃᓴᖏᑦ 
ᖃᐅᔨᒋᐊᖅᑕᐅᔭᕆᐊᖃᖅᐳᑦ ᓄᓇᑦᓯᐊᑉ ᒐᕙᒪᖓᓂᑦ (GNWT) ᒪᓕᒃᓗᒋᑦ ᐆᒪᔪᓕᕆᓂᕐᒧᑦ ᒪᓕᒐᖁᑎᐅᔪᑦ ᐅᕝᕙᓘᓐᓃᑦ 
ᐆᒪᔪᖁᑏᑦ ᓄᖑᑐᐃᓐᓇᕆᐊᖃᖅᑐᓄᑦ ᒪᓕᒐᖁᑎᐅᔪᑦ ᓄᓇᑦᓯᐊᕐᒥ (NWT). ᐊᒻᒪᓗᒃᑲᓐᓂᖅ, ᓄᓇᑦᓯᐊᑉ ᒐᕙᒪᖓᓂᑦ 
(GNWT) ᖃᐅᔨᒋᐊᖅᓯᒪᓕᕐᓂᐊᖅᑐᑦ ᐆᒃᑐᕋᐅᑎᐅᓪᓗᑎᒃ ᐱᓕᕆᐊᓂᒃ ᖃᐅᔨᓴᕈᑎᒋᓗᒋᑦ ᐅᐊᔭᖅᐸᒃᑐᑦ ᑐᒃᑐᐃᑦ 
ᒥᐊᓂᕆᔭᐅᓯᒪᓕᕐᕕᖓᓂᒃ ᐱᓕᕆᐊᖑᓕᖅᑐᑦ. 

 
ᐱᔾᔪᑎᒋᔭᐅᔪᑦ: ᐃᓛᓗ ᓄᑖᖑᓪᓗᓂ ᐆᒪᔪᓕᕆᓂᕐᒧᑦ ᒪᓕᒐᖁᑎᐅᔪᑦ ᐊᒻᒪᓗ ᐆᒪᔪᖁᑏᑦ ᓄᖑᑐᐃᓐᓇᕆᐊᖃᖅᑐᓄᑦ 
ᒪᓕᒐᖁᑎᐅᔪᑦ ᐃᓚᖃᖅᑎᑕᐅᒐᓗᐊᖅᑎᓪᓗᒋᑦ ᐱᒋᐊᖅᑎᑦᓯᓯᒪᓕᕈᓐᓇᕐᓂᕐᒥᒃ ᒥᐊᓂᖅᓯᕝᕕᐅᔪᓂᒃ ᐊᕙᑎᓂᒃ ᐆᒪᔪᖁᑎᓄᑦ, 
ᑕᒪᒃᑯᐊ ᑕᐃᒪᐅᑎᑕᐅᔪᑦ ᖃᐅᔨᓴᖅᑕᐅᓯᒪᖖᒋᓗᐊᕐᒪᑕ. ᐃᓱᒪᒋᓗᒋᑦ ᑐᒃᑐᐃᑦ ᐊᑐᖅᐸᓐᓂᖏᑦ ᓄᓇᐅᑉ ᑕᐅᑦᑐᕆᔭᖏᓂᒃ 
ᐊᖏᔪᒻᒪᕆᐅᒐᓗᐊᖅᑎᓪᓗᒋᑦ, ᐊᓯᔾᔨᕆᐊᖅᑕᐅᔪᓐᓇᕆᐊᖃᕐᓂᐊᖅᑐᑦ ᐃᓱᒪᒋᖃᓯᐅᑎᓗᒋᑦ ᐊᑐᖅᑕᐅᓕᕋᔭᕐᓂᖏᓂ ᐊᒻᒪᓗ 
ᐊᑐᓕᖅᑎᑕᐅᔪᓐᓇᕐᓗᑎᒃ ᓇᔪᖅᑕᐅᕙᒃᑐᓂᒃ ᒥᐊᓂᖅᓯᓯᒪᓕᕐᓂᕐᒥ ᓴᓇᕐᕈᑎᒃᓴᓂᒃ ᐱᓕᕆᐊᖃᕐᓂᕐᓂ. 

 
ᐅᐊᔭᖅᐸᒃᑐᑦ ᑐᒃᑐᐃᑦ ᒥᐊᓂᕆᔭᐅᓯᒪᓕᕐᕕᖓᓂᒃ ᒥᐊᓂᓯᔾᔪᑎᑦ ᐃᓕᔭᐅᖃᑕᐅᓯᒪᕗᑦ ᕿᖓᐅᑦ ᑐᒃᑐᖏᑕ 
ᓇᔪᖅᐸᒃᑕᖏᓐᓄᑦ ᐸᕐᓇᐅᑎᓂ ᐱᓕᕆᓂᖃᕐᓂᕐᒥ ᑭᒡᓕᖃᓕᖅᑎᑦᓯᒋᐊᕐᓂᕐᒧᑦ ᐸᕝᕕᓵᖅᑕᐅᓯᒪᓕᖅᐸᓐᓂᖏᑕ 
ᐊᓯᔾᔨᕆᐊᖅᑕᐅᔪᓐᓇᕐᓂᖃᕐᓱᑎᒃ ᐊᒻᒪᓗ ᐊᑐᓕᖅᑎᑕᐅᔪᓐᓇᖅᓱᑎᒃ ᑐᒃᑐᐃᑦ ᓇᓃᓕᖅᓯᒪᓂᖏᓐᓂ ᐅᑭᐅᑉ 
ᐊᑐᖅᐸᓪᓕᐊᓂᖓᓂ. ᑭᓯᐊᓂᓗ, ᓲᕐᓗ ᐅᖃᖅᑕᐅᓯᒪᒻᒪᑕ ᓇᔪᖅᐸᒃᑕᖏᓐᓄᑦ ᐸᕐᓇᐅᑎᓂ, ᑕᐃᒪᓐᓇ 
ᐱᓕᕆᓂᖃᕐᕕᐅᓕᕋᔭᖅᑐᑦ ᖃᐅᔨᓴᖅᑕᐅᓯᒪᖖᒋᓗᐊᕐᒪᑕ ᐊᒻᒪᓗ ᐆᒃᑐᕋᐅᑎᐅᓪᓗᑎᒃ ᐃᓕᕆᐊᖑᔪᑦ 
ᓈᒻᒪᖕᓂᖅᓴᐅᓇᔭᖅᓱᑎᒃ ᐱᓕᕆᓂᖃᓕᕆᐊᕐᓂᕐᓄᑦ. ᐃᓱᒪᒋᓗᒋᑦ ᖃᓄᑎᒋ ᐱᕙᓪᓕᐊᑎᑕᐅᓯᒪᓂᐅᔪᑦ ᕿᖓᐅᑦ 
ᐊᒥᕐᕋᖁᑎᖏᑕ ᓇᔪᖅᐸᒃᑕᖏᓂ ᐃᓱᒪᒋᓗᒋᑦ ᐊᖏᔪᐊᓗᒻᒥᒃ ᑭᒡᓕᖃᖅᑎᑕᐅᓯᒪᓪᓗᑎᒃ ᐱᕙᓪᓕᐊᑎᑕᐅᓯᒪᔪᑦ ᓵᑎ ᐃᐊᒃᕗ 
ᐊᒥᕐᕋᖁᑎᖏᓐᓂᑦ ᓇᔪᖅᑕᐅᕙᒃᑐᑦ ᐊᒻᒪᓗ ᐅᐊᔭᖅᐸᒃᑐᑦ ᑐᒃᑐᐃᑦ ᒥᐊᓂᕆᔭᐅᓯᒪᓕᕐᕕᖓᓂ ᒥᐊᓂᖅᓯᔾᔪᑎᑦ 
ᐃᓱᒪᓕᐅᕈᑎᐅᓯᒪᕗᑦ ᐊᑐᓕᖁᔭᐅᓪᓗᑎᒃ ᕿᖓᐅᑦ ᐊᒥᕐᕋᖁᑎᖏᑕ ᓇᔪᖅᐸᒃᑕᖏᓂᒃ ᐸᕐᓇᐅᑎᓕᐊᖑᓯᒪᔪᑦ, 
ᐆᒃᑐᕋᐅᑎᐅᓪᓗᑎᒃ ᐱᓕᕆᐊᖑᔪᑦ ᐸᕐᓇᐅᑎᓕᐊᖑᓯᒪᑐᐃᓐᓇᕆᐊᖃᕐᒪᑕ ᕿᖓᐅᑦ ᐊᒥᕐᕋᖁᑎᖏᑕ ᓇᔪᖅᐸᒃᑕᖏᓄᑦ. 
ᑭᓯᐊᓂᓗ, ᖃᓄᐃᓕᖓᓕᕐᓂᐅᓇᔭᖅᑐᑦ ᐊᒻᒪᓗ ᐃᓕᑦᓯᕝᕕᐅᓯᒪᓕᕋᔭᖅᑐᑦ ᑕᒪᒃᑯᓇᖖᒐᑦ ᐱᓕᕆᐊᓂᑦ ᐆᒃᑐᕋᐅᑎᐅᓪᓗᑎᒃ 
ᐱᓕᕆᐊᖑᑲᐃᓐᓇᖅᑐᓂ ᑐᓴᒐᒃᓴᖁᑎᓂᒃ ᐱᓯᒪᓕᕈᑎᐅᓇᔭᕐᒪᑕ ᓄᓇᐃᓐᓇᒥ ᑐᒃᑐᓂᒃ ᐊᐅᓚᑦᓯᓂᐅᕙᒃᑐᓄᑦ 
ᓄᓇᑦᓯᐊᓕᒫᒥ (NWT). 

 
 
ᐊᑐᓕᖁᔭᐅᓪᓗᑎᒃ #8-2019 (ᓵᑎ ᐃᐊᒃᕗ): ᐊᓯᒋᔭᖏᑦ ᐆᒪᔪᖁᑎᐅᔪᑦ: ᐃᑲᔪᖅᑕᐅᓯᒪᓕᖁᓪᓗᒋᑦ ᐃᓅᓯᖃᑦᓯᐊᕋᓱᐊᕐᓂᖏᑦ 
ᐃᓗᐊᓂ ᑏᐃ, ᐱᖃᓯᐅᑎᓯᒪᓗᒋᑦ ᓂᕿᒋᔭᒃᓴᓂᒃ ᐱᓯᒪᓕᕋᓱᐊᖅᐸᓐᓂᕐᓂᒃ, ᐊᒻᒪᓗ ᐃᓱᒪᒋᓗᒋᑦ ᑭᒡᓕᖃᖅᑎᑕᐅᓯᒪᓪᓗᑎᒃ 
ᐊᖑᓇᓱᒍᓐᓇᕐᓂᐅᕙᒃᑐᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓐᓂᑦ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐃᓱᒪᓕᐅᖅᐳᑦ 
ᐊᑐᓕᖅᑎᑕᐅᖁᓪᓗᒋᑦ ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐃᑲᔪᖅᑐᐃᓯᒪᓕᖁᓪᓗᒋᑦ ᒃᓖᑦᓱ 
ᓄᓇᓕᖃᖅᑐᓂᒃ ᐊᖑᓇᓱᐊᖅᐸᖁᓗᒋᑦ ᐊᓯᒋᔭᖏᓂᒃ ᐆᒪᔪᖁᑎᐅᔪᓂᒃ ᓂᕿᒋᕙᒃᑕᑐᖃᒥᓐᓂᒃ, ᐱᒋᐊᕐᓗᑎᒃ ᓯᑎᐱᕆ 2019-ᒥ. 

 
ᑭᐅᔾᔪᑎᖏᑦ: ᓈᒻᒪᒋᔭᐅᔪᑦ 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᓴᖅᑮᖃᑦᑕᓕᕐᓂᐊᖅᑐᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB), 
ᐱᒋᐊᖅᓗᑎᒃ ᓯᑎᐱᕆ 2019, ᓱᓇᓂᒃ ᐱᓕᕆᖃᓕᖅᓯᒪᓂᖏᑕ ᑎᓖᓱ ᒐᕙᒪᖓᓂ (TG) ᐃᑲᔪᖅᑐᐃᓯᒪᓕᕐᓂᕐᒥᓐᓄᑦ 
ᑎᓖᓱ ᓄᓇᓕᖃᖅᑐᓂᒃ ᐊᖑᓇᓱᐊᖅᐸᖁᓪᓗᒋᑦ ᐊᓯᒋᔭᖏᓂᒃ ᐆᒪᔪᖁᑎᐅᔪᓂᒃ ᓂᕿᒋᕙᒃᑕᑐᖃᒥᓐᓂᒃ, ᑭᓯᐊᓂᓗ 
ᐅᔾᔨᕈᓱᒃᐳᑦ ᓇᓗᓇᐃᖅᓯᓪᓚᑦᑖᕈᓐᓇᖖᒋᒻᒪᑕ ᖃᓄᐃᓕᖓᓕᕐᓂᐅᔪᓂᒃ ᐃᑲᔪᖅᑐᐃᓯᒪᓕᕈᑎᐅᔪᓄᑦ. ᑖᒃᑯᐊ 
ᐊᑐᓕᖁᔭᐅᓪᓗᑎᒃ ᐱᓕᕆᐊᖑᔪᓐᓇᕐᒥᔪᑦ ᐊᑐᓕᖅᑎᑦᓯᓯᒪᓂᖅᑎᒍᑦ “ᐊᑐᓕᖅᑎᑕᐅᖁᓪᓗᒋᑦ #1-2019”, ᐃᒪᓐᓇ 



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᓇᐅᑦᓯᖅᑐᐃᓯᒪᓕᖁᔨᓂᕐᒥᒃ ᑐᒃᓯᕋᕈᓐᓇᕐᑎᑕᐅᓪᓗᑎᒃ, ᐊᒻᒪᓗ ᐱᑕᖃᖅᑎᑦᓯᕙᒃᓗᑎᒃ ᑐᓴᒐᒃᓴᖁᑎᐅᓕᖅᑐᓂᒃ ᖃᓄᐃᑦᑐᓂᒃ 
ᐊᓯᒋᔭᖏᓂᒃ ᐆᒪᔪᖁᑎᐅᔪᓂᒃ ᓂᕿᒋᕙᒃᑕᑐᖃᒥᓐᓂᒃ ᐊᑐᖅᐸᒻᒪᖔᑕ ᑎᓖᓱ ᓄᓇᓕᖃᖅᑐᑦ. 

 
ᓄᓇᑦᓯᐊᑉ ᒐᕙᒪᖓᑦ (GNWT) ᑲᔪᓯᑎᑦᓯᓯᒪᓂᐊᖅᑐᑦ ᐃᑲᔪᖅᑐᐃᓂᕐᒥᓐᓂᒃ ᑎᓖᓱ ᒐᕙᒪᖓᑦ (TG) 
ᑮᓇᐅᔭᖁᑎᒃᓴᖃᖅᑎᑦᓯᕙᓐᓂᕐᑎᒍᑦ ᑕᐃᒪᐅᑎᑕᐅᕙᒃᑐᓂᒃ ᐊᓯᖏᑎᒍᑦ ᓂᕿᒋᔭᐅᕙᑦᑐᑐᖃᕐᓂᖅ ᐱᑕᖃᖅᑎᑦᓯᓂᐅᕙᑦᑐᓄᑦ 
ᐃᓚᖃᖅᑎᓪᓗᒋᑦ, ᑭᓯᐊᓂᓗ ᑭᒡᓕᖃᕋᑎᒃ, ᑐᒃᑐᕙᓐᓂᒃ ᐊᖑᓇᓱᐊᖅᐸᓐᓂᕐᓂᒃ, ᑎᒡᔭᓕᐅᑉ ᑐᒃᑐᖁᑎᖏᓂᒃ 
ᐊᖑᓇᓱᐊᖅᐸᓐᓂᕐᓂᒃ, ᒪᑦᑎᑕᐅᑎᓄᑦ ᐃᖃᓪᓕᐊᖅᐸᓐᓂᕐᓂᒃ, ᐊᓯᖏᓂᒃᓗ. ᑖᓐᓇ ᐃᓱᒪᓕᐅᕈᑎᐅᓯᒪᔪᖅ 
ᐊᑐᓕᖅᑎᑕᐅᖁᔭᐅᓪᓗᓂ ᐃᓚᖓᒍᑦ ᐱᓕᕆᐊᖑᓂᐊᖅᑐᖅ ᐊᑐᓕᖅᑎᑦᓯᓂᒃᑯᑦ ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ 
ᐱᕈᒃᑲᓐᓂᕈᓐᓇᖅᑐᓕᕆᓂᕐᒧᑦ (ENR) ᐊᓐᓇᐅᒪᔾᔪᑎᒃᓴᓂᒃ ᐱᓕᕆᐊᒧᑦ ᐸᕐᓇᐅᑎᖏᓂᒃ ᑲᑐᔾᔨᓂᖃᕐᓗᑎᒃ 
ᐱᓕᕆᐊᖃᖃᑎᖃᕐᓗᑎᒃ ᐊᒥᓱᓂᒃ ᐱᓕᕆᐊᖃᖅᑎᐅᔪᓂᒃ. ᐱᓕᕆᐊᖑᓕᖁᔭᐅᓪᓗᓂ ᐸᕐᓇᐅᑎᓕᐊᖑᓯᒪᔪᖅ ᑖᓐᓇ 
ᓇᓗᓇᐃᔭᐃᓯᒪᕗᖅ ᐱᓕᕆᐊᖑᓕᕈᓐᓇᖅᑐᓂᒃ ᑐᕌᖓᑎᓪᓗᒋᑦ ᓂᕿᒋᔭᐅᕙᒃᑐᑐᖃᓂᒃ ᖃᐅᔨᓴᐃᓂᕐᓄᑦ, 
ᐋᖅᑭᒃᓱᐃᓯᒪᓕᕐᓂᒃᓴᒧᑦ ᐊᖑᓇᓱᒃᑎᐅᓂᕐᒧᑦ ᑐᑭᒧᐊᒃᑎᑦᓯᔨᖃᕐᓂᖅ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐱᓕᕆᐊᖑᔪᓂᒃ, 
ᐱᓕᕆᓂᖃᕐᕕᐅᓕᕈᓐᓇᖅᑐᓂᒃ ᒪᒃᑯᒃᑐᓂᑦ, ᐊᒻᒪᓗ ᓄᓇᓕᐅᔪᒥ ᓂᕿᒋᔭᒃᓴᓕᕆᓂᕐᒥ ᐸᕐᓇᐅᑎᓕᐅᕐᓂᖅ, ᑕᒪᕐᒥᒃᓗ 
ᐃᓚᖃᖅᑎᑕᐅᔪᓐᓇᖅᓱᑎᒃ ᑐᕌᖓᔪᓂᒃ ᐊᓯᒋᔭᖏᓂᒃ ᐆᒪᔪᖁᑎᐅᔪᓂᒃ ᓂᕿᒋᔭᐅᕙᒍᓐᓇᖅᑐᓂᒃ. ᓄᓇᑦᓯᐊᑉ ᒐᕙᒪᖓᑦ 
(GNWT) ᖁᕕᐊᓱᒐᔭᖅᑐᑦ ᑲᑎᖖᒐᖃᑎᖃᕆᐊᒃᓴᒥᓐᓂᒃ ᑎᓖᓱ ᒐᕙᒪᖓᓂᒃ (TG) ᐊᒻᒪᓗ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ 
ᑲᑎᒪᔨᖏᑦ (WRRB) ᐃᓱᓕᓚᐅᖅᑎᓐᓇᒍ ᐅᑭᐅᖓ 2019 ᐅᖃᓪᓚᖃᑎᒋᓂᐊᕐᓗᒋᑦ ᐋᖅᑭᒃᓱᐃᓯᒪᓕᕐᓂᒃᓴᓄᑦ ᐊᒻᒪᓗ 
ᐊᑐᓕᖅᑎᑕᐅᓂᒃᓴᖏᑕ ᐱᓕᕆᐊᖑᔪᑦ ᑐᕌᖓᑎᑕᐅᓪᓗᑎᒃ ᑎᓖᓱ ᓄᓇᓕᖃᖅᑐᓄᑦ ᒪᓕᒃᓗᒋᑦ ᑖᒃᑯᐊ 
ᐱᓕᕆᐊᖑᓕᖁᔭᐅᓪᓗᑎᒃ ᐸᕐᓇᐅᑎᑦ. 

 

 
ᐊᑐᓕᖁᔭᐅᓪᓗᑎᒃ #9-2019 (ᓵᑎ ᐃᐊᒃᕗ): ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᓂᖃᕐᓂᕐᓄᑦ ᑐᖖᒐᕝᕕᖁᑎᒃᓴᓕᐅᕐᓂᖅ: ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB), ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᑲᑐᔾᔨᓂᖃᕐᓗᑎᒃ 
ᐱᓕᕆᓂᖃᕐᓂᐊᖅᑐᑦ ᐋᖅᑭᒃᓱᐃᓂᕐᒥ ᐊᒥᕐᕋᖁᑎᓄᑦ ᑐᕌᖓᑎᑕᐅᓪᓗᑎᒃ ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᓂᕐᒧᑦ 
ᑐᖖᒐᕝᕕᖁᑎᒃᓴᓂᒃ ᐊᑦᑕᑕᖅᓯᒪᓂᖃᖅᑎᑕᐅᓗᑎᒃ ᓇᓗᓇᐃᖅᑕᐅᓯᒪᓪᓗᑎᒃ ᐊᐅᓚᑦᓯᓂᕐᒥ ᐱᓕᕆᐊᖑᔪᓄᑦ ᓯᕗᕐᖓᓂ 
ᔮᓄᐊᕆ 2020. 

 
ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 

 
ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐊᔾᔨᒋᖖᒋᑕᖏᑎᒍᑦ ᐅᖃᖅᓯᒪᕗᑦ “ᐊᑐᓕᖁᔭᐅᓪᓗᑎᒃ 
#9-2019”-ᒧᑦ ᐃᒪᓐᓇ ᐅᖃᖅᓯᒪᓪᓗᒋᑦ: 

 
ᐊᑐᓕᖁᔭᐅᓪᓗᑎᒃ #9-2019 (ᓵᑎ ᐃᐊᒃᕗ): ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᓂᖃᕐᓂᕐᓄᑦ ᑐᖖᒐᕝᕕᖁᑎᒃᓴᓕᐅᕐᓂᖅ: 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB), ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) 
ᑲᑐᔾᔨᓂᖃᕐᓗᑎᒃ ᐱᓕᕆᓂᖃᕐᓂᐊᖅᑐᑦ ᐋᖅᑭᒃᓱᐃᓂᕐᒥ ᐊᒥᕐᕋᖁᑎᓄᑦ ᑐᕌᖓᑎᑕᐅᓪᓗᑎᒃ ᐋᖅᑭᒋᐊᖅᑕᐅᓯᒪᓪᓗᑎᒃ 
ᐊᐅᓚᑦᓯᓂᕐᒧᑦ ᑐᖖᒐᕝᕕᖁᑎᒃᓴᓂᒃ ᐊᓯᐊᓄᐊᕐᕕᒃᓴᓂᒃ ᐱᓕᕆᓂᖃᕐᓂᕐᓂ ᐊᑦᑕᑕᖅᓯᒪᓂᖃᖅᑎᓪᓗᒋᑦ 
ᓇᓗᓇᐃᔭᖅᑕᐅᓯᒪᓪᓗᑎᒃ ᐊᐅᓚᑦᓯᓂᖃᕐᓂᕐᓂ ᐱᓕᕆᐊᖑᓕᖅᓯᒪᔪᓄᑦ ᓯᕗᕐᖓᓂ ᔮᓄᐊᕆ 2020, ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᓯᕗᓕᖅᑎᒋᔭᐅᓗᑎᒃ ᑐᖖᒐᕝᕕᓕᐊᖑᓯᒪᔪᑦ ᐃᓚᖃᖅᑎᑦᓯᓯᒪᔪᓐᓇᕐᒥᔪᑦ 
ᑕᐃᒪᐅᓕᐊᓂᒃᑐᓂᒃ ᐊᐅᓚᑦᓯᓂᖃᕐᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᐃᓱᒪᓕᐅᕈᑎᐅᓯᒪᔪᓂᒃ ᐊᒻᒪᓗ ᐃᓱᒪᓕᐅᕈᑎᐅᓯᒪᔪᑦ 
ᐊᑐᓕᖅᑎᑕᐅᖁᔭᐅᓪᓗᑎᒃ ᑲᑎᒪᔨᐅᔪᓂᑦ ᐊᒻᒪᓗ ᒐᕙᒪᒋᔭᐅᔪᓂᑦ. 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐊᖏᔪᒻᒪᕆᒻᒥᒃ ᐃᑲᔪᖅᑐᐃᓂᖃᖅᑐᑦ 
ᐱᒋᐊᖅᑎᑦᓯᓯᒪᓕᕋᔭᕐᓂᕐᒧᑦ ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᓂᖃᖃᑎᒌᓕᕋᔭᕐᓂᕐᒧᑦ ᑐᖖᒐᕝᕕᐅᓂᐊᖅᑐᓂᒃ ᐊᒻᒪᓗ 
ᐊᖏᒡᓕᒋᐊᖅᑎᑕᐅᔪᓐᓇᕐᓗᓂ ᑲᑐᔾᔨᓂᖃᓕᓪᓚᑦᑖᕋᔭᕐᓂᖏᑦ ᐱᓕᕆᖃᑎᒌᖕᓂᖏᑕ ᑎᓖᓱ ᒐᕙᒪᖓᑕ (TG), ᓄᓇᑦᓯᐊᑉ 
ᒐᕙᒪᖓᑦ (GNWT) ᐊᒻᒪᓗ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓪᓗᒍ ᑕᒪᒃᑯᓂᖓ 
ᐱᓕᕆᐊᖃᓕᕐᓂᖅ ᑕᐃᒪᐃᑦᑑᔭᕆᐊᖃᕐᓂᐊᕐᒪᑦ. 

 
ᓄᓇᑦᓯᐊᑉ ᒐᕙᒪᖓᑦ (GNWT) ᐅᔾᔨᕈᓱᒃᑐᑦ ᐃᓕᖓᓐᓂᖃᓕᖅᑎᑦᓯᓯᒪᓪᓗᑎᒃ ᐋᖅᑭᒋᐊᖅᑕᐅᓯᒪᔪᑎᒍᑦ 
ᐊᐅᓚᑦᓯᓂᖃᓕᕐᕕᐅᖃᑦᑕᖅᓯᒪᓂᕐᓂᑦ ᐅᑭᐅᑦ ᐱᖓᓱᑦ ᓈᓯᒪᓕᕌᖓᑕ ᐊᓯᔾᔨᖅᓯᒪᓕᖅᑎᑕᐅᕙᓐᓂᖏᓂᑦ. ᑕᒪᓐᓇ 
ᐊᓯᔾᔨᖅᓯᒪᓕᖅᑎᑦᓯᕙᓐᓂᖅ ᐊᑯᓚᐃᓐᓂᖅᓴᒥᒃ ᐱᑕᖃᕐᕕᐅᖃᑦᑕᓕᓚᐅᕐᑐᖅ ᓄᑕᐅᓂᖅᐸᐅᓪᓗᑎᒃ ᑲᑐᔾᔨᓂᖃᕐᓗᑎᒃ 
ᐊᐅᓚᑦᓯᓂᖃᕐᓂᕐᓄᑦ ᐃᓱᒪᓕᐅᕈᑎᓕᐅᖅᑕᐅᓯᒪᔪᓂᑦ, ᐃᒪᓐᓇ ᓄᑖᑦ ᑐᓴᒐᒃᓴᐃᑦ ᐊᑐᖅᑕᐅᓚᐅᖅᑎᓪᓗᒋᑦ ᕿᒥᕐᕈᐃᓂᕐᓄᑦ 
ᐊᐅᓚᑦᓯᓂᖃᕐᓂᐅᔪᓄᑦ ᐊᒻᒪᓗ ᓇᐅᑦᓯᖅᑐᐃᓂᐅᔪᓄᑦ ᐊᒥᕐᕋᖁᑎᓂᒃ ᑖᒃᑯᓂᖓ. ᓄᓇᑦᓯᐊᑉ ᒐᕙᒪᖓᑦ (GNWT) 
ᐅᔾᔨᕈᓱᒻᒥᔪᑦ ᐊᐅᓚᑦᓯᓂᖃᕐᓂᕐᒧᑦ ᐸᕐᓇᐅᑎᓕᐊᖑᓯᒪᔪᑦ ᑕᐃᔭᐅᓪᓗᑎᒃ ᑐᒃᑐᖁᑎᓂᒃ ᑲᒪᒋᔭᖃᑦᓯᐊᕐᓂᖅ ᐃᓚᖃᓂᖏᑕ 
ᓵᑎ ᐃᐊᒃᕗ ᐊᒥᕐᕋᖁᑎᖏᓐᓂᒃ ᐊᒻᒪᓗ ᐅᖃᐅᔨᒋᐊᖅᑎᑦ ᑲᑎᒪᔨᕋᓛᑦ ᐱᓕᕆᖃᑎᒌᓐᓂᕐᒧᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ 
(ACCWM) ᐅᑭᐅᑕᒫᑦ ᑲᑎᖕᒪᓂᖃᖅᐸᒻᒪᑕ ᖃᐅᔨᒋᐊᕈᑎᒋᓂᐊᖅᓱᒋᑦ ᖃᓄᐃᓕᖓᓕᕐᓂᖏᑕ ᐱᖓᓲᓪᓗᑎᒃ ᑐᒃᑐᐃᑦ 



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᐊᒥᕐᕋᖁᑎᒋᔭᖏᑦ ᐊᒻᒪᓗ ᒫᓐᓇᔪᑦ ᑎᑭᑎᑕᐅᓯᒪᓪᓗᑎᒃ ᐱᓕᕆᐊᖑᓕᖁᔭᐅᓪᓗᑎᒃ ᐸᕐᓇᐅᑎᓕᐊᖑᓯᒪᔪᓄᑦ ᐊᑐᓂ 
ᐊᒥᕐᕋᖁᑎᐅᔪᓄᑦ ᑐᕌᖓᔪᓂᒃ. ᑖᒃᑯᐊ ᐸᕐᓇᐅᑎᒋᔭᐅᓯᒪᔪᑦ ᐊᒻᒪᓗ ᐅᑭᐅᑕᒫᑦ ᑲᑎᖕᒪᓂᐅᕙᑦᑐᑦ 
ᐃᓱᒪᒃᓴᖅᓯᐅᕈᑎᐅᔪᓐᓇᕐᒥᔪᑦ ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᓂᖃᕈᑎᐅᔪᓐᓇᕐᓂᖏᑕ. 

 
ᑕᒪᒃᑯᐊ ᑕᐃᒪᐃᓕᖓᓂᖏᑦ ᐃᓱᒪᒋᓪᓗᒋᑦ, ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐃᓱᒪᓕᐅᖅᐳᑦ 
ᒪᕐᕉᓪᓗᑎᒃ ᒐᕙᒪᒋᔭᐅᔪᑦ ᐊᒻᒪᓗ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᑲᑐᔾᔨᓂᖃᕐᓗᑎᒃ 
ᐋᖅᑭᒃᓱᐃᓯᒪᓕᖁᓪᓗᒋᑦ ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᓂᖃᕐᓂᕐᓄᑦ ᑐᖖᒐᕝᕕᖁᑎᒃᓴᓕᐅᖁᓪᓗᒋᑦ ᓵᑎ ᐃᐊᒃᕗ 
ᐊᒥᕐᕋᖁᑎᖏᓐᓄᑦ, ᐊᒻᒪᓗ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᓯᕗᓕᖅᑎᐅᓗᑎᒃ ᐋᖅᑭᒃᓱᐃᓂᕐᒥ ᑖᔅᓱᒥᖓ 
ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᖃᑎᒌᓐᓂᐅᓕᕋᔭᖅᑐᒥᒃ ᐱᓕᕆᐊᖃᕐᓂᕐᓂ. ᑖᒃᑯᐊ ᐃᓚᖃᕈᓐᓇᖅᑐᑦ 
ᐋᖅᑭᒃᓱᐃᓯᒪᓕᕐᓂᒃᓴᒥᒃ ᖃᖓ ᑲᑎᒪᓂᖃᕐᓂᒃᓴᒧᑦ ᐋᖅᑭᒃᓱᐊᖑᓯᒪᔪᓂᒃ ᐊᒻᒪᓗ ᐱᓕᕆᐊᖑᓕᕐᕕᒃᓴᖏᓄᑦ ᐸᕐᓇᐅᑎᓂᒃ 
ᓯᕗᕐᖓᓂ ᐅᑐᐱᕆ 30, 2019. 

 
 
ᐊᑐᓕᖁᔭᐅᓪᓗᑎᒃ #10-2019 (ᓵᑎ ᐃᐊᒃᕗ): ᖃᔅᓯᐅᓂᖏᓐᓄᑦ ᐊᒥᓲᓂᖏᑕ ᖃᐅᔨᓴᐃᓃᑦ: ᑭᖑᕙᖅᑎᑕᐅᓯᒪᖁᓇᒍ 
ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᓂᕐᓂᐅᓕᕋᔭᖅᑐᓄᑦ, ᓄᓇᑦᓯᐊᑉ ᒐᕙᒪᖓᑦ (GNWT), ᖃᔅᓯᐅᓂᖏᓐᓄᑦ ᐊᒥᓲᓂᖏᑕ 
ᖃᐅᔨᓴᐃᖃᑦᑕᖁᔭᐅᕗᑦ ᓵᑎ ᐃᐊᒃᕗ ᐊᒥᕐᕋᖁᑎᖏᑕ ᐅᑭᐅᑦ ᒪᕐᕉᒃ ᓈᓯᒪᓕᑐᐊᕌᖓᑕ. ᑕᐃᒪᓗ ᖃᔅᓯᐅᓂᖏᓐᓄᑦ ᐊᒥᓲᓂᖏᑦ 
ᖃᐅᔨᓴᖅᑕᐅᓯᒪᓕᕆᐊᖃᖅᑐᑦ ᔫᓂ 2020-ᒥ. 

 
ᑭᐅᔾᔪᑎᖏᑦ: ᓈᒻᒪᒋᔭᐅᔪᑦ 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᖁᔭᓐᓇᒦᖅᐳᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ 
ᑲᑎᒪᔨᖏᑦ (WRRB) ᐃᑲᔪᖅᑐᐃᓂᖏᓐᓄᑦ ᐃᓱᒪᓕᐅᕈᑎᓕᐊᖑᓯᒪᔪᓂᒃ ᖃᔅᓯᐅᓂᖏᓐᓄᑦ ᐊᒥᓲᓂᖏᑦ 
ᖃᐅᔨᓴᖅᑕᐅᕙᓕᖁᔨᓂᕐᒥᓐᓄᑦ ᐅᑭᐅᑦ ᒪᕐᕉᒃ ᓈᓯᒪᓕᕌᖓᑕ. 

 
 
ᐊᑐᓕᖁᔭᐅᓪᓗᑎᒃ #11-2019 (ᓵᑎ ᐃᐊᒃᕗ): ᓄᕐᕋᒃᓴᖃᖅᑐᓂᒃ ᓇᐅᑦᓯᖅᑕᐃᕙᓐᓂᖅ: ᐊᖏᓂᖅᓴᒥᒃ ᑐᑭᓯᐅᒪᓕᕈᓐᓇᖁᓪᓗᒋᑦ 
ᐋᓐᓂᐊᖃᓕᖁᓇᒋᑦ ᓵᑎ ᐃᐊᒃᕗ ᐊᒥᕐᕋᖁᑎᖏᑦ, ᓄᓇᑦᓯᐊᑉ ᒐᕙᒪᖓᑦ (GNWT) ᐊᒻᒪᓗ ᑎᓖᓱ ᒐᕙᒪᖓᑦ (TG) 
ᐊᑐᓕᖅᑎᑦᓯᔭᕆᐊᖃᖅᐳᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ ᓄᕐᕋᒃᓴᖃᖅᑐᓂᒃ ᓇᐅᑦᓯᖅᑐᐃᕙᒍᑎᒃᓴᓂᒃ ᐊᓇᖏᓂᒃ 
ᑲᑎᖅᓱᐃᕙᓐᓂᖅᑎᒍᑦ ᐅᑭᐅᖑᑎᓪᓗᒍ ᑕᖅᑭᖏᑦ ᐊᑐᖅᑎᓪᓗᒋᑦ, ᐱᒋᐊᖅᑎᑕᐅᓗᑎᒃ ᔮᓄᐊᕆ 2020. ᐱᓕᕆᐊᖃᕈᑎᐅᓂᐊᖅᑐᑦ 
ᑖᔅᓱᒧᖓ ᐱᓕᕆᐊᒧᑦ ᐃᓚᖃᖅᑎᑕᐅᓯᒪᓗᑎᒃ ᓄᓇᓕᐅᔪᓂ ᖃᐅᔨᓴᒐᒃᓴᓂᒃ ᐱᓯᒪᓕᖃᑦᑕᕐᓂᕐᓂᒃ. 

 
ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 
ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐊᔾᔨᒋᖖᒋᑕᖏᑎᒍᑦ ᐅᖃᖅᓯᒪᕗᑦ “ᐊᑐᓕᖁᔭᐅᓪᓗᑎᒃ 
#11-2019”-ᒧᑦ ᐃᒪᓐᓇ ᐅᖃᖅᓯᒪᓪᓗᒋᑦ: 

 
ᐊᑐᓕᖁᔭᐅᓪᓗᑎᒃ #11-2019 (ᓵᑎ ᐃᐊᒃᕗ): ᓄᕐᕋᒃᓴᖃᖅᑐᓂᒃ ᓇᐅᑦᓯᖅᑕᐃᕙᓐᓂᖅ: ᐊᖏᓂᖅᓴᒥᒃ 
ᑐᑭᓯᐅᒪᓕᕈᓐᓇᖁᓪᓗᒋᑦ ᐋᓐᓂᐊᖃᓕᖁᓇᒋᑦ ᓵᑎ ᐃᐊᒃᕗ ᐊᒥᕐᕋᖁᑎᖏᑦ, ᓄᓇᑦᓯᐊᑉ ᒐᕙᒪᖓᑦ (GNWT) ᐊᒻᒪᓗ ᑎᓖᓱ 
ᒐᕙᒪᖓᑦ (TG) ᑲᔪᓯᑎᑦᓯᓗᑎᒃ ᖃᐅᔨᒋᐊᕐᓂᖃᕆᐊᖃᖅᐳᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ ᓄᕐᕋᒃᓴᖃᖅᑐᓂᒃ 
ᓇᐅᑦᓯᖅᑐᐃᕙᒍᑎᒃᓴᓂᒃ ᐊᓇᖏᓂᒃ ᑲᑎᖅᓱᐃᕙᓐᓂᖅᑎᒍᑦ ᐅᑭᐅᖑᑎᓪᓗᒍ ᑕᖅᑭᖏᑦ ᐊᑐᖅᑎᓪᓗᒋᑦ ᐱᒋᐊᖅᑎᑕᐅᓗᑎᒃ 
ᒫᑦᓯ 2020 ᐅᑭᐅᑐᖃᐅᓕᖅᑎᓪᓗᒍ ᐊᒥᓱᐃᓕᖓᑎᑕᐅᓪᓗᓂ ᖃᐅᔨᓴᐃᓂᐅᕙᒃᑐᓄᑦ ᖁᓕᒥᒎᓕᒃᑯᑦ. ᐱᓕᕆᐊᖃᕈᑎᐅᔪᑦ 
ᑖᔅᓱᒧᖓ ᐱᓕᕆᐊᒧᑦ ᐃᓚᖃᖅᑎᑕᐅᔪᓐᓇᖅᑐᑦ ᓄᓇᓕᐅᔪᓂ ᖃᐅᔨᓴᒐᒃᓴᓂᒃ ᐱᓯᒪᓕᖃᑦᑕᕐᓂᕐᓂᒃ. 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᐅᒃᐱᕈᓱᒻᒪᑕ ᐊᓇᖏᓂᒃ ᑲᑎᖅᓱᐃᓯᒪᓕᖅᐸᓐᓂᖅ ᓄᓇᓕᐅᔪᓂ ᖃᐅᔨᓴᒐᒃᓴᓂᒃ 
ᐱᓯᒪᓕᖅᐸᓐᓂᖅᑎᒍ ᐊᔪᕐᓇᖖᒋᑐᐃᓐᓇᕆᐊᖃᕐᒪᑦ ᑭᓯᐊᓂᓗ ᓇᓗᓇᐃᓪᓚᑦᑖᕆᐊᒥᒃ ᐊᖑᓇᓱᒃᑏᑦ ᑕᒪᑐᒥᖓ ᐱᓕᕆᐊᒥᒃ 
ᐊᑐᓕᖅᑎᑦᓯᓯᒪᓕᕐᓂᐊᕐᓂᖏᑕ ᐊᔪᕐᓇᕐᒪᑦ. ᑐᒃᑐᐃᑦ ᐊᓇᖏᓂᒃ ᑲᑎᖅᓱᐃᔨᐅᕙᓐᓂᖅ ᐊᖑᓇᓱᐊᖅᑏᑦ 
ᐱᓕᕆᐊᕆᕙᖖᒋᒃᑲᓗᐊᕐᒪᔾᔪᒃ. ᑎᓖᓱ ᒐᕙᒪᖓᑦ (TG) ᐅᔾᔨᕈᓱᒃᐳᑦ ᐱᔾᔪᑎᒋᓪᓗᒍ ᑐᒃᑐᓂᒃ ᐊᖑᓇᓱᒃᑏᑦ ᐊᖑᓇᓱᐊᖅᐸᒻᒪᑕ 
ᐊᖑᓴᓪᓗᕐᓂᒃ ᑭᓯᐊᓂ, ᓄᓇᓕᐅᔪᓂ ᑐᒃᑐᑦ ᐊᓇᖏᓂᒃ ᖃᐅᔨᓴᒐᒃᓴᓂᒃ ᐱᓕᕆᐊᖑᓇᔭᕐᒪᑦ ᐊᑯᓂᐅᖖᒋᑦᑐᒥᒃ 
ᑕᕝᕙᑐᐊᖑᓗᓂ. ᑎᓖᓱ ᒐᕙᒪᖓᑦ (TG) ᑲᔪᓯᓗᑎᒃ ᑐᖖᒐᕝᕕᖃᕐᓂᐊᖅᑐᑦ ᓄᓇᑦᓯᐊᑉ ᒐᕙᒪᖓᑦ (GNWT) ᓵᑎ ᐃᐊᒃᕗ 
ᐊᒥᕐᕋᖁᑎᖏᑕ ᓄᕐᕋᒃᓴᖃᖅᑐᓂᒃ ᓇᐅᑦᓯᖅᑐᐃᓂᕆᕙᒃᑕᖏᓄᑦ ᐊᓇᖏᓂᒃ ᑲᑎᖅᓱᐃᕙᓐᓂᕐᓂᒃ ᐊᑕᐅᑦᓯᒃᑰᖅᑎᑕᐅᓪᓗᓂ 
ᖁᓕᒥᒎᓕᒃᑯᑦ ᐅᑭᐅᑐᖃᐅᑎᓪᓗᒍ ᖃᐅᔨᓴᐃᓂᐅᕙᒃᑐᓄᑦ. ᑕᐃᒪᓕ, ᓯᕗᓂᕐᒥ, Ekwò Nàxoède K’è (ᐃᐊᒃᕗ ᓇᐋᔾᐅᐃᑎ 
ᑲ’ᐄ [ᑲᒫᓘᒃ ᓄᓇᒥ]) ᐱᓕᕆᐊᕆᔭᖓᑦ ᐊᖏᒡᓕᒋᐊᖅᑕᐅᓯᒪᓕᕐᓂᖅᐸᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓐᓄᑦ 
ᐱᓕᕆᓂᖃᖃᑕᐅᓕᕐᓗᑎᒃ, ᓇᓗᓇᐃᔭᖅᑕᐅᓯᒪᓪᓗᓂ ᓄᓇᓕᐅᔪᓂᑦ ᑐᒃᑐᑦ ᐊᓇᖏᓂᒃ ᖃᐅᔨᓴᒐᒃᓴᓂᒃ ᐱᓯᒪᓕᖅᐸᓐᓂᕐᒧᑦ 
ᐱᓕᕆᐊᖑᔪᖅ ᐱᓕᕆᐊᖑᓕᕈᓐᓇᕋᔭᕐᒪᑦ ᐃᓚᒋᔭᐅᑎᑕᐅᓗᓂ ᐅᑭᐅᒥ ᖃᐅᔨᓴᐃᓂᕐᒧᑦ ᐱᓕᕆᓂᐅᕙᒃᑐᓄᑦ. 



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᓄᓇᑦᓯᐊᑉ ᒐᕙᒪᖓᑦ (GNWT) ᑲᔪᓯᓗᑎᒃ ᑲᑎᖅᓱᐃᕙᓐᓂᐊᖅᑐᑦ ᑐᒃᑐᑦ ᐊᓇᖏᓂᒃ ᖃᐅᔨᓴᒐᒃᓴᐅᓂᐊᑐᓂᒃ 
ᐅᑭᐅᑐᖃᐅᑎᓪᓗᒍ ᑐᒃᑐᓂᒃ ᖃᐅᔨᓴᐃᓂᐅᕙᒃᑐᓄᑦ ᐃᓚᒋᔭᐅᖃᑕᐅᓗᑎᒃ ᓵᑎ ᐃᐊᒃᕗ ᐊᒥᕐᕋᖁᑎᖏᓐᓂᑦ, ᐱᒋᐊᕐᓗᑎᒃ 
ᒫᑦᓯ 2020, ᐱᓗᐊᖅᑐᒥᒃ ᐱᓯᒪᓕᕆᐊᖅᐸᓪᓗᑎᒃ ᓈᒻᒪᒃᑐᓂᒃ ᖃᐅᔨᓴᒐᒃᓴᐅᓂᐊᖅᑐᓂᒃ ᐊᒻᒪᓗ ᓈᒻᒪᒃᑐᓂᒃ ᐊᕙᑎᒋᔭᖓᓂ 
ᐱᓕᕆᓂᖃᕐᓂᐅᔪᓄᑦ. ᓯᕗᓂᑦᑎᓐᓂ ᑎᓖᓱ ᒐᕙᒪᖓᑦ (TG) ᑲᑎᖅᓱᐃᔪᓐᓇᓕᕋᔭᖅᐸᑕ ᑐᒃᑐᑦ ᐊᓇᖏᓂᒃ 
ᖃᐅᔨᓴᒐᐅᔪᒃᓴᓂᒃ ᓄᓇᓕᐅᔪᒥ ᐱᓕᕆᔾᔪᓯᐅᕙᒃᑐᑎᒍᑦ, ᑕᐃᒃᑯᐊ ᑲᑎᖅᓱᐊᖑᓯᒪᔪᑦ ᐃᓚᒋᐊᖅᑕᐅᔾᔪᑎᐅᔪᓐᓇᕋᔭᕐᒪᑕ 
ᑲᑎᖅᓱᐊᖑᓯᒪᓕᓚᐅᖅᑐᓂᑦ ᐅᑭᐅᑐᖃᐅᓕᖅᑎᓪᓗᒍ ᖁᓕᒥᒎᓕᒃᑯᑦ ᖃᐅᔨᓴᐃᓂᖃᖅᑎᓪᓗᒋᑦ. 

 
 
ᐊᑐᓕᖁᔭᐅᓪᓗᑎᒃ #12-2019 (ᓵᑎ ᐃᐊᒃᕗ): ᕿᒥᕐᕈᐃᓂᖃᖅᓱᑎᒃ ᖃᐅᔨᓴᐃᓂᖃᖅᐸᓐᓂᖅ: ᐃᐊᒃᕗ ᑐᒃᑐᐃᑦ 
ᐸᕝᕕᓵᖅᑕᐅᓕᖁᓇᒋᑦ, ᐊᒻᒪᓗ ᑭᓯᐊᓂ ᖃᓂᒃᓕᓯᒪᓕᖅᐸᖁᓪᓗᒋᑦ ᑐᒃᑐᓄᑦ ᐱᔭᕆᐊᖃᓪᓚᕆᒃᑳᖓᒥᒃ, ᓄᓇᑦᓯᐊᑉ ᒐᕙᒪᖓᑦ 
(GNWT) ᐅᑭᐅᑕᒫᑦ ᕿᒥᕐᕈᐃᔭᖅᑐᕐᐸᓐᓂᕐᒥᓐᓂᒃ ᖃᐅᔨᓴᐃᓂᖃᖅᓱᑎᒃ ᓵᑎ ᐃᐊᒃᕗ ᐊᒥᕐᕋᖁᑎᖏᓂᒃ 
ᓄᖅᑲᖅᑎᑦᓯᓯᒪᓕᕆᐊᖃᖅᑐᖅ. 

 
ᑭᐅᔾᔪᑎᖏᑦ: ᓈᒻᒪᒋᔭᐅᔪᑦ 

 
ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐅᒃᐱᕈᓱᒻᒪᑕ ᐊᑐᓕᖁᔭᐅᓪᓗᑎᒃ 
ᑐᕌᖓᑎᑕᐅᔭᕆᐊᖃᕐᓂᖏᑕ ᓄᕐᕋᖃᕐᕕᐅᕙᒃᑐᓂᒃ ᕿᒥᕐᕈᐃᓂᖃᖅᐸᓐᓂᕐᓄᑦ ᖃᐅᔨᓴᐃᓂᖃᖅᓱᑎᒃ – ᑕᑯᓗᒋᑦ ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐅᓂᒃᑲᐅᓯᕆᓯᒪᓪᓗᒋᑦ ᐅᖃᐅᓯᒃᓴᕆᔭᖏᑦ ᒪᒃᐱᕋᖓ 61-ᒥ ᕗᐃᑭᔩ 
ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᒥᓐᓄᑦ ᐃᓱᒪᓕᐅᕈᑎᒥᓐᓂ ᐅᖃᐅᓯᒃᓴᓕᐊᕆᓯᒪᔭᖏᑦ. ᑎᓖᓱ 
ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᐅᔾᔨᕈᓱᒃᑐᑦ ᐃᓱᒪᔾᔪᓯᕆᔭᐅᔪᑦ ᓄᖅᑲᖅᑎᑦᓯᓯᒪᓕᖁᔨᓪᓗᑎᒃ 
ᓄᕐᕋᖃᕐᕕᐅᕙᒃᑐᓂ ᕿᒥᕐᕈᐃᓂᖃᖅᓱᑎᒃ ᖃᐅᔨᓴᐃᓂᐅᕙᒃᑐᓄᑦ ᐱᔾᔪᑎᖃᕈᑎᖃᖖᒋᓐᓂᖏᑕ ᑐᒃᑐᓂᒃ ᐸᕝᕕᓵᖅᐸᓐᓂᕐᓂᒃ, 
ᑭᓯᐊᓂᓗ ᐊᑐᕐᓂᖃᖅᑑᓂᖏᑦ ᑐᑭᓯᒋᐊᕐᕕᒃᓴᖁᑏᑦ ᓴᖑᓐᓂᐊᕈᑎᐅᔪᓐᓇᕐᓂᖏᓂᒃ ᐱᔾᔪᑎᖃᖔᕐᒪᑕ. 

 
 
ᐊᑐᓕᖁᔭᐅᓪᓗᑎᒃ #13-2019 (ᓵᑎ ᐃᐊᒃᕗ): ᓈᓚᐅᑎᓕᖅᑐᒐᐅᕙᓐᓂᖏᑦ: ᐊᖏᓂᖅᓴᒥᒃ ᑐᑭᓯᐅᒪᓂᖅᑕᖃᓕᖁᓪᓗᒍ ᐊᒥᕐᕋᖁᑏᑦ 
ᓯᐊᒻᒪᒃᑎᖅᓯᒪᓂᖏᓐᓄᑦ, ᐃᖏᕐᕋᕙᓪᓕᐊᕙᓐᓂᖏᓄᑦ, ᐊᒻᒪᓗ ᐊᓯᖏᓄᑦ ᐊᒥᕐᕋᖁᑎᓄᑦ ᓄᒃᑎᖅᓯᒪᓕᑐᕋᐅᑉᐸᓐᓂᕐᓄᑦ, ᓄᓇᑦᓯᐊᑉ 
ᒐᕙᒪᖓᑦ (GNWT) ᐊᒥᓱᖖᒍᕆᐊᖅᑎᑦᓯᔭᕆᐊᖃᖅᐳᑦ ᖃᔅᓯᐅᓂᖏᓂᒃ ᓈᓚᐅᑎᓕᖅᑐᐃᕙᓐᓂᕐᒥᓐᓂ ᓵᑎ ᐃᐊᒃᕗ ᐊᒥᕐᕋᖁᑎᖏᓐᓂᒃ 
50-ᓂᑦ 70-ᓄᑦ. ᐊᓯᒃᑲᓐᓂᖏᓂᒃ ᖃᐅᔨᒋᐊᖅᑕᐅᓯᒪᔪᓂᒃ ᑲᑎᖅᓱᐃᓯᒪᓂᖅ ᓈᓚᐅᑎᓕᖅᑐᒐᐅᓯᒪᔪᓂᑦ ᑐᓂᔭᐅᓯᒪᕙᒋᐊᖃᖅᑐᑦ 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᓄᓇᑦᓯᐊᑉ ᒐᕙᒪᖓᓂᑦ (GNWT) ᐅᑭᐅᑕᒫᑦ ᐃᓚᖃᖅᑎᓪᓗᒋᑦ ᑭᓯᐊᓂᓗ 
ᑭᒡᓕᖃᖅᑎᑕᐅᓇᑎᒃ ᒪᑯᓄᖓ: 

 

1) ᓯᐊᒻᒪᒃᑎᑕᐅᓯᒪᓕᕐᓗᑎᒃ ᓄᕐᕋᖃᕐᕕᐅᔪᓄᑦ ᑐᕌᖓᑎᓪᓗᒋᑦ ᑕᐃᒪᖖᒐᓂᑐᖃᒥᑦ ᑐᑭᓯᒋᐊᕐᕕᒃᓴᖁᑎᐅᔪᓄᑦ; 
2) ᖃᖓᐅᑎᓪᓗᒍ ᓄᕐᕋᖃᓕᖅᓯᒪᕙᓐᓂᕐᓂᒃ ᑐᕌᖓᑎᓪᓗᒋᑦ ᑕᐃᒪᖖᒐᓂᑐᖃᒥᑦ ᑐᑭᓯᒋᐊᕐᕕᒃᓴᖁᑎᓄᑦ; 
3) ᓄᕐᕋᐃᑦ: ᐊᕐᓇᓪᓗᐃᑦ ᖃᔅᓯᐅᓂᖏᑦ; ᐊᒻᒪᓗ, 
4) ᖁᑦᑎᖕᓂᕆᔭᐅᔪᑦ ᐊᒥᕐᕋᖁᑏᑦ ᑭᐳᒃᓯᒪᓕᖅᐸᓐᓂᖏᑕ ᐊᒻᒪᓗ ᓄᓕᐊᓕᖅᐸᓐᓂᖏᑕ ᓇᓂ. 

 
ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 

 
ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᓂᕐᒧᑦ (ENR) ᐊᔾᔨᒋᖖᒋᑕᖏᑎᒍᑦ ᐅᖃᖅᓯᒪᕗᑦ 
“ᐊᑐᓕᖁᔭᐅᓪᓗᑎᒃ #13-2019”-ᒧᑦ ᐃᒪᓐᓇ ᐅᖃᖅᓯᒪᓪᓗᒋᑦ: 

 
ᐊᑐᓕᖁᔭᐅᓪᓗᑎᒃ #13-2019 (ᓵᑎ ᐃᐊᒃᕗ): ᓈᓚᐅᑎᓕᖅᑐᒐᐅᕙᓐᓂᖏᑦ: ᐊᖏᓂᖅᓴᒥᒃ ᑐᑭᓯᐅᒪᓂᖅᑕᖃᓕᖁᓪᓗᒍ 
ᐊᒥᕐᕋᖁᑏᑦ ᓯᐊᒻᒪᒃᑎᖅᓯᒪᓂᖏᓐᓄᑦ, ᐃᖏᕐᕋᕙᓪᓕᐊᕙᓐᓂᖏᓄᑦ, ᐊᒻᒪᓗ ᐊᓯᖏᓄᑦ ᐊᒥᕐᕋᖁᑎᓄᑦ 
ᓄᒃᑎᖅᓯᒪᓕᑐᕋᐅᑉᐸᓐᓂᕐᓄᑦ, ᓄᓇᑦᓯᐊᑉ ᒐᕙᒪᖓᑦ (GNWT) ᐊᒥᓱᖖᒍᕆᐊᖅᑎᑦᓯᔭᕆᐊᖃᖅᐳᑦ ᖃᔅᓯᐅᓂᖏᓂᒃ 
ᓈᓚᐅᑎᓕᖅᑐᐃᕙᓐᓂᕐᒥᓐᓂ ᓵᑎ ᐃᐊᒃᕗ ᐊᒥᕐᕋᖁᑎᖏᓐᓂᒃ 50-ᓂᑦ 70-ᓄᑦ (50-ᐅᓪᓗᑎᒃ ᐊᕐᓇᓪᓗᐃᑦ ᐊᒻᒪᓗ 
20-ᐅᓪᓗᑎᒃ ᐊᖑᓴᓪᓗᐃᑦ). ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᖏᑕ (ENR) 
ᐅᓂᒃᑳᓕᐊᕆᕙᑦᑕᖏᑦ ᐃᓚᖃᖅᑎᑕᐅᓯᒪᓪᓗᑎᒃ ᖃᐅᔨᓴᐃᓂᐅᓯᒪᔪᓂᒃ ᑐᖖᒐᕝᕕᖃᖅᑎᑕᐅᓪᓗᑎᒃ 
ᓈᓚᐅᑎᓕᖅᑐᐃᕙᓐᓂᕐᓂᑦ ᑐᑭᓯᒋᐊᕐᕕᒃᓴᖁᑎᓄᑦ ᑐᓂᔭᐅᓯᒪᓕᕐᓂᐊᖅᑐᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
(WRRB) ᐱᔭᕇᖅᑕᐅᓯᒪᓕᕌᖓᑕ. 

 
ᐱᔾᔪᑎᒋᔭᐅᔪᑦ: ᑐᒃᑐᑦ ᓈᓚᐅᑎᓕᖅᑐᒐᐅᓯᒪᔪᓂᑦ ᑐᑭᓯᒋᐊᕐᕕᒃᓴᖁᑎᐅᔪᑦ ᐊᑐᖅᑕᐅᕙᒻᒪᑕ ᐊᒥᓱᓄᑦ ᐱᓕᕆᔾᔪᑎᐅᕙᒃᓱᑎᒃ 
ᓄᓇᑦᓯᐊᑉ ᒐᕙᒪᖓᓂᑦ (GNWT) ᐊᒻᒪᓗ ᐊᓯᖏᓂᑦ ᑲᑐᔾᔨᖃᑎᒌᖑᔪᓂᑦ ᖃᐅᔨᓴᐃᓂᕐᓂ ᐅᕝᕙᓘᓐᓃᑦ 



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᐊᑐᓕᖅᑎᑕᐅᓯᒪᓪᓗᑎᒃ ᐊᐅᓚᑦᓯᓂᐅᓕᖅᓯᒪᔪᓄᑦ. ᓲᕐᓗ, ᐅᔭᕋᒃᑕᕆᐊᑦ ᐊᑐᖅᐸᒻᒪᑕ ᓈᓚᐅᑎᓕᖅᑐᒐᐅᓯᒪᔪᓂᑦ 
ᑐᑭᓯᒋᐊᕐᕕᒃᓴᖁᑎᓂᒃ ᐅᔾᔨᕆᔭᐅᕙᖁᓪᓗᒋᑦ ᖃᖓᐅᓕᖅᑎᓪᓗᒍ ᑐᒃᑐᐃᑦ ᐊᕙᑎᒋᔭᖏᓐᓃᓕᖅᐸᓐᓂᖏᑕ ᐊᒻᒪᓗ 
ᖃᓄᐃᓚᕿᑎᑦᓯᑦᑕᐃᓕᔾᔪᑎᓂᒃ ᐱᓕᕆᓂᖃᓕᕈᓐᓇᖅᐸᒃᓱᑎᒃ. ᕿᖓᐅᑦ ᐊᒥᕐᕋᖁᑎᖏᓄᑦ, ᐃᐊᒃᕗ ᓇᐋᔾᐅᐃᑎ ᑲ’ᐄ 
ᐱᓕᕆᐊᑦ ᐊᑐᖅᐸᒃᑐᑦ ᖃᐅᑕᒫᑦ ᓈᓚᐅᑎᓕᖅᑐᒐᐅᓯᒪᔪᑦ ᓇᓃᓐᓂᖏᓂᒃ ᐸᕐᓇᐅᑎᓕᐅᕐᓂᐊᖅᓱᑎᒃ ᖃᐅᔨᓴᐃᓂᕐᓂ 
ᐱᓕᕆᓂᐅᕙᒃᑐᓄᑦ ᔪᓚᐃᒥ ᐊᒻᒪᓗ ᐋᒡᒌᓯᒥ. ᓄᓇᑦᓯᐊᑉ ᒐᕙᒪᖓᓂᑦ (GNWT) ᐅᔾᔨᕈᓱᒃᑐᑦ ᒪᑯᓂᖓ, ᑭᓯᐊᓂᓗ: 
 
• ᔫᓂ 2018-ᒥ ᖃᐅᔨᓴᐃᓂᐅᓚᐅᖅᑐᑦ ᐅᖃᖅᓯᒪᓚᐅᕐᒪᑕ ᓵᑎ ᐃᐊᒃᕗ ᐊᒥᕐᕋᖁᑎᖏᑦ ᐴᓛᓐᔪᕐ ᐊᓯᖏᓂᓪᓗ 

ᐅᓂᒃᑳᓕᐊᖑᓯᒪᔪᑦ (2019) ᐃᓚᖃᕐᓂᖏᑕ ᒫᓐᓇᒧᑦ ᑎᑭᓯᒪᓪᓗᒋᑦ ᖃᐅᔨᒋᐊᖅᓯᒪᓂᕐᓂᒃ ᐊᒥᕐᕋᖁᑎᐅᔪᑦ 
ᓄᓇᖖᒍᐊᑎᒍᑦ ᓇᓃᓕᓚᐅᕐᓂᖏᓂᒃ ᑎᑭᑦᓱᒋᑦ 2018-ᒧᑦ. ᐃᓚᖃᖅᑐᑦ, ᓲᕐᓗ, ᖃᐅᔨᒋᐊᕈᑎᐅᓯᒪᔪᓂᒃ ᓄᕐᕋᖃᕐᕕᐅᔪᑦ 
ᐳᓘᓅᔅ-ᑲᓇᓐᓇᒥ ᑐᒃᑐᖏᓂ ᓈᓚᐅᑎᓕᖅᑐᒐᐅᓯᒪᓪᓗᑎᒃ ᐊᕐᓇᓪᓗᐃᑦ ᑲᑎᖖᒐᐃᓐᓇᖅᐸᒻᒪᖔᑕ ᐊᒥᕐᕋᕆᔭᐅᔪᓄᑦ 
ᐃᓚᖏᔭᐅᖃᑕᐅᕝᕕᒻᒥᓐᓄᑦ ᐊᒻᒪᓗ ᖃᓄᖅ ᖁᑦᓯᒃᑎᒋᓂᖃᕐᓂᖏᑕ ᐊᓯᔾᔨᖅᓯᒪᓕᖅᐸᓐᓂᐅᔪᓄᑦ ᒪᕐᕉᓪᓗᑎᒃ 
ᐊᒥᕐᕋᖁᑎᐅᔪᓄᑦ, ᖃᐅᔨᒋᐊᕈᑎᐅᓯᒪᔪᓂᒃ ᖃᖓ ᐊᒥᓲᓂᖅᐸᐅᓕᕐᕕᖃᕐᐸᒻᒪᖔᑕ ᓄᕐᕋᖃᓕᕐᓯᒪᓂᐅᕙᒃᑐᑦ 
ᐊᒥᕐᕋᖁᑎᐅᔪᓂ ᑐᖖᒐᕝᕕᖃᖅᑎᓪᓗᒋᑦ ᓅᑉᐸᓪᓕᐊᓂᐅᕙᒃᑐᑦ ᖁᑦᑎᖕᓂᕆᔭᖏᓄᑦ ᓈᓚᐅᑎᓕᖅᑐᒐᐅᓯᒪᓪᓗᑎᒃ 
ᐊᕐᓇᓪᓗᓐᓂ, ᓇᐃᒡᓕᒋᐊᖅᓯᒪᓪᓗᒋᑦ ᒫᓐᓇᓵᖑᓚᐅᖅᑐᒥ ᓄᕐᕋᐃᑦ-ᐊᕐᓇᓪᓗᐃᑦ ᖃᓄᑎᒌᕐᓂᖏᑕ ᐊᒥᓲᓂᖏᑎᒍᑦ 
ᐊᒥᕐᕋᖁᑎᐅᔪᓂ, ᓇᐃᒡᓕᒋᐊᖅᓯᒪᓪᓗᒋᑦ ᓈᓚᐅᑎᓕᖅᑐᒐᐅᓯᒪᔪᓄᑦ ᑐᖖᒐᕝᕕᖃᖅᑐᓄᑦᐊᒻᒪᓗ ᐱᓕᕆᔾᔪᑎᓄᑦ 
ᑐᖖᒐᕝᕕᖃᖅᑎᑕᐅᔪᓄᑦ ᐊᕐᓇᓪᓗᐃᑦ ᑐᒃᑐᑦ ᐊᓐᓇᐅᒪᓯᒪᔪᓄᑦ ᓇᓚᐅᑦᓵᖅᑕᐅᓯᒪᓂᖏᑦ, ᐊᒻᒪᓗ ᐊᕙᑎᒋᔭᖏᓂᒃ 
ᖃᐅᔨᒋᐊᕐᓂᐅᓚᐅᖅᑐᑦ ᒫᓐᓇᓵᖑᓚᐅᖅᑐᒥ ᒪᓕᒃᑐᕋᐅᑎᓪᓗᑎᒃ ᔫᓂᒥ ᓇᓃᓐᓂᐅᓚᐅᖅᑐᓄᑦ ᓄᕐᕋᖃᕐᕕᐅᕙᒃᑐᓂ 
(ᓲᕐᓗ ᖃᓄᖅ ᐅᖓᓯᒃᑎᒋᓯᒪᓕᕐᓂᖏᑕ ᐅᑭᐅᒥᒃ ᐊᑕᐅᓯᕐᒥᒃ ᓈᓚᐅᑎᓕᖅᑐᒐᐅᓯᒪᔪᑦ ᐊᕐᓇᓪᓗᐃᑦ 
ᓇᓃᓐᓂᕆᓕᖅᑕᒥᓐᓄᑦ ᐅᑭᐅᖑᓚᐅᖅᑐᒥ ᓇᓃᓐᓂᕆᓚᐅᖅᑕᖏᓐᓂᑦ. ᓄᓇᑦᓯᐊᑉ ᒐᕙᒪᖓᑦ (GNWT) 
ᑲᔪᓯᑎᑦᓯᓯᒪᓂᐊᖅᑐᑦ ᐱᑕᖃᖅᑎᑦᓯᕙᓐᓂᕐᒥᓐᓂᒃ ᑕᒪᒃᑯᓂᖓ ᓇᓗᓇᐃᔭᖅᑕᐅᓯᒪᓪᓗᑎᒃ ᖃᐅᔨᒋᐊᕐᓂᐅᓚᐅᖅᓯᒪᔪᓄᑦ 
ᐅᑭᐅᓂ ᓄᕐᕋᖃᕐᕕᐅᔪᓂᒃ ᐊᔾᔨᓕᐅᕆᕙᒃᓱᑎᒃ ᖃᐅᔨᓴᐃᓂᐅᓚᐅᖅᑐᓂᑦ. 

• ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᓕᕆᐊᖃᖅᑎᐅᓕᕈᒪᒃᐸᑕ ᐊᓯᒃᑲᓐᓂᖏᑎᒍ 
ᖃᐅᔨᒋᐊᖅᐸᓐᓂᕐᓂᒃ ᓈᓚᐅᑎᓕᖅᑐᒐᐅᓯᒪᔪᓂᑦ ᑐᑭᓯᒋᐊᕐᕕᖁᑎᓂᒃ, ᓄᓇᑦᓯᐊᑉ ᒐᕙᒪᖓᑦ (GNWT) 
ᑐᑭᓯᒋᐊᕐᕕᒃᓴᖁᑎᓂᒃ ᐊᑐᐃᓐᓇᐅᓕᖅᑎᑦᓯᔪᓐᓇᖅᑐᑦ ᑐᑭᓯᒋᐊᕐᕕᒃᓴᖁᑎᓂᒃ ᐊᒥᖅᑲᖃᑎᖃᕈᑎᖃᕐᓂᕐᒥ ᐊᖏᕈᑎᑎᒍᑦ. 

• ᐊᓯᖏᑦᑕᐅᖅ ᓇᓕᑐᐃᓐᓇᖏᑦ ᐱᔭᕇᖅᑕᐅᓯᒪᓪᓗᑎᒃ ᐅᓂᒃᑳᓕᐊᖑᓯᒪᔪᑦ ᓄᓇᑦᓯᐊᑉ ᒐᕙᒪᖓᓂᑦ (GNWT) 
ᐊᑐᖅᑕᐅᕙᑦᑐᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ ᓈᓚᐅᑎᓕᖅᑐᒐᐅᓯᒪᔪᓂᑦ ᑐᑭᓯᒋᐊᕐᕕᒃᓴᖁᑎᐅᔪᑦ 
ᐊᑐᐃᓐᓇᐅᓕᖅᑎᑕᐅᔪᓐᓇᕐᒥᔪᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB). ᐊᑕᐅᓯᖅ ᐆᒃᑐᕋᐅᑎᐅᔪᓐᓇᖅᓱᓂ 
ᓇᐃᑦᑑᓪᓗᓂ ᖃᐅᔨᓴᐃᓂᕐᒧᑦ ᐅᓂᒃᑳᓕᐊᖑᕙᒃᓱᓂ ᓄᓇᑦᓯᐊᑉ ᒐᕙᒪᖓᓂᑦ (GNWT) ᐅᑭᐅᖑᑎᓪᓗᒍ 
ᓈᓚᐅᑎᓕᖅᑐᐃᕙᓐᓂᕐᒥᒃ ᑐᒃᑐᓂ ᐱᔭᕇᖅᑕᐅᓯᒪᓕᕆᕗᑦ. ᓇᐃᒡᓕᒋᐊᖅᑕᐅᓯᒪᓪᓗᑎᒃ ᑐᒃᑐᓄᑦ ᑲᑎᑕᐅᓯᒪᓪᓗᑎᒃ 
ᖃᐅᔨᓴᐃᓂᐅᓯᒪᔪᓄᑦ ᔫᓂ, ᐅᑐᐱᕆ ᐊᒻᒪᓗ ᒫᑦᓯ/ᐄᐳᓗ ᑕᖅᑭᖏᓄᑦ ᐃᓚᖃᖅᑎᑕᐅᔪᑦ ᓄᓇᖖᒍᐊᓕᐊᖑᓯᒪᔪᓂᒃ 
ᓇᓗᓇᐃᔭᐃᓯᒪᓪᓗᑎᒃ ᓈᓚᐅᑎᓕᖅᑐᐃᓯᒪᓂᕐᓄᑦ ᖃᐅᔨᓴᐃᓂᖃᖅᑎᓪᓗᒋᑦ, ᐊᒻᒪᓗ ᑖᒃᑯᐊ 
ᐊᑐᐃᓐᓇᐅᓕᖅᑎᑕᐅᔪᓐᓇᕆᕗᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB). 

 
ᐴᓛᓐᔪᕐ, ᔩ. ᔩ. ᐋᑕᒻᓯᐅᔅᑭ, ᔩ. ᓂᓯ, ᑏ. ᑲᓚᕝ, ᔩ. ᒍᐃᓕᐊᒻᔅ, ᕼ. ᓴᐃᔩᓐ-ᑯᕌᕗᕐᑦ, ᐊᒻᒪᓗ ᐃᐊᓪ. ᐃᒻ. ᓚᒃᓘᒃ. 2019−ᒥ. 
ᓇᓚᐅᑦᓵᖅᑕᐅᓯᒪᓪᓗᑎᒃ ᓄᕐᕋᓕᐅᖅᑐᑦ ᐊᕐᓇᓪᓗᐃᑦ ᐊᒻᒪᓗ ᐃᓐᓇᐅᓕᖅᑐᑦ ᐊᒥᕐᕋᖁᑎᐅᔪᑦ ᐊᖏᓂᕆᔭᖏᓂᒃ ᐊᒻᒪᓗ 
ᖃᐅᔨᒋᐊᕈᑎᐅᓯᒪᔪᓂᒃ ᓄᓇᖖᒍᐊᑎᒍᑦ ᓇᓗᓇᐃᔭᐃᓂᕐᓂ ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᒋᔭᐅᔪᓂᒃ ᓄᓇᐃᓐᓇᒥᐅᑕᓄᑦ 
ᑐᒃᑐᓄᑦ: 2018 ᓄᕐᕋᖃᕐᕕᐅᔪᓂ ᐊᔾᔨᓕᐅᕆᓪᓗᑎᒃ ᖃᐅᔨᓴᐃᓂᖅ. ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ 
ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ, ᓄᓇᑦᓯᐊᑉ ᒐᕙᒪᖓᓂᑦ (GNWT), ᔭᓗᓇᐃ, ᓄᓇᑦᓯᐊᕐᒥ, ᑲᓇᑕ. ᑎᑎᕋᖅᑕᐅᓯᒪᔪᑦ 
ᐅᓂᒃᑳᓕᐊᑦ 278-ᖓ. 

 
 
ᐊᑐᓕᖁᔭᐅᓪᓗᑎᒃ #14-2019 (ᓵᑎ ᐃᐊᒃᕗ): ᓈᓚᐅᑎᓕᖅᑐᒐᐅᕙᓐᓂᖏᑦ: ᑐᕌᖓᓂᖃᖃᑕᐅᓪᓗᓂ ᐃᓱᒪᒋᔭᐅᓂᕐᓂᑦ 
ᐃᓄᑐᖃᐅᔪᓂᑦ ᐊᒻᒪᓗ ᓇᓗᓇᐃᔭᖅᑕᐅᓯᒪᓕᖁᓪᓗᒋᑦ ᓱᓇᓂᒃ ᖃᐅᔨᒋᐊᕆᐊᖃᖅᐸᓐᓂᐅᔪᑦ ᐊᖏᓂᖅᓴᐅᓪᓗᑎᒃ ᖃᐅᔨᓴᒐᒃᓴᓂᒃ 
ᐱᓯᒪᓕᕆᐊᖃᖅᐸᓐᓂᕐᓄᑦ, ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) ᓴᖅᑮᕙᒋᐊᖃᖅᑐᑦ 
ᓇᓗᓇᐃᔭᖅᑕᐅᓯᒪᓪᓗᑎᒃ ᑐᑭᒋᔭᐅᑎᑕᐅᔪᓄᑦ ᐃᓱᒪᒋᔭᐅᓯᒪᓪᓗᑎᒃ ᓈᓚᐅᑎᓕᖅᑐᐃᕙᓐᓂᕐᒥᓐᓂ ᐊᒥᓱᖖᒍᕆᐊᖅᓯᒪᓂᐅᔪᓂᒃ 
ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB). ᑖᒃᑯᐊ ᐱᔭᕇᖅᑕᐅᓯᒪᓕᕐᓂᐊᖅᑐᑦ ᐊᑐᕐᓗᑎᒃ ᓈᓚᐅᑎᓕᖅᑐᒐᐅᓯᒪᔪᓂᑦ 
ᐅᑭᐅᑕᒫᑦ ᐱᓕᕆᐊᖑᕙᓐᓂᐊᕐᓗᑎᒃ ᐃᓚᐅᑎᓪᓗᒋᑦ ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᓂᖃᕐᓂᕐᓄᑦ. 

  



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 
 

ᑎᓖᓱ ᒐᕙᒪᖓᑦ (TG) ᐊᒻᒪᓗ ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᓂᕐᒧᑦ (ENR) 
ᐊᔾᔨᒋᖖᒋᑕᖏᑎᒍᑦ ᐅᖃᖅᓯᒪᕗᑦ “ᐊᑐᓕᖁᔭᐅᓪᓗᑎᒃ #14-2019”-ᒧᑦ ᐃᒪᓐᓇ ᐅᖃᖅᓯᒪᓪᓗᒋᑦ: 

 
ᐊᑐᓕᖁᔭᐅᓪᓗᑎᒃ #14-2019 (ᓵᑎ ᐃᐊᒃᕗ): ᓈᓚᐅᑎᓕᖅᑐᒐᐅᕙᓐᓂᖏᑦ: ᑐᕌᖓᓂᖃᖃᑕᐅᓪᓗᓂ ᐃᓱᒪᒋᔭᐅᓂᕐᓂᑦ 
ᐃᓄᑐᖃᐅᔪᓂᑦ ᐊᒻᒪᓗ ᓇᓗᓇᐃᔭᖅᑕᐅᓯᒪᓕᖁᓪᓗᒋᑦ ᓱᓇᓂᒃ ᖃᐅᔨᒋᐊᕆᐊᖃᖅᐸᓐᓂᐅᔪᑦ ᐊᖏᓂᖅᓴᐅᓪᓗᑎᒃ 
ᖃᐅᔨᓴᒐᒃᓴᓂᒃ ᐱᓯᒪᓕᕆᐊᖃᖅᐸᓐᓂᕐᓄᑦ, ᑎᓖᓱ ᒐᕙᒪᖓᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᑦ (GNWT) 
ᓴᖅᑮᕙᒋᐊᖃᖅᑐᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᑐᑭᒋᔭᐅᑎᑕᐅᔪᓄᑦ ᐃᓱᒪᒋᔭᐅᓯᒪᓪᓗᑎᒃ ᓈᓚᐅᑎᓕᖅᑐᐃᕙᓐᓂᕐᒥᓐᓂ 
ᐊᒥᓱᖖᒍᕆᐊᖅᓯᒪᓂᐅᔪᓂᒃ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB).  

 
ᐱᔾᔪᑎᒋᔭᐅᔪᑦ: ᓄᓇᑦᓯᐊᑉ ᒐᕙᒪᖓᑦ (GNWT) ᐱᑕᖃᖅᑎᑦᓯᓯᒪᓕᓚᐅᖅᑐᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
(WRRB) ᓇᓗᓇᐃᔭᖅᑕᐅᓯᒪᓪᓗᑎᒃ ᑐᑭᒋᔭᐅᑎᑕᐅᔪᓄᑦ ᐃᓱᒪᒋᔭᐅᓯᒪᓪᓗᑎᒃ ᐊᒥᓱᖖᒍᕆᐊᖅᑎᑦᓯᓯᒪᓂᕐᒧᑦ 
ᖁᒻᒧᐊᒃᑎᑕᐅᓯᒪᔪᑎᒎᖅᑐᓂᒃ ᓈᓚᐅᑎᓕᖅᑐᐃᓂᕐᓄᑦ ᕿᖓᐅᑦ ᐊᒥᒃᕋᖁᑎᖏᓐᓂ (ᐋᑕᒻᓯᐅᔅᑭ ᐊᒻᒪᓗ ᐴᓛᓐᔪᕐ, 2016). 
ᑐᑭᒋᔭᐅᑎᑕᐅᔪᓄᑦ ᐃᓱᒪᒋᔭᐅᓯᒪᔪᑦ ᐱᑕᖃᖅᑎᑕᐅᔪᑦ ᐅᓂᒃᑳᓕᐊᖑᓯᒪᔪᓂ ᐊᑐᓕᖅᑎᑕᐅᔪᓐᓇᕐᒥᔪᑦ ᓵᑎ ᐃᐊᒃᕗ 
ᐊᒥᕐᕋᖁᑎᖏᓐᓄᑦ. ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᐃᓱᒪᓕᐅᕈᑎᖃᖅᓯᒪᕗᑦ ᐊᑐᓕᖅᑎᑦᓯᖁᔨᓪᓗᑎᒃ 
ᐊᒥᓱᖖᒍᕆᐊᑎᑕᐅᓯᒪᖁᓪᓗᒋᑦ 65-ᓄᑦ ᓈᓚᐅᑎᓕᖅᑐᒐᐅᓯᒪᔪᑦ ᕿᖓᐅᑦ ᐊᒥᕐᕋᖁᑎᖏᓐᓂ, ᐃᓱᒪᒋᖃᓯᐅᑎᓪᓗᒋᑦ 
ᖃᔅᓯᐅᔪᓂᒃ ᖁᒻᒧᐊᒃᑎᑕᐅᓯᒪᔪᑎᒍᑦ ᓈᓚᐅᑎᓕᖅᑐᒐᐅᓯᒪᓇᔭᖅᑐᑦ ᐊᒻᒪᓗ ᐃᓱᒪᓕᐅᕈᑎᐅᓯᒪᓪᓗᑎᒃ 
ᐊᑐᓕᖅᑎᑦᓯᖁᔨᓂᕐᓄᑦ ᖃᔅᓯᐅᔪᓂᒃ ᓈᓚᐅᑎᓕᖅᑐᐃᓂᐊᕐᓂᕐᒧᑦ ᑖᒃᑯᓄᖓ ᐊᑐᓕᖅᑎᑕᐅᔪᓄᑦ. 2015-ᒥ ᑎᓖᓱ ᒐᕙᒪᖓᑦ 
(TG) ᓈᒻᒪᒃᓴᐃᓯᒪᓕᓚᐅᕐᒪᑕ ᐊᒥᓱᖖᒍᕆᐊᖅᑎᑕᐅᔪᒪᔪᓂᒃ ᕿᖓᐅᑦ ᐊᒥᕐᕋᖁᑎᖏᓂ ᓈᓚᐅᑎᓕᖅᑐᐃᓂᕐᓄᑦ 
ᐊᒥᓲᓂᕆᔭᐅᔪᓂᒃ 30-ᓄᑦ ᐊᕐᓇᓪᓗᕐᓄᑦ ᐊᒻᒪᓗ 20-ᓄᑦ ᐊᖑᓴᓪᓗᕐᓄᑦ (50-ᐅᓪᓗᑎᒃ ᑲᑎᓪᓗᒋᑦ), ᐊᒻᒪᓗ 2019-ᒥ 
ᑲᑐᔾᔨᓂᖃᖅᓱᑎᒃ ᐊᐅᓚᑦᓯᓂᖃᕐᓂᕐᒧᑦ ᐃᓱᒪᓕᐅᕈᑎᐅᓯᒪᔪᑦ ᕿᖓᐅᑦ ᐊᒻᒪᓗ ᓵᑎ ᐃᐊᒃᕗ ᐊᒥᕐᕋᖁᑎᖏᓐᓄᑦ ᑎᓖᓱ 
ᒐᕙᒪᖓᓂᑦ (TG) ᐊᒻᒪᓗ ᓄᓇᑦᓯᐊᑉ ᒐᕙᒪᖓᓂᑦ (GNWT) ᐃᓚᖃᓚᐅᖅᑐᑦ ᐊᒥᓱᖖᒍᕆᐊᖅᑎᑦᓯᓂᕐᒥᒃ ᑎᑭᑦᓱᒋᑦ 70-ᓄᑦ 
ᓈᒪᐅᑎᓕᖅᑐᒐᐅᓯᒪᔪᓄᑦ (50-ᐅᓪᓗᑎᒃ ᐊᕐᓇᓪᓗᐃᑦ ᐊᒻᒪᓗ 20-ᐅᓪᓗᑎᒃ ᐊᖑᓴᓪᓗᐃᑦ) ᐊᑐᓂ ᒪᕐᕈᐃᖑᓪᓗᑎᒃ 
ᐊᒥᕐᕋᖁᑎᐅᔪᓂ. 70-ᐅᓪᓗᑎᒃ ᓈᓚᐅᑎᓕᖅᑐᒐᐅᓯᒪᔪᑦ (50 ᐊᒻᒪᓗ 20) ᐃᓚᖓᒍᑦ ᑐᖖᒐᕝᕕᖃᖅᑎᑕᐅᓚᐅᖅᑐᑦ 
ᖃᐅᔨᒋᐊᕈᑎᐅᓚᐅᖅᑐᓂᑦ ᐋᑕᒻᓯᐅᔅᑭᒥᑦ ᐊᒻᒪᓗ ᐴᓛᓐᔪᕐᒥᑦ, (2016) ᐊᒻᒪᓗ ᐃᓕᑕᖅᓯᓯᒪᓪᓗᑎᒃ ᐱᒻᒪᕆᐅᓂᖓᑕ 
ᑲᔪᓯᑎᑕᐅᓂᒃᓴᖓᓄᑦ ᓇᔪᑦᓯᖅᑐᐃᕙᓐᓂᐅᔪᑦ ᐊᖑᓴᓪᓗᖏᓂᒃ ᑖᒃᑯᓇᖖᒐᑦ ᐊᒥᕐᕋᖁᑎᐅᔪᓂᑦ. ᓄᓇᑦᓯᐊᑉ ᒐᕙᒪᖓᑦ 
(GNWT) ᐃᓱᒪᓕᐅᖅᐳᑦ ᐅᑭᐅᑕᒫᑦ ᖃᐅᔨᒋᐊᖅᑕᐅᕙᒃᑐᑦ ᓈᓚᐅᑎᓕᖅᑐᒐᐅᓯᒪᔪᓂ ᐊᒥᓲᓂᕆᔭᐅᔪᑦ 
ᐱᔭᐅᓯᒪᓕᖅᑕᐅᔭᕆᐊᖃᖅᐸᒃᓱᑎᒃ ᐊᐅᓚᑦᓯᓂᖃᕐᓂᕐᓂ ᐊᑐᓕᖅᑎᑦᓯᓂᕐᒧᑦ ᑲᔪᓯᑎᑕᐅᔭᕆᐊᖃᖖᒋᓂᖏᑕ, ᑭᓯᐊᓂᓗ 
ᓄᓇᑦᓯᐊᑉ ᒐᕙᒪᖓᑦ (GNWT) ᐱᑕᖃᖅᑎᑦᓯᕙᒍᓐᓇᖅᑐᑦ ᐅᑭᐅᑕᒫᑦ ᓇᐃᒡᓕᒋᐊᖅᑕᐅᓯᒪᓪᓗᑎᒃ ᖃᔅᓯᐅᓂᖏᓄᑦ 
ᓈᓚᐅᑎᓕᖅᑐᒐᐅᓯᒪᔪᓂᑦ ᒪᕐᕈᐃᖑᓪᓗᑎᒃ ᐊᒥᕐᕋᖁᑎᓂᑦ ᑎᑎᕋᖅᑕᐅᓯᒪᔪᓂᒃ, ᐊᒻᒪᓗ ᐅᕙᑦᓯᐊᕈᖖᒍᒃᑲᓐᓂᕐᒥᒃᐸᑦ 
ᖃᐅᔨᒋᐊᖅᑕᐅᒃᑲᓐᓂᕈᒫᕆᓪᓗᑎᒃ ᓈᒻᒪᖕᒪᖔᑕ ᓈᓚᐅᑎᓕᖅᑐᒐᐅᓯᒪᔪᓂ ᖃᔅᓯᐅᓂᕆᔭᐅᔪᑦ ᐃᓱᒪᒃᓴᖅᓯᐅᕈᑎᐅᔪᓐᓇᕐᒪᑕ 
ᒪᓕᒃᓗᒋᑦ ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᓂᖃᕐᓂᕐᒥ ᑐᖖᒐᕝᕕᖁᑎᐅᔪᑦ (“ᐊᑐᓕᖅᑎᑕᐅᖁᓪᓗᒋᑦ #9-2019”). 

 
ᐋᑕᒻᓯᐅᔅᑭ, ᔩ. ᐊᒻᒪᓗ ᔩ. ᐴᓛᓐᔪᒥ. 2016. ᓴᓇᕐᕈᑎᓕᕆᓂᕐᒥ ᑐᑭᒋᔭᐅᑎᑕᐅᔪᓄᑦ ᐃᓱᒪᒋᔭᐅᓯᒪᔪᑦ 

ᐊᒥᓱᖖᒍᕆᐊᖅᑎᑕᐅᖁᓪᓗᒋᑦ ᖃᔅᓯᐅᓂᖏᑦ ᖁᒻᒧᐊᒃᑎᑕᐅᓯᒪᔪᑎᒎᖅᑐᑦ ᓈᓚᐅᑎᓕᖅᑐᒐᐅᓯᒪᔪᑦ ᕿᖓᐅᑦ 
ᐊᒥᕐᕋᖁᑎᖏᓐᓄᑦ. ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ, ᓄᓇᑦᓯᐊᑉ ᒐᕙᒪᖓᓂᑦ 
(GNWT), ᔭᓗᓇᐃ, ᓄᓇᑦᓯᐊᕐᒥ, ᑲᓇᑕ. ᑎᑎᕋᖅᑕᐅᓯᒪᔪᑦ ᐅᓂᒃᑳᓕᐊᑦ 254-ᖓ. 

 
 
ᐊᑐᓕᖁᔭᐅᓪᓗᑎᒃ #15-2019 (ᓵᑎ ᐃᐊᒃᕗ): ᓯᓚᐅᑉ ᐊᓯᔾᔨᖅᐸᓪᓕᐊᓂᖓ: ᑲᑎᖅᓱᐃᓯᒪᓕᕐᓂᐊᕐᓂᕐᓂ ᓄᓇᒥᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᕿᒥᕐᕈᐃᓪᓗᑎᒃ ᖃᐅᔨᓴᐃᓂᕐᓂᑦ, ᑎᓖᓱ ᒐᕙᒪᖓᑕ (TG) ᐃᐊᒃᕗ ᓄᐋᔾᐅᐃᑎ ᑲ’ᐄ ᐱᓕᕆᐊᖓᑦ 
ᐊᖏᒡᓕᒋᐊᖅᑎᐅᓯᒪᓕᕆᐊᖃᖅᐳᑦ ᓄᕐᕋᖃᕐᕕᐅᓚᐅᖅᑐᑦ ᐊᒻᒪᓗ ᐊᐅᔭᒥ ᓇᔪᖅᑕᐅᓚᐅᖅᑐᓄᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ 
ᓯᕗᕐᖓᓂ ᐅᑐᐱᕆ 1, 2019. ᖃᐅᔨᔭᐅᓯᒪᓕᖅᑐᑦ ᓇᐅᑦᓯᖅᑐᐃᓂᕐᒥ ᐱᓕᕆᐊᒃᑯᑦ ᐋᖅᑭᒃᓱᖅᑕᐅᓯᒪᔭᕆᐊᖃᖅᐳᑦ 
ᐱᑕᖃᓕᕈᑎᐅᓂᐊᕐᓗᑎᒃ ᐋᖅᑭᒋᐊᖅᑕᐅᓯᒪᓪᓗᑎᒃ ᐊᐅᓚᑦᓯᓂᖃᕐᓂᕐᒥ ᑐᖖᒐᕝᕕᖁᑎᓂᒃ. 

 
ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 

 
ᑎᓖᓱ ᒐᕙᒪᖓᑦ (TG) ᐊᔾᔨᒋᖖᒋᑕᖏᑎᒍᑦ ᐅᖃᖅᓯᒪᕗᑦ “ᐊᑐᓕᖁᔭᐅᓪᓗᑎᒃ #15-2019”-ᒧᑦ ᐱᒋᐊᕐᕕᒃᓴᖃᖁᔨᓪᓗᑎᒃ 
ᐊᐅᖓᓂ, 2020. 

  



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᐱᔾᔪᑎᒋᔭᐅᔪᑦ: ᑎᓖᓱ ᒐᕙᒪᖓᑦ (TG) ᖁᔭᓐᓇᒦᖅᐳᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) 
ᐃᓕᑕᖅᓯᓯᒪᓂᖏᓐᓄᑦ ᑎᓖᓱ ᒐᕙᒪᖓᑕ (TG) ᐃᐊᒃᕗ ᓇᐋᔾᐅᐃᑎ ᑲ’ᐄ (ᑲᒫᓘᒃ ᓄᓇᒥ) ᐱᓕᕆᐊᖓᓐᓂᒃ. ᑎᓖᓱ 
ᒐᕙᒪᖓᑦ (TG) ᐱᓕᕆᓂᖃᖅᐸᒻᒪᑕ ᐃᑎᔪᒥᒃ ᖃᐅᔨᕕᐊᕐᕕᖃᖅᐸᓐᓂᖅᑎᒍᑦ ᐋᖅᑭᒃᓱᐃᓂᕐᒥᓐᓂ ᐱᓕᕆᐊᖑᓂᐊᖅᑐᓂᒃ 
ᓲᕐᓗ ᐃᐊᒃᕗ ᓇᐋᔾᐅᐃᑎ ᑲ’ᐄ ᐱᓕᕆᐊᒥᒃ. ᑎᓖᓱ ᒐᕙᒪᖓᑦ (TG) ᐃᓱᒪᒃᓴᖅᓯᐅᕈᑎᖃᖅᓯᒪᕗᑦ ᖃᓄᖅ ᐊᑯᓂᐅᑎᒋᔪᒥᒃ, 
ᐃᓱᒪᒋᔭᐅᓯᒪᔪᓄᑦ ᐱᕙᓪᓕᐊᔪᓕᕆᓂᐅᔪᑦ, ᐃᑲᔪᕈᑎᒃᓴᐅᓪᓗᑎᒃ ᑮᓇᐅᔭᖁᑎᒋᔭᐅᔭᕆᐊᖃᖅᑐᓄᑦ ᐊᒻᒪᓗ 
ᐱᓕᒻᒪᒃᓴᐃᓯᒪᓕᕈᑎᒃᓴᓂᒃ ᐱᓕᕆᐊᖃᕋᔭᕐᓂᕐᓄᑦ ᐊᑐᓕᖅᑎᑦᓯᒋᐊᕐᓂᕐᒥᓐᓂ ᐃᐊᒃᕗ ᓇᐋᔾᐅᐃᑎ ᑲ’ᐄ ᐱᓕᕆᐊᖑᔪᒥᒃ 
ᓄᕐᕋᖃᕐᕕᐅᓚᐅᖅᑐᓄᑦ ᐊᒻᒪᓗ ᐊᐅᔭᒥ ᓇᔪᖅᑕᐅᕙᒃᑐᓄᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓐᓄᑦ ᐱᓕᕆᐊᖑᓕᖅᑎᓐᓂᐊᕐᓗᒍ, 
ᐊᒻᒪᓗ ᐃᓱᒪᓕᐅᖅᓯᒪᓕᓚᐅᖅᑐᑦ ᑮᓇᐅᔭᑎᒍᑦ ᐊᑐᕐᓂᖃᕋᔭᖖᒋᒻᒪᑦ ᐊᑐᓕᖅᑎᑕᐅᓇᔭᖅᐸᑕ ᑕᒪᒃᑯᐊ ᑕᕝᕙᓂ 
ᐅᑭᐅᕆᔭᑦᑎᓐᓂ. ᐱᒋᐊᕈᑎᒋᓪᓗᒋᑦ ᐸᕐᓇᐅᑎᓕᐅᓕᕐᓂᕐᓂ ᐱᓕᕆᐊᖑᓕᕐᓂᐊᖅᑐᓄᑦ ᐃᐊᒃᕗ ᓇᐋᔾᐅᐃᑎ ᑲ’ᐄ 
ᐱᓕᕆᐊᖑᔪᒧᑦ ᓵᑎ ᐃᐊᒃᕗ ᐊᒥᕐᕋᖁᑎᖏᑕ ᓄᕐᕋᖃᕐᕕᒋᓚᐅᖅᑕᖏᓂ ᐊᒻᒪᓗ ᐊᐅᔭᒥ ᓇᔪᖅᐸᒃᑕᖏᓂ 
ᐱᒋᐊᖅᑎᑕᐅᓯᒪᓕᕐᒪᑕ ᑐᕌᕐᕕᒃᓴᖃᖅᑎᑕᐅᓯᒪᓪᓗᑎᒃ ᐱᒋᐊᖅᑎᑕᐅᓂᐊᕐᓂᖏᑕ ᐊᐅᔭᖓᓂ, 2020. ᑎᓖᓱ ᒐᕙᒪᖓᑦ 
(TG) ᐅᔾᔨᕈᓱᒃᐳᑦ ᖃᐅᔨᓴᕐᓂᐅᔪᒪᔪᑦ ᐊᑐᓕᖅᑎᑕᐅᓇᔭᕐᓂᖏᑦ ᑐᖖᒐᕝᕕᖃᕋᔭᕐᒪᑕ ᐃᓱᒪᔾᔪᓯᐅᔪᓄᑦ 
ᐱᓕᕆᐊᒃᓴᑲᓪᓚᐅᕙᒃᑐᓄᑦ, ᓯᓚᐅᑉ ᓈᒻᒪᒐᔭᕐᓂᖓᓄᑦ ᐃᓚᖃᖅᑎᓪᓗᒍ ᐅᒥᐊᕐᒥᒃ ᐊᑐᕈᓐᓇᕐᓂᕐᓄᑦ ᐊᑐᐃᓐᓇᐅᑎᑕᐅᔪᓄᑦ 
ᐊᒻᒪᓗ ᓄᓇᒃᑯᑦ ᑎᑭᑕᐅᔪᓐᓇᕋᔭᕐᓂᖏᓄᑦ ᓵᑎ ᐃᐊᒃᕗ ᐊᒥᕐᕋᖁᑎᖏᑕ. ᐃᖏᕐᕋᑦᓯᐊᖅᑎᑕᐅᓯᒪᓂᖓᓄᑦ ᕿᖓᐅᑦ 
ᐊᒥᕐᕋᖁᑎᖏᓄᑦ ᐱᓕᕆᐊᑉ ᐃᓚᖃᕐᒪᑦ ᓄᓇᒧᑦ ᐃᖏᕐᕋᕝᕕᐅᕙᓐᓂᖓ ᑐᒃᑐᑦ ᐊᒥᕐᕋᖏᓄᑦ ᖃᐅᔨᓴᖅᑎᐅᔪᓂᑦ ᐅᒥᐊᒃᑯᑦ 
ᐊᔪᕐᓇᖖᒋᑦᓯᐊᖅᑑᓂᖓ ᑳᓐᑦᕗᐃᑐ ᓚᐃᑦ ᑕᓯᐊᒍᑦ, ᕿᖓᐅᑦ ᐊᒥᕐᕋᖁᑎᖏᑕ ᓄᕐᕋᖃᕐᕕᒋᓚᐅᖅᑖᓄᑦ ᐊᒻᒪᓗ ᐊᐅᔭᒥ 
ᓇᔪᖅᐸᒃᑕᖏᑕ ᕿᑎᐊᓃᑦᑐᒧᑦ. 

 
ᐊᒻᒪᓗᒃᑲᓐᓂᖅ ᐃᓚᒋᔭᐅᑎᑦᓯᓂᖅ ᐃᓄᑐᖃᕆᔭᐅᔪᓂᒃ ᖃᐅᔨᒪᓂᖃᖅᑐᓂᒃ ᓵᑎ ᐃᐊᒃᕗ ᐊᒥᕐᕋᖁᑎᖏᓂᑦ 
ᓇᔪᖅᑕᐅᕙᒃᑐᓄᑦ, ᐊᑐᕐᓂᖃᖅᑐᑎᒍᑦ ᐱᓕᕆᐊᒃᓴᓂᒃ ᐱᓕᕆᓂᖃᓕᕈᓐᓇᕐᒪᑕ ᖃᐅᔨᒋᐊᕈᑎᖃᕐᓂᕐᓂ ᓵᑎ ᐃᐊᒃᕗ 
ᐊᒥᕐᕋᖁᑎᖏᓂᑦ ᓈᓚᐅᑎᓕᖅᑐᒐᐅᓯᒪᔪᑦ ᐃᖏᕐᕋᕙᓪᓕᐊᕙᓐᓂᖏᓂᑦ (ᓄᕐᕋᖃᕐᕕᐅᓚᐅᖅᑐᓂᑦ ᐊᒻᒪᓗ 
ᐊᐅᔭᒥ/ᐅᑭᐊᒃᓵᒥᓗ) ᑐᑭᓯᐅᒪᓕᕆᐊᕐᓂᐊᕐᓗᒋᑦ ᓇᓕᖏᑦ ᑕᓰᑦ ᐃᖏᕐᕋᕝᕕᐅᔭᕆᐊᖏᑕ ᖃᐅᔨᓴᕆᐊᖅᓯᒪᔪᑦ 
ᕿᒥᕐᕈᐃᕝᕕᒋᔪᓐᓇᕐᓂᐊᖅᑕᖏᓄᑦ ᑐᒃᑐᓂᒃ. 

 
ᑎᓖᓱ ᒐᕙᒪᖓᑦ (TG) ᐱᓕᕆᖃᑎᖃᓕᕐᓂᐊᖅᐳᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᓂᒃ (WRRB) 
ᐊᔪᕐᓇᖖᒋᓐᓇᔭᕆᐊᖓᓄᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᑕᖃᖅᑎᑦᓯᓯᒪᓕᕋᔭᕐᓂᖏᓂᒃ ᐃᓚᖓᓂᒃ 
ᐆᒪᔪᓕᕆᔨᐅᓪᓗᑎᒃ ᐃᖅᑲᓇᐃᔭᖅᑎᓂᒃ ᐃᑲᔪᖅᑎᖃᖅᑎᑦᓯᓂᐊᕐᓗᑎᒃ ᐊᖏᒡᓕᒋᐊᖅᑎᑦᓯᓂᕐᓂ ᐃᐊᒃᕗ ᓇᐋᔾᐅᐃᑎ ᑲ’ᐄ 
ᐱᓕᕆᐊᖑᔪᒥᒃ ᓄᕐᕋᖃᕐᕕᐅᓯᒪᔪᓄᑦ ᐊᒻᒪᓗ ᐊᐅᔭᒥ ᓇᔪᖅᑕᐅᕙᒃᑐᓄᑦ ᓵᑎ ᐃᐊᒃᕗ ᐊᒥᕐᕋᖁᑎᖏᓐᓂ ᐱᓕᕆᐊᒧᑦ. 

 
 
ᐊᑐᓕᖁᔭᐅᓪᓗᑎᒃ #16-2019 (ᓵᑎ ᐃᐊᒃᕗ): ᑎᓖᓱ ᖃᐅᔨᓴᐃᓂᕐᒧᑦ ᐊᒻᒪᓗ ᓇᐅᑦᓯᖅᑐᐃᓂᕐᒧᑦ ᐱᓕᕆᐊᖑᔪᖅ: ᑕᒪᕐᒥᒃ ᐃᐊᒃᕗ 
ᐊᒥᕐᕋᖁᑎᖏᑦ ᐊᒻᒪᓗ ᐃᐊᒃᕗ ᐊᒥᕐᕋᖁᑎᖏᑕ ᓇᔪᖅᐸᒃᑕᖏᑦ ᓇᐅᑦᓯᖅᑐᒐᐅᓯᒪᖁᓪᓗᒋᑦ ᐊᒻᒪᓗ ᖃᔅᓯᓪᓚᑦᑖᓂᒃ 
ᐊᖑᓇᓱᐊᖅᓯᒪᓂᐅᕙᒃᑐᑦ ᑎᑎᕋᖅᑕᐅᓯᒪᓕᖅᐸᖁᓪᓗᒋᑦ ᐱᐅᓯᑐᖃᒃᑯᑦ ᓈᒻᒪᒋᔭᐅᔪᑎᒍᑦ, ᑎᓖᓱ ᖃᐅᔨᓴᐃᓂᕐᒧᑦ ᐊᒻᒪᓗ 
ᓇᐅᑦᓯᖅᑐᐃᓂᕐᒧᑦ ᐱᓕᕆᐊᖑᔪᖅ (TRMP) ᐊᑐᓕᖅᑎᑕᐅᔭᕆᐊᖃᖅᑐᖅ ᑎᓖᓱ ᒐᕙᒪᖓᓂᑦ (TG), ᐱᒋᐊᕐᓗᓂ ᓯᑎᐱᕆ 2019 
(ᑕᑯᓗᒋᑦ ᐅᐃᒍᖏᑦ I). 

 
ᑭᐅᔾᔪᑎᖏᑦ: ᐊᔾᔨᒌᖖᒋᓐᓂᖃᕐᕕᐅᔪᑦ 

 
ᑎᓖᓱ ᒐᕙᒪᖓᑦ (TG) ᐊᔾᔨᒋᖖᒋᑕᖏᑎᒍᑦ ᐅᖃᖅᓯᒪᕗᑦ “ᓱᒪᓕᐅᕈᑎᑦ ᐊᑐᓕᖁᔭᐅᓪᓗᑎᒃ #16-2019”-
ᒧᑦ ᐃᒪᓐᓇ ᐅᖃᖅᓯᒪᓪᓗᒋᑦ: 

 
ᐊᑐᓕᖁᔭᐅᓪᓗᑎᒃ #16-2019 (ᓵᑎ ᐃᐊᒃᕗ): ᑎᓖᓱ ᖃᐅᔨᓴᐃᓂᕐᒧᑦ ᐊᒻᒪᓗ ᓇᐅᑦᓯᖅᑐᐃᓂᕐᒧᑦ ᐱᓕᕆᐊᖑᔪᖅ: ᑕᒪᕐᒥᒃ 
ᐃᐊᒃᕗ ᑐᒃᑐᑦ ᐊᒻᒪᓗ ᐃᐊᒃᕗᑦ ᑐᒃᑐᐃᑦ ᓇᔪᖅᐸᒃᑕᖏᑕ ᖃᐅᔨᓴᖅᑕᐅᕙᖁᓪᓗᒋᑦ, ᐊᒻᒪᓗ ᖃᓄᐃᓪᓚᕆᒃᐸᓐᓂᖏᑎᒍᑦ 
ᐊᖑᓇᓱᒃᑕᐅᕙᒃᑐᑦ ᖃᔅᓯᐅᓂᖏᑦ ᑎᑎᕋᖅᑕᐅᓯᒪᓕᖅᐸᒃᑐᑦ ᐱᐅᓯᑐᖃᒃᑯᑦ ᓈᒻᒪᒋᔭᐅᓯᒪᔪᑎᒍᑦ, ᑎᓖᓱ ᒐᕙᒪᖓᑦ (TG) 
ᕿᒥᕐᕈᐃᓯᒪᓕᒃᑲᓐᓂᕐᓂᐊᖅᐳᑦ 2007-ᒥ ᐅᓂᒃᑳᓕᐊᖑᓚᐅᖅᑐᓂᒃ ᐄ. ᓕᒑᑦᒥᑦ ᑕᐃᔭᐅᓪᓗᑎᒃ “ᑎᓖᓱ ᖃᐅᔨᓴᐃᓂᕐᒧᑦ 
ᐊᒻᒪᓗ ᓇᐅᑦᓯᖅᑐᐃᔨᐅᓂᕐᒧᑦ ᐱᓕᕆᐊᖑᔪᖅ” ᐱᔾᔪᑎᖃᕐᓗᑎᒃ ᖃᐅᔨᒋᐊᖅᓯᒪᓕᕐᓂᐊᕐᓗᒋᑦ ᑐᕌᕐᕕᒃᓴᐅᑎᑕᐅᓪᓗᑎᒃ 
ᐅᖃᖅᑕᐅᓯᒪᓚᐅᖅᑐᑦ ᑖᒃᑯᓄᖓ ᐊᑐᓕᖅᑎᑕᐅᓯᒪᖖᒋᑦᑐᓂᑦ ᓱᓕ ᐊᑐᕐᓂᖃᕋᔭᕐᒪᖔᑕ.  

 
ᐱᔾᔪᑎᒋᔭᐅᔪᑦ: “ᑎᓖᓱ ᖃᐅᔨᓴᐃᔨᐅᓂᕐᒧᑦ ᐊᒻᒪᓗ ᓇᐅᑦᓯᖅᑐᐃᔨᐅᓂᕐᒧᑦ ᐱᓕᕆᐊᖓᑦ” ᐃᓱᒪᒃᓴᖅᓯᐅᕈᑕᐅᓚᐅᕐᒪᑕ ᑎᓖᓱ 
ᒐᕙᒪᖓᓂᑦ (TG) ᐅᑭᐅᖏᑦ 2010-ᒥᑦ 2012-ᒧᑦ ᐊᑐᖅᑎᓪᓗᒋᑦ ᐊᒻᒪᓗ ᑖᒃᑯᐊ ᐱᔾᔪᑎᒋᓪᓗᒋᑦ 
ᐱᒋᐊᖅᑎᑦᓯᓯᒪᓕᓚᐅᕐᓂᖏᑕ ᑎᓖᓱ ᖃᐅᔨᓴᐃᔨᐅᓂᕐᒧᑦ ᑎᓖᓱ ᖃᐅᔨᓴᐃᓂᕐᒧᑦ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ 
ᐃᖅᑲᓇᐃᔭᕐᕕᖓᓂᒃ (TRTI) ᐅᕝᕙᓘᓐᓃᑦ ᑎᑖᔅᐄᑦᓴᐋ. ᑎᑖᔅᐄᑦᓴᐋ ᐱᔾᔪᑎᖃᕐᒪᑦ ᐊᖏᔪᒻᒪᕆᐅᓪᓗᓂ ᐱᐅᓯᑐᖃᒃᑯᑦ 
ᐅᔭᖅᑲᓂᒃ ᑎᓖᓱ ᓄᓇᖏᓐᓂ ᐃᓄᖁᑎᖏᑕ ᐃᓕᖅᑯᓯᑐᖃᒥᓐᓂ ᐊᑐᖅᐸᒃᓯᒪᔭᑐᖃᖓᓐᓂᒃ ᐱᕈᔨᓂᐊᕌᖓᒥᒃ ᐊᒻᒪᓗ 
ᐱᓯᒪᓕᒃᑲᓐᓂᕐᕕᒋᓂᐊᖅᓱᒋᑦ ᓱᓇᖁᑎᒃᓴᒥᓐᓂᒃ/ᐱᖁᑎᒃᓴᒥᓐᓂᒃ ᐅᐊᔭᕐᓗᑎᒃ ᓄᓇᐃᓐᓇᒧᑦ ᐊᒻᒪᓗ ᐅᑎᒧᑦ. ᐊᑎᖓ ᑖᓐᓇ 



ᕗᑭᐅᔾᔪᑏᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᐱᔾᔪᑎᒋᓯᒪᔭᖏᓄᑦ ᐃᓱᒪᓕᐅᕈᑎᒋᔭᐅᓯᒪᔪᓄᑦ –  
ᐳᓘᓅᔅ-ᑲᓇᓐᓇᒥ ᐊᒥᕐᕋᖁᑎᖏᓐᓂᒃ ᑲᑐᔾᔨᓂᖃᕐᓗᑎᒃ ᐊᐅᓚᑦᓯᓂᖃᓕᕋᔭᕐᓂᕐᒧᑦ ᐃᓱᒪᓕᐅᕈᑎᓄᑦ 

ᑎᒍᔭᐅᓯᒪᓕᓚᐅᕐᒪᑦ ᑕᐃᔭᐅᔾᔪᓯᐅᓂᐊᖅᓱᓂ ᑎᓖᓱ ᖃᐅᔨᓴᐃᓂᕐᒧᑦ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐃᖅᑲᓇᐃᔭᕐᕕᖓᓄᑦ 
(TRTI) ᐱᔾᔪᑎᒋᓪᓗᒍ ᓇᓗᓇᐃᖅᓯᔾᔪᑎᐅᓂᖓᑕ ᐱᖁᑎᖃᕐᕕᐅᕙᑦᑐᓄᑦ, ᐱᑖᕐᕕᐅᒃᑲᓐᓂᖅᐸᑦᑐᓄᑦ ᐊᒻᒪᓗ ᑭᖑᓂᐊᓂ 
ᐊᑐᖅᑕᐅᕙᓕᓚᐅᖅᓱᓂ ᑎᓖᓱ ᖃᐅᔨᒪᔭᑐᖃᖏᓐᓄᑦ. ᑎᑖᔅᐄᑦᓴᐋ (ᑎᓖᓱ ᖃᐅᔨᓴᐃᓂᕐᒧᑦ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ 
ᐃᖅᑲᓇᐃᔭᕐᕕᖓᑦ) ᐱᒋᐊᖅᑎᑕᐅᓕᓚᐅᖅᓯᒪᒻᒪᑦ ᐃᓱᒪᒃᓴᖅᓯᐅᕈᑎᖃᕐᓂᕐᒥᑦ “ᑎᓖᓱ ᖃᐅᔨᓴᐃᔨᐅᓂᕐᒧᑦ ᐊᒻᒪᓗ 
ᓇᐅᑦᓯᖅᑐᐃᔨᐅᓂᕐᒧᑦ ᐱᓕᕆᐊᖓᓂᒃ”. ᒥᔅ ᓘᑦᑖᖅ ᓕᒑᑦ ᐱᓕᕆᐊᖏᑦ ᐱᑕᖃᖅᑎᑦᓯᓯᒪᓚᐅᖅᐳᑦ ᑐᖖᒐᕝᕕᐅᔪᓂᒃ ᐅᓪᓗᒥ 
ᐱᓕᕆᐊᖑᓕᖅᑐᒧᑦ ᑕᐃᔭᐅᓪᓗᓂ ᑎᓖᓱ ᖃᐅᔨᓴᐃᓂᕐᒧᑦ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐃᖅᑲᓇᐃᔭᕐᕕᖓᑦ (TRTI), ᐊᒻᒪᓗ 
ᑭᖑᓂᐊᓂ ᐱᒋᐊᖅᑎᑕᐅᓯᒪᓕᓚᐅᖅᑐᒧᑦ ᑕᐃᔭᐅᓪᓗᓂ ᑎᑖᔅᐄᑦᓴᐋ, ᐊᓯᔾᔨᕆᐊᖅᓯᒪᓂᖃᓕᕐᑐᖅ ᑕᐃᒪᓐᓇ. ᑕᐃᒪᓗ, 
ᑎᓖᓱ ᒐᕙᒪᖓᑦ (TG) ᐃᓱᒪᓂᖃᓕᖅᑐᑦ ᐱᔾᔪᑎᐅᓗᐊᖅᑑᓪᓗᑎᒃ ᐃᓚᒋᔭᐅᔪᑦ “ᑎᓖᓱ ᖃᐅᔨᓴᐃᔨᐅᓂᕐᒧᑦ ᐊᒻᒪᓗ 
ᓇᐅᑦᓯᖅᑐᐃᔨᐅᓂᕐᒧᑦ ᐱᓕᕆᐊᖑᔪᖅ” ᐃᓗᐃᒃᑲᐅᑎᓪᓗᒍ ᖃᐅᔨᒋᐊᖅᑕᐅᓯᒪᓕᕆᐊᖖᒋᒻᒪᑕ, ᐊᖏᔪᒥᒃ 
ᐃᓱᒪᒃᓴᖅᓯᐅᕈᑕᐅᓯᒪᓕᐊᓂᓐᓂᖓᑕ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓕᖅᓱᑎᒃ. 

 
https://research.tlicho.ca/ ᑐᖖᒐᕝᕕᒋᓗᒋᑦ ᑎᓕᐅᕈᑎᖏᑦ ᐃᓱᒪᑕᒻᒪᕇᑦ ᐃᓱᒪᑕᐃᑦ ᑲᑎᒪᔨᖏᑦ ᑎᓖᓱ ᒐᕙᒪᖓᓂ 
(TG), ᑎᑖᔅᐄᑦᓴᐋ ᐱᓕᕆᐊᒃᓴᖏᑦ ᐅᑯᐊᖑᕗᑦ: ᑎᓖᓱ ᖃᐅᔨᓴᐃᓂᕐᒧᑦ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐃᖅᑲᓇᐃᔭᕐᕕᖓᑦ 
(TRTI) ᐱᓕᕆᐊᒃᓴᒥᓐᓂ ᓯᕗᒻᒧᒋᐊᖅᑎᑦᓯᔭᕆᐊᖃᖅᑐᑦ ᖃᐅᔨᓴᐃᓂᐅᔪᓄᑦ ᑎᓖᓱ ᓄᓇᖁᑎᖏᓂᒃ, ᐅᖃᐅᓯᖓᓐᓂᒃ, 
ᐱᐅᓯᑐᖃᖓᓐᓂᒃ ᐊᒻᒪᓗ ᐃᓅᓯᖏᓂᒃ. ᑕᒪᓐᓇ ᐱᓕᕆᐊᖑᓂᐊᖅᐳᖅ ᖁᕝᕙᖅᑎᑦᓯᓯᒪᓕᕆᐊᕐᓂᒃᑯᑦ 
ᖃᐅᔨᓴᐃᓂᖃᖅᐸᓐᓂᕐᓂᒃ, ᐊᒻᒪᓗ ᐊᑐᖅᑕᐅᕙᓐᓂᖏᓂᒃ ᐱᓕᒻᒪᒃᓴᐃᓂᕐᒥ, ᐃᓕᓐᓂᐊᖅᑎᑦᓯᓂᕐᓂ ᐊᒻᒪᓗ 
ᓇᐅᑦᓯᖅᑐᐃᓂᕐᓂ ᒐᕙᒪᒃᑯᑦ ᐃᓕᕆᐊᒃᓴᕆᔭᖏᓂᒃ ᐊᒻᒪᓗ ᐱᓕᕆᐊᖃᖅᑎᐅᓂᖏᓐᓄᑦ, ᑎᓖᓱ ᐱᐅᓯᑐᖃᓕᕆᓂᕐᒥ 
ᑐᖖᒐᕝᕕᖁᑎᖓᑎᒍᑦ. 

 
ᑎᓖᓱ ᒐᕙᒪᖓᑦ (TG) ᕿᒥᕐᕈᐃᓯᒪᓕᒃᑲᓐᓂᕐᓂᐊᖅᑐᑦ ᓯᕗᓪᓕᖅᐸᐅᓪᓗᑎᒃ ᐅᓂᒃᑳᓕᐊᖑᓯᒪᓚᐅᖅᑐᓂᒃ ᑕᐃᔭᐅᓪᓗᑎᒃ 
“ᑎᓖᓱ ᖃᐅᔨᓴᐃᓂᕐᒧᑦ ᐊᒻᒪᓗ ᓇᐅᑦᓯᖅᑐᐃᔨᐅᓂᕐᒧᑦ ᐱᓕᕆᐊᖑᔪᖅ” ᐱᔾᔪᑎᖃᕐᓗᑎᒃ ᖃᐅᔨᒋᐊᖅᓯᒪᓕᕐᓂᐊᕐᓗᒋᑦ 
ᑐᕌᕐᕕᒃᓴᐅᑎᑕᐅᓪᓗᑎᒃ ᐅᖃᖅᑕᐅᓯᒪᓚᐅᖅᑐᑦ ᑖᒃᑯᓄᖓ ᐊᑐᓕᖅᑎᑕᐅᓯᒪᖖᒋᑦᑐᓂᑦ ᓱᓕ ᐊᑐᕐᓂᖃᕋᔭᕐᒪᖔᑕ. 


